
Արձանագրային
«ՀՀ ընտրական  օրենսգրքում փոփոխություններ կատարելու մասին», «Ազ​​գա​յին  ժողովի  կանոնակարգ»   Հայաս​տանի   Հանրապետության  օրեն​քում   փոփոխություն  կատարելու մասին» և «Սահմանադրական դա​տա​րա​նի  մասին»  Հայաս​տանի  Հանրապետության օրենքում փո​փոխու​թյուն​ներ կատարելու  մասին» Հա​յաս​​տանի  Հանրա​պե​տու​թյան օրենք​նե​րի  նա​խա​գծերի  փաթեթի վե​​րաբերյալ Հա​​յաս​​​​​տա​նի Հան​​րա​պե​տու​թյան  կա​​ռա​վա​րու​թյան  եզրա​կա​​ցու​թյան նա​խա​գծի մասին

Հավանություն տալ «ՀՀ ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաս​տանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաս​տանի Հանրապետության օրենքում փոփոխություններ կատարելու մասին» Հայաստանի Հան​րա​պե​տու​թյան օրենքների նախագծերի փաթեթի վերաբերյալ Հա​յաս​տանի Հան​րա​պե​տու​թյան կառա​վա​​​րու​թյան եզրակա​ցու​թյան նախագծին և այն սահմանված կար​​գով ներ​կա​յաց​նել Հայաս​տանի Հան​​րապետության Ազգային ժողով:

Հ. Թովմասյան
Ամալյա Ենգոյան ___________________ ,,         ,, հունվարի 2012 թ.

Արթուր Սարգսյան __________________ ,,         ,, հունվարի 2012 թ.

պարոն ՍԱՄՎԵԼ ՆԻԿՈՅԱՆԻՆ 

Հարգելի պարոն Նիկոյան
Ձեզ ենք ներկայացնում Հայաստանի Հանրապետության կառավարության եզրա​կա​ցու​​թյունը Հայաստանի Հանրապետության Ազգային Ժողովի պատգամավորներ Ստյոպա Սա​ֆար​յա​նի, Արծվիկ Մինասյանի, Վահան Հովհաննիսյանի և Արմեն Մարտիրոսյանի` օրենսդրական նա​խա​ձեռնության կարգով ներկայացրած «ՀՀ ընտրական օրենսգրքում փոփոխություններ կատարելու մա​սին», «Ազգային ժողովի կանոնակարգ» Հայաս​տանի Հանրապետության օրենքում փոփո​խու​թյուն կատարելու մասին» և «Սահմանադրական դատարանի մասին» Հայաս​տանի Հան​րա​պե​տու​թյան օրենքում փոփոխություններ կատարելու մասին» Հայաստանի Հան​րապետության օրենք​ների նա​​խագծերի փաթեթի վերաբերյալ:

Ներկայացված նախագծերի փաթեթով առաջարկվող Հայաստանի Հանրապետության Ազ​գա​յին ժողովի ընտրությունները 100 տոկոս համամասնական ընտրակարգով անցկացնելու հա​մար  գործնականում առկա են մի շարք հիմնախնդիրներ, որոնք անհրաժեշտ է հաշվի առնել  նախ​քան օրենսդրական համապատասխան փոփոխություններ նախատեսելը: Մասնավորապես, գտնում ենք, որ Ազգային ժողովի կազմավորման կարգը սահմանելու հարցում անհրաժեշտ է ոչ միայն համակողմանիորեն իրականացված վերլուծությունների արդյունքում գնահատել օրենս​դրա​կան փոփոխությունների նպատակահարմարությունն ու անհրաժեշտությունը, այլև հաշվի առնել օբյեկտիվորեն գոյություն ունեցող մի շարք հանգամանքներ: 

Տարբեր երկրներում ընտրակարգի այս կամ այն ձևի առկայությունը պայմանավորված է բազմաթիվ հանգամանքներով: Դրանք տարբեր են միապետական և հանրապետական (այդ թվու​մ` խորհրդարանական, նախագահական, կիսանախագահական) կառավարման ձև ունեցող պե​տություններում, դաշնային և ունիտար պետություններում, միապալատ և երկպալատ պառ​լա​մենտ​ների պարագայում, սահմանադրական (կամ օրգանական) օրենքների առկայությամբ կամ բա​ցակայությամբ և այլն:

Որևէ համակարգի միանշանակ ընտրությունն ինքնին կապ չունի ընտրական գործընթացի արդ​յունավետության հետ: Հայաստանի Հանրապետությունում, որպես կիսանախագահական կա​ռավարման ձև ունեցող պետություն, հա​մամասնականին զուգահեռ մեծամասնական ընտրակարգի առկայությունը հանդիսանում է այն երաշխիքը, որն ապահովում է կոնկրետ պատ​գամավորի կողմից բնակչության որոշակի հատվածի շահերը ներկայացնելու հնա​րա​վո​րու​թյու​նը: Ակնհայտ է նաև, որ պառլամենտական մեծամասնություն կարող է ձևավորվել միայն հա​մա​մասնական ընտրակարգով ընտրված պատգամավորներից, քանի որ վերջիններիս թիվը խորհրդա​րանում զգալիորեն գերակայում է մեծամասնական ընտրակարգով ընտրված պատ​գա​մա​վորների քանակից և, բացի դրանից, չի բացառվում նաև մեծամասնական ընտրակարգով ընտ​րվեն նաև համամասնական ընտրակարգով առաջադրված պատգամավորներ: Մեծամաս​նա​կան ընտրակարգի առկայությունն ինքնին որևէ կերպ չի կարող անդրադառնալ ընտրական գործընթացի, այդ թվում` ընտրվելու իրավունքի արդյունավետ իրականացման վրա: Ընդհա​կա​ռա​կը` այս համակարգը հնարավորություն է տալիս ընտրողների այն զանգվածին, որոնք չեն ցան​կանում իրենց ձայնը տալ որևէ կուսակցության կամ կուսակցական դաշինքի, որոշելու իրենց կող​մից նախընտրած թեկնածուին` կուսակցություններից դուրս:

Բացի այդ, մեծամասնական ընտրակարգի առկայությունը չի բացառում որևէ կուսակ​ցու​թյա​նը հարող կամ դրա անդամ հանդիսացող թեկնածուի ընտրությունը հենց մեծամասնական ընտրա​կարգով, հետևաբար, անցումը 100 տոկոս համամասնական ընտրակարգի ինքնին չի կա​րող համարվել առաջընթաց գործող ընտրակարգի համեմատ: Գտնում ենք, որ այս փուլում այդ ան​ցումը ժամանակավրեպ է:
Ելնելով շարադրվածից` Հայաստանի Հանրապետության կառավարությունը նպա​տակա​հար​մար չի համարում ներկա​յաց​​ված օրեն​քներ​ի նախագծերի փաթեթի ընդունումը:
Միաժամանակ հայտնում ենք, որ, ներկայացված օրենքների նախագծերի փաթեթը Հա​յաս​տա​նի Հան​​​​րա​​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության արդարադատության նախարար Հրայր Թովմասյանը:
Oրենքների նախագծերի ընդունման դեպքում Հայաստանի Հանրապետության կառա​վա​րու​թյան որոշման կամ այլ իրավական ակտի ընդունման անհրաժեշտություն չի առաջանում:

Կից ներ​կա​յաց​վող փաստաթղթերում տրվում է օրենքների նախագծերի կարգավոր​ման ազդե​ցու​թյան գնահատականը: 
    Հարգանքով`







ՏԻԳՐԱՆ ՍԱՐԳՍՅԱՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ

 ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաստանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների ընդունման 

«Ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաստանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների ընդունումը  առողջության բնագավառի վրա ազդեցություն չի ունենա:
ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

«Ընտրական օրենսգրքում փոփոխություններ կատարելու մասին, «Ազգային ժողովի կանոնակարգ Հայաստանի Հանրապետության օրենքում փոփոխություն կատարելու մասին և «Սահմանադրական դատարանի մասին Հայաստանի Հանրապետության օրենքում փոփոխություններ կատարելու մասին Հայաստանի Հանրապետության օրենքների նախագծերի փաթեթի բնապահպանության բնագավառում  կարգավորման

  1. «Ընտրական օրենսգրքում փոփոխություններ կատարելու մասին, «Ազգային ժողովի կանոնակարգ Հայաստանի Հանրապետության օրենքում փոփոխություն կատարելու մասին և «Սահմանադրական դատարանի մասին Հայաստանի Հանրապետության օրենքում փոփոխություններ կատարելու մասին Հայաստանի Հանրապետության օրենքների նախագծերի փաթեթի (այսուհետ` փաթեթ) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների  վրա բացասական հետևանքներ չեն առաջանա:

    2. նախագծերի  փաթեթի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

   3. Նախագծերի  փաթեթը բնապահպանության ոլորտին չի առնչվում  և այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

   Փաթեթի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

Եզրակացություն

«ՀՀ  ընտրական օրենսգրքում փոփոխություններ կատարելու մասին», <<Ազգային ժողովի կանոնակարգ>>  Հայաստանի Հանրապետության օրենքում փոփոխություն կատարելու մասին>> և  <<Սահմանադրական դատարանի մասին>> Հայաստանի Հանրապետության օրենքում փոփոխություններ կատարելու մասին>> Հայաստանի Հանրապետության օրենքների նախագծերի /այսուհետ` Նախագծեր/  սոցիալական պաշտպանության  ոլորտում կարգավորման ազդեցության գնահատման վերաբերյալ

Նախագծերի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին> N 18-Ն որոշման համաձայն:


Սոցիալական պաշտպանության ոլորտում Նախագծերն ունեն չեզոք  ազդեցություն:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաստանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ
«Հայաստանի Հանրապետության ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաստանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:
Եզրակացություն
«Ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաս​տանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաս​տանի Հանրապետության օրենքում փոփոխություններ կատարելու մասին» ՀՀ օրենքների նախագծերի փաթեթի բյուջետային բնագավառում կարգավորման ազդեցության գնահատման վերաբերյալ

 
«Ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաս​տանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաս​տանի Հանրապետության օրենքում փոփոխություններ կատարելու մասին» ՀՀ օրենքների նախագծերի փաթեթի ընդունումը համապետական ընտրությունների անցկացման ժամանակ կարող է հանգեցնել ՀՀ պետական բյուջեի ծախսերի նվազեցման: 

Միաժամանակ տեղեկացնում ենք, որ վերոհիշյալ նախագծերի փաթեթն ընդունվելու կամ չընդունվելու դեպքում ՀՀ պետական բյուջեի մուտքերի, ինչպես նաև բյուջետային բնագավառում քաղաքականության փոփոխմանը չի հանգեցնում: 
	[image: image7.wmf]CoSign Digital Signature


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ`  press@moj.am


ՀՀ կառավարության աշխատակազմի ղեկավար
պարոն Դ. Սարգսյանին
Ի կատարումն ՀՀ կառավարության 2012 թվականի հունվարի 17-ի 

02/10.1/397-12 թվակիր հանձնարարականի
Հարգելի պարոն Սարգսյան
Կից ներկայացնում ենք «Հայաստանի Հանրապետության ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաստանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

Հարգանքով`








Հ. ԹՈՎՄԱՍՅԱՆ
Կատարող` իրավական ակտերի փորձաքննության գործակալություն,
Ա. Խաչատրյան հեռ. 380-227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաստանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ
Ներկայացված նախագծերի փաթեթով առաջարկվող ՀՀ Ազգային ժողովի ընտրությունները 100 տոկոս համամասնական ընտրակարգով անցկացնելու համար  գործնականում առկա են մի շարք հիմնախնդիրներ, որոնք անհրաժեշտ է հաշվի առնել  նախքան օրենսդրական համապատասխան փոփոխություններ նախատեսելը: Մասնավորապես, գտնում ենք, որ Ազգային ժողովի կազմավորման կարգը սահմանելու հարցում անհրաժեշտ է ոչ միայն համակողմանիորեն իրականացված վերլուծությունների արդյունքում գնահատել օրենսդրական փոփոխությունների նպատակահարմարությունն ու անհրաժեշտությունը, այլ կարիք է առաջանում հաշվի առնել օբյեկտիվորեն գոյություն ունեցող մի շարք հանգամանքներ: 

Տարբեր երկրներում ընտրակարգի այս կամ այն ձևի առկայությունը պայմանավորված է բազմաթիվ հանգամանքներով: Դրանք տարբեր են միապետական և հանրապետական (այդ թվում` խորհրդարանական, նախագահական, կիսանախագահական) կառավարման ձև ունեցող պետություններում, դաշնային և ունիտար պետություններում, միապալատ և երկպալատ պառլամենտների պարագայում, սահմանադրական (կամ օրգանական) օրենքների առկայությամբ կամ բացակայությամբ և այլն:

Որևէ համակարգի միանշանակ ընտրությունն ինքնին կապ չունի ընտրական գործընթացի արդյունավետության հետ: Հայաստանի Հանրապետությունում` որպես կիսանախագահական կառավարման ձև ունեցող պետություն, մեծամասնական ընտրակարգի լրացուցիչ առկայությունը համամասնականին զուգահեռ հանդիսանում է այն երաշխիքը, որն ապահովում է կոնկրետ պատգամավորի կողմից բնակչության որոշակի հատվածի շահերը ներկայացնելու հնարավորությունը: Ակնհայտ է նաև, որ պառլամենտական մեծամասնություն կարող է ձևավորվել միայն համամասնական ընտրակարգով ընտրված պատգամավորներից, քանի որ վերջիններիս թիվը խորհրդարանում զգալիորեն գերակայում է մեծամասնական ընտրակարգով ընտրված պատգամավորների քանակի նկատմամբ: Մեծամասնական ընտրակարգի առկայությունն ինքնին որևէ կերպ չի կարող անդրադառնալ ընտրական գործընթացի, այդ թվում` ընտրվելու իրավունքի արդյունավետ իրականացման վրա: Ընդհակառակը` այս համակարգը հնարավորություն է տալիս ընտրողների այն զանգվածին, որոնք չեն ցանկանում իրենց ձայնը տալ որևէ կուսակցության կամ կուսակցական դաշինքի, որոշելու իրենց կողմից նախընտրած թեկնածուին` կուսակցություններից դուրս:

Բացի այդ, մեծամասնական ընտրակարգի առկայությունը չի բացառում որևէ կուսակցությանը հարող կամ դրա անդամ հանդիսացող թեկնածուի ընտրությունը հենց մեծամասնական ընտրակարգով, հետևաբար, անցումը 100 տոկոս համամասնական ընտրակարգի ինքնին չի կարող համարվել առաջընթաց գործող ընտրակարգի համեմատ: Գտնում ենք, որ այս փուլում այդ անցումը ժամանակավրեպ է:
Միաժամանակ հայտնում ենք, որ հիշյալ օրենքների նախագծերի ընդունման դեպքում ՀՀ կառավարության որոշման կամ այլ իրավական ակտի ընդունման անհրաժեշտություն չի առաջանում:

Իրավական ակտերի փորձաքննության

գործակալության պետ`






Կ. ԽՏՐՅԱՆ

ՀՀ արդարադատության նախարար





պարոն  Հրայր Թովմասյանին

ՀՀ վարչապետի 17.01.2012թ. N 02/10.1/397-12 
 հանձնարարականի  1-ին և 2-րդ կետերի վերաբերյալ

Հարգելի   նախարար 

ՀՀ ֆինանսների նախարարությունը ՀՀ Ազգային ժողովի պատգամավորներ Ստյոպա Սաֆարյանի, Արծվիկ Մինասյանի, Վահան Հովհաննիսյանի և Արմեն Մարտիրոսյանի կողմից օրենսդրական նախաձեռնության կարգով ներկայացված «Ընտրական օրենսգրքում փոփոխություններ կատարելու մասին», «Ազգային ժողովի կանոնակարգ» Հայաս​տանի Հանրապետության օրենքում փոփոխություն կատարելու մասին» և «Սահմանադրական դատարանի մասին» Հայաս​տանի Հանրապետության օրենքում փոփոխություններ կատարելու մասին» ՀՀ օրենքների նախագծերի փաթեթի վերաբերյալ առաջարկություններ չունի:


Միաժամանակ, տրամադրում ենք բյուջետային բնագավառում կարգավորման ազդեցության գնահատման վերաբերյալ եզրակացությունը:

Հարգանքով`







Վաչե Գաբրիելյան
Գ. Գրիգորյան

595-202

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1.    ՀՀ արդարադատության նախարար
              պարոն Հրայր Թովմասյանին (հավաք)
      ՀՀ ֆինանսների նախարար 

              պարոն Վաչե Գաբրիելյանին  

-----------------------------------------------------------
     ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կա​ցու​թյուն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպ​քում դրանց ընդուն​ման նա​խա​տես​վող ժամկետները:  

     Ժամկետ` 5 օր:

2. ՀՀ արդարադատության նախարար
         պարոն Հրայր Թովմասյանին (հավաք)
    ՀՀ ֆինանսների նախարար 

          պարոն Վաչե Գաբրիելյանին 

   ՀՀ էկոնոմիկայի նախարար
         պարոն Տիգրան Դավթյանին 

   ՀՀ առողջապահության նախարար
        պարոն Հարություն Քուշկյանին
   ՀՀ աշխատանքի և սոցիալական հարցերի նախարար

        պարոն Արթուր Գրիգորյանին

   ՀՀ բնապահպանության նախարար
        պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առ​նել և տա​լ ՀՀ օրենքների նախագծերի ազդեցության գնա​հա​տա​կանը։
     Ժամկետ` 10 օր:

Տիկին Ամալյա Ենգոյանին

պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները և պատրաստել պատասխանի նախագիծ: 
        Ժամկետ` 3 օր:[image: image6.wmf]CoSign Digital Signature


Դավիթ Սարգսյան
02/10.1/397-12_2012-01-17

.......-ը .................-ի, 20....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1324-12.01.2012-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության ընտրական օրենսգրքում փոփոխություններ կատարելու մասին

Հոդված 1. Հայաստանի Հանրապետության ընտրական օրենսգրքում (այսուհետեւ` Օրենսգիրք) (2011 թվականի մայիսի 26-ի թիվ ՀՕ-164-Ն օրենք) 2-րդ հոդվածում` 

1) 4-րդ մասից հանել «եւ Ազգային ժողովի մեծամասնական ընտրակարգով» բառերը, 

2) 5-րդ մասից հանել «համամասնական ընտրակարգով» բառերը: 

Հոդված 2. Օրենսգրքի 6-րդ հոդվածի 4-րդ եւ 6-րդ մասերից հանել «համամասնական ընտրակարգով» բառերը: 

Հոդված 3. Օրենսգրքի 10-րդ հոդվածի 2-րդ մասից հանել «եւ Ազգային ժողովի մեծամասնական ընտրակարգով պատգամավորի լրացուցիչ ընտրությունների» բառերը: 
Հոդված 4. Օրենսգրքի 17-րդ հոդվածի 1-ին մասում «Ազգային ժողովի մեծամասնական ընտրակարգով պատգամավորների մանդատների թվին հավասար թվով» բառերը փոխարինել «թվով 41» բառերով: 
Հոդված 5. Օրենսգրքի 17-րդ հոդվածի 3-րդ մասի 3-րդ պարբերության առաջին նախադասությունում «մեծամասնական ընտրակարգով ընտրվող պատգամավորների մանդատների» բառերը փոխարինել «41» բառով, իսկ նույն պարբերության վերջին նախադասությունը հանել: 

Հոդված 6. Օրենսգրքի 17-րդ հոդվածի 5-րդ մասն ուժը կորցրած ճանաչել: 

Հոդված 7. Օրենսգրքի 18-րդ հոդվածի 2-րդ, 3-րդ, 4-րդ, 5-րդ, 8-րդ մասերից հանել «համամասնական ընտրակարգով» բառերը: 

Հոդված 8. Օրենսգրքի 19-րդ հոդվածում. 

1) 2-րդ, 3-րդ, 5-րդ, 10-րդ, 12-րդ կետից հանել «համամասնական ընտրակար�ով» բառերը. 
2) 26-րդ մասն ուժը կորցրած ճանաչել: 

Հոդված 9. Օրենսգրքի 20-րդ հոդվածի 1-ին, 3-րդ, 4-րդ, 5-րդ, 6-րդ մասերից հանել «համամասնական ընտրակարգով» բառերը: 

Հոդված 10. Օրենսգրքի 21-րդ հոդվածի 2-րդ եւ 3-րդ մասերից հանել «համամասնական ընտրակարգով» բառերը: 

Հոդված 11. Օրենսգրքի 24-րդ հոդվածի 1-ին մասից եւ 2-րդ մասի առաջին կետից հանել «համամասնական ընտրակարգով» բառերը: 

Հոդված 12. Օրենսգրքի 25-րդ հոդվածի 1-ին մասում` 

1) առաջին նախադասությունից հանել «համամասնական ընտրակարգով» բառերը. 

2) երկրորդ նախադասությունից հանել «միայն» բառը 

3) երրորդ նախադասությունից հանել «համամասնական ընտրակարգով» բառերը. 

4) հինգերորդ նախադասությունից հանել «համամասնական ընտրակարգով» բառերը: 

Հոդված 13. Օրենսգրքի 25-րդ եւ 26-րդ հոդվածների 2-րդ մասերից հանել «համամասնական ընտրակարգով» բառերը. 

Հոդված 14. Օրենսգրքի 25-րդ հոդվածի 3-րդ մասում «համամասնական ընտրակարգով» բառերը փոխարինել «Ազգային ժողովի ընտրությունների համար» բառերով: 

Հոդված 15. Օրենսգրքի 30-րդ հոդվածի 5-րդ մասից հանել «համամասնական ընտրակարգով» բառերը: 

Հոդված 16. Օրենսգրքի 33-րդ հոդվածի 3-րդ մասից հանել «համամասնական ընտրակարգով» բառերը: 

Հոդված 17. Օրենսգրքի 34-րդ հոդվածի 2-րդ մասի երկրորդ նախադասության «Ազգային ժողովի մեծամասնական ընտրատարածքների կազմավորման մասին որոշմամբ» բառերը հանել: 

Հոդված 18. Օրենսգրքի 38-րդ հոդվածի 3-րդ մասի առաջին նախադասության «,Ազգային ժողովի մեծամասնական ընտրակարգով պատգամավորի նոր կամ լրացուցիչ» բառերը եւ 6-րդ մասի առաջին նախադասության «Ազգային ժողովի մեծամասնական ընտրակարգով պատգամավորի լրացուցիչ ընտրությունների,» բառերը հանել: 

Հոդված 19. Օրենսգրքի 42-րդ հոդվածի 5-րդ մասից հանել «համամասնական ընտրակարգով» բառերը: 

Հոդված 20. Օրենսգրքի 46-րդ հոդվածում` 

1) 3-րդ մասի առաջին ենթակետից եւ վերջին նախադասությունից հանել «համամասնական ընտրակարգով» բառերը. 

2) 6-րդ մասի առաջին նախադասության «Ազգային ժողովի մեծամասնական ընտրակարգով պատգամավորի եւ» բառերը եւ երկրորդ նախադասությունն հանել: 

Հոդված 21. Օրենսգրքի 49-րդ հոդվածի 1-ին մասում ` 

1) 8-րդ կետից հանել «բացառությամբ Ազգային ժողովի մեծամասնական ընտրակարգով պատգամավոր,» բառերը. 

2) 12-րդ կետից հանել «համամասնական ընտրակարգով» բառերը: 

Հոդված 22. Օրենսգրքի 50-րդ հոդվածի 1-ին մասի 10-րդ կետից հանել «Ազգային ժողովի մեծամասնական ընտրակարգով պատգամավորի,» բառերը: 
Հոդված 23. Օրենսգրքի 67-րդ հոդվածի 10-րդ մասից հանել «ընտրությունների դեպքում` համամասնական ընտրակարգով» բառերը: 

Հոդված 24. Օրենսգրքի 74-րդ հոդվածի վերնագրից, առաջին եւ երրորդ մասերից հանել  «Ազգային ժողովի մեծամասնական ընտրակարգով պատգամավորի ընտրությունների եւ» բառերը: 

Հոդված 25. Օրենսգրքի 103 հոդվածը շարադրել հետեւյալ խմբագրությամբ. 

«Հոդված 103. Ընտրական համակարգը 

Ազգային ժողովի ընտրություններն անցկացվում են համամասնական ընտրակարգով: 131 պատգամավոր ընտրվում է համամասնական ընտրակարգով, Հանրապետության ողջ տարածքն ընդգրկող մեկ բազմամանդատ ընտրատարածքից` կուսակցությունների (կուսակցությունների դաշինքի) ընտրական ցուցակներով առաջադրված պատգամավորի թեկնածուների թվից:» 

Հոդված 26. Օրենսգրքի 104-րդ հոդվածի «համամասնական ընտրակարգով ընտրության, եւ մեկ ձայնի իրավունք` մեծամասնական ընտրակարգով ընտրության ժամանակ,» բառերը հանել: 

Հոդված 27. Օրենսգրքի 106-րդ հոդվածի առաջին մասի առաջին նախադասությունից հանել «համամասնական ընտրակարգով» բառերը, իսկ երկրորդ նախադասությունից հանել «եւ միայն մեկ մեծամասնական ընտրատարածքում» բառերը: 

Հոդված 28. Օրենսգրքի 108-րդ հոդվածի առաջին նախադասությունից, 1-ին եւ 2-րդ կետերից, 3-րդ կետի 2-րդ ենթակետից հանել «համամասնական ընտրակար�ով» բառերը: 
Հոդված 29. Օրենսգրքի 109-րդ հոդվածի վերնագրից հանել «համամասնական ընտրակարգով» բառերը: 

Հոդված 30. Օրենսգրքի 121-րդ հոդվածի առաջին մասի երկրորդ պարբերությունից հանել «համամասնական ընտրակարգով» բառերը: 

Հոդված 31. Օրենսգրքի 122-րդ հոդվածի 1-ին եւ 2-րդ մասերից հանել «համամասնական ընտրակարգով» բառերը: 

Հոդված 32. Օրենսգրքի 123-րդ հոդվածի 2-րդ մասից հանել «համամասնական ընտրակարգով» բառերը: 

Հոդված 33. Օրենսգրքի 114, 115, 116, 117, 118 եւ 119 հոդվածները ուժը կորցրած ճանաչել: 

Հոդված 34. Օրենսգրքի 124-րդ հոդվածում` 

1) առաջին մասից «համամասնական եւ մեծամասնական ընտրակարգերով» եւ «առանձին» բառերը հանել. 

2) երկրորդ մասից հանել «համամասնական ընտրակարգով» բառերը. 

3) երրորդ մասն ուժը կորցրած ճանաչել: 

Հոդված 35. Օրենսգրքի 125-րդ հոդվածում` 

1) վերնագրից հանել «համամասնական ընտրակարգով» բառերը, 

2) առաջին մասի առաջին, երրորդ եւ չորրորդ կետերից հանել «համամասնական ընտրակարգով» բառերը. 

3) երկրորդ մասի առաջին նախադասությունից հանել «համամասնական ընտրակարգի համար նախատեսված» բառերը, իսկ վերջին նախադասության «համամասնական ընտրակարգով քվեարկությանը» բառերը փոխարինել «ընտրություններին» բառով. 

4) երրորդ մասի առաջին նախադասությունից հանել «համամասնական ընտրակարգի համար նախատեսված» բառերը. 

5) վեցերորդ մասն ուժը կորցրած ճանաչել. 

6) 8-րդ, 9-րդ, 10-րդ, 11-րդ, 12-րդ, 13-րդ, 14-րդ մասերից հանել «համամասնական ընտրակարգով» բառերը. 

Հոդված 36. Օրենսգրքի 126-րդ հոդվածն ուժը կորցրած ճանաչել. 

Հոդված 37. Օրենսգրքի 127 հոդվածում` 

1) երրորդ մասից հանել «համամասնական ընտրակարգով» բառերը. 

2) հինգերորդ եւ վեցերորդ մասերն  ուժը կորցրած ճանաչել: 
Հոդված 38. Օրենսգրքի 128-րդ հոդվածն ուժը կորցրած ճանաչել: 

Հոդված 39. Օրենսգրքի 129-րդ հոդվածում` 

1) երրորդ մասից հանել «համամասնական ընտրակարգով» բառերը. 

2) հինգերորդ եւ վեցերորդ մասերն  ուժը կորցրած ճանաչել: 
Հոդված 40. Օրենսգրքի 165-րդ հոդվածի 1-ին մասից հանել «համամասնական ընտրակարգով» բառերը: 

Հոդված 41. Սույն օրենքն ուժի մեջ է մտնում հրապարակմանը հաջորդող օրը: 
  

Նախագիծ
Պ-13241-12.01.2012-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Ազգային ժողովի կանոնակարգ» Հայաստանի Հանրապետության օրենքում փոփոխություն կատարելու մասին

Հոդված 1. «Ազգային ժողովի կանոնակարգ» Հայաստանի Հանրապետության 2002 թվականի փետրվարի 20-ի թիվ  ՀՕ-308 օրենքի 14-րդ հոդվածի 1-ին մասի բ) կետն ուժը կորցրած ճանաչել: 
Հոդված 2. Սույն օրենքն ուժի մեջ է մտնում հրապարակմանը հաջորդող օրը: 

Նախագիծ
Պ-13242-12.01.2012-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Սահմանադրական դատարանի մասին» ՀՀ օրենքում փոփոխություններ կատարելու մասին

Հոդված 1. «Սահմանադրական դատարանի մասին» 2006 թվականի հունիսի 1-ի Հայաստանի Հանրապետության թիվ ՀՕ-58-Ն օրենքի (այսուհետ` օրենք) 74-րդ հոդվածի` 

1) 2-րդ մասը խմբագրել հետեւյալ բովանդակությամբ. «2. Պատգամավորների ընտրությունների արդյունքներով ընդունված որոշումների վիճարկման մասին դիմումներով սահմանադրական դատարան կարող են դիմել կուսակցությունները կամ կուսակցությունների դաշինքները:». 

2) 9-րդ մասից հանել «մեծամասնական ընտրակարգով» բառերը, 

3) Ուժը կորցրած ճանաչել 18-րդ մասը: 

Հոդված 2. Սույն օրենքն ուժի մեջ է մտնում հրապարակմանը հաջորդող 10-րդ օրը: 

ՕՐԻՆԱԳԾԵՐԻ ԸՆԴՈՒՆՄԱՆ ՀԻՄՆԱՎՈՐՈՒՄԸ 
Օրենսդրական փոփոխությունների առաջարկի նպատակն է ամրագրել Ազգային ժողովի ընտրությունները 100% համամասնական ընտրակարգով անցկացնելու իրավական հիմքերը: Հանրապետության օրենսդիր մարմնի ընտրությունը ամբողջությամբ համամասնական ընտրակարգով անցկացումը անհրաժեշտություն է հետեւյալ հիմնավորմամբ` 

1. Սահմանադրության 7-րդ հոդվածի երկրորդ մասի համաձայն կուսակցությունները նպաստում են ժողովրդի քաղաքական կամքի ձեւավորմանն ու արտահայտմանը, իսկ կուսակցությունների մասին օրենքի 21-րդ հոդվածի համաձայն կուսակցությունը միակ հասարակական միավորումն է, որն իրավունք ունի թեկնածուներ առաջադրել Ազգային ժողովի պատգամավորների, Հայաստանի Հանրապետության Նախագահի, տեղական ինքնակառավարման մարմինների ղեկավարների եւ ավագանու ընտրություններում: Հետեւաբար Հայաստանի Հանրապետության քաղաքական համակարգում կուսակցությունների դերի բարձրացումը եւ պետության կառավարման ինստիտուտներում նրանց ակտիվ մասնակցության ապահովումը պահանջում են խորհրդարանական ընտրություններում կուսակցությունների մասնակցության աստիճանի բարձրացում, ինչը կարող է իրականացվել 100 % համամասնական ընտրակարգին անցնելու միջոցով: 

2. Այս ընտրակարգի ամբողջական ներմուծումը, խորհրդարանը կարող է վերածել երկրի քաղաքական թիվ մեկ ամբիոնի, որտեղ կլուծվեն երկրի կառավարմանը եւ քաղաքական կյանքին առնչվող խնդիրները եւ որտեղ կծավալվի բացառապես օրենսդրական եւ քաղաքական գործունեություն: Ներկայումս խորհրդարանի գրեթե 1/3-ը կազմող մեծամասնական ընտրակարգով ընտրված պատգամավորները (131-ից 41-ը), առանձին բացառություններով, չեն իրականացնում այդպիսի գործունեություն, եզակի թվով հարցեր են բարձրացնում, որոնք էլ  հիմնականում վերաբերում են տեղական եւ տարածքային կառավարման մարմինների գործառույթներին: Այս ամենը չի բխում Ազգային ժողովի սահմանադրությամբ նախատեսված գործառույթներից եւ նրա բարձր ու պատասխանատու դերից: 

3. Սահմանադրության համաձայն քաղաքական եւ պետական կառավարման համակարգերում կարեւոր սկզբունք է համարվում բիզնեսի եւ քաղաքականության ու կառավարման տարանջատումը: Մինչդեռ այս պահանջի խախտումը հատկապես դրսեւորվում է մեծամասնական ընտրակարգի գործադրման ժամանակ: Գաղտնիք չէ, որ մեծամասնական ընտրակարգով ընտրված պատգամավորների ճնշող մեծամասնությունը բիզնես ոլորտի ակտիվ դերակատարներից է: Այս մասին բազմիցս բարձրաձայնել են ոչ միայն միջազգային կառույցները եւ գործընկերները, այլ նաեւ Հայաստանի Հանրապետության քաղաքական ուժերը (այդ թվում կոալիցիոն) եւ բարձրաստիճան պաշտոնյաները: Բացի այդ, մինչ այժմ անցկացված խորհրդարանական ընտրությունների ընթացքում իրականացված ընտրակեղծիքների եւ ընտրախախտումների առկայության գերակշիռ մեծամասնությունը բացատրվում են մեծամասնական ընտրակարգով ընտրվող թեկնածուների առկայությամբ եւ նրանց գործունեությամբ: 

4. Մեկ այլ կարեւոր խնդիր է այն, որ Սահմանադրության համաձայն Ազգային ժողովի բոլոր պատգամավորներն ունեն նույն լիազրությունները (իրավունքներն ու պարտականությունները), մինչդեռ մեծամասնական ընտրակարգով ընտրված պատգամավորներն ու համամասնական ընտրակարգով ընտրված պատգամավորներն ըստ էության ունեն տարբեր իրավունքներ, օրինակ Ազգային ժողովում կառավարությանը հարցերով դիմելու, հարցապնդումներով հանդես գալու, պետական բյուջեի նախագծի ընդունման եզրափակիչ նիստում ելույթներ ունանլու ժամանակ, Ազգային ժողովի հանձնաժողովներում պատասխանատու դերակատարումներ ունենալու հարցերում եւ այլն: Ավելին նրանց համար գործում է համամասնական ընտրակարգով ներկայացուցչությունից տարբերվող ներկայացուցչականության կարգ (տարածքի ներկայացվածություն), այն դեպքում, երբ Սահմանադրությունը չի ամրագրել այդպիսի հնարավորություն: 

5. Չնայած միջազգային փորձը նախատեսում է ընտրակարգերի բազմազան մոդելներ, սակայն լավագույն փորձը հուշում է, որ ամբողջական համամասնական ընտրակարգն ունի ավելի շատ առավելություններ, քան թերություններ, ապահովելով մասնակցային ժողովրդավարության արդյունավետ գործադրում: Պատասխանելով 100% համամասնական ընտրակարգի որդեգրման վերաբերյալ ԱԺ ընդդիմադի ՀՅ Դաշնակցություն եւ Ժառանգություն խմբակցությունների առաջարկին, Վենետիկի հանձնաժողովն իր կարծիքում նշել է, որ այն չի հակասում իրենց չափորոշիչներին, այլ ընդամենը պահանջում  է քաղաքական համաձայնեցում: Ամբողջական համամասնական ընտրակարգի որդեգրումը համապատասխանում է հայաստանյան իրողությանը եւ բխում է մեծամասնականը աստիճանաբար վերացնելու քաղաքական համաձայնության տրամաբանությունից: Խորհրդարանական ընտրությունները 100% համամասնական ընտրակարգով անցկացնելու վերաբերյալ իրենց աջակցությունն են հայտնել հայաստանյան քաղաքական դաշտում ակտիվ գործունեություն իրականացնող բազմաթիվ կուսակցություններ, քաղաքական ուժեր եւ հասարակական կազմակերպություններ: Սա համոզմումք է ներշնչում, որ առաջարկվող փոփոխությունները ամբողջական աջակցություն վայելելով հասարակության շրջանում, նպաստելու են ներքաղաքական համախոհության ձեւավորմանը եւ հասարակության վստահության վերականգնմանը ընտրությունների նկատմամբ: 

Հոդված 2. Ընտրելու իրավունքը 
1. ՀՀ-ում ընտրելու իրավունք ունեն քվեարկության անցկացման օրը ՀՀ 18 տարին լրացած քա​ղա​քա​​​ցիները: ՀՀ քաղաքացիություն չունեցող անձինք տեղական ինք​նա​կառավարման մարմինների ընտ​​​​րու​թյունների ժամանակ ընտրելու իրավունք ունեն ընտ​րու​թյունն անցկացվող համայնքի բնակ​​չության ռեգիստրում մինչև քվեարկության օրն առնվազն վեց ամսվա հաշվառում ունենալու դեպ​​քում: 

2. Տեղական ինքնակառավարման մարմինների ընտրությունների ժամանակ սույն օրենսգրքով ՀՀ քա​​​ղաքացիների համար սահմանված իրավունքներն ու պար​տա​կա​նությունները տարածվում են նաև տեղական ինքնակառավարման մարմինների ընտ​րու​թյուն​նե​րի ժամանակ ընտրելու իրա​վունք ունեցող անձանց վրա: 

3. Ընտրել և ընտրվել չեն կարող դատարանի վճռով անգործունակ ճանաչված, ինչպես նաև դա​տա​​​րանի` օրինական ուժի մեջ մտած դատավճռով ազատազրկման դատապարտված և քրեա​կա​տա​​​​րողական հիմնարկում պատիժը կրող քաղաքացիները: 

4. Պարտադիր ժամկետային զինծառայության մեջ գտնվող կամ վարժական հավաքներ անցնող զին​​​ծառայողները, ձերբակալված կամ կալանավորված անձինք, ինչպես նաև ՀՀ-ում հաշվառում չու​​նեցող քաղաքացիները տեղական ինքնակառավարման մար​մին​նե​րի և ԱԺ-ի մե​ծա​մաս​նական ընտ​րակարգով ընտրությունների ժամանակ քվեար​կու​թյուն​ներին չեն կարող մաս​նակ​ցել: 

5. ՀՀ-ում հաշվառում չունեցող քաղաքացիները համապետական ընտ​րությունների ժամանակ (հա​մա​պետական են Հանրապետության Նախագահի և ԱԺ-ի համամասնական ընտրակարգով ընտ​րությունները) քվեարկությանը մասնակցում են սույն օրենսգրքով սահմանված կարգով ընտ​րող​ների լրացուցիչ ցուցակում ընդգրկվելու դեպքում: 

Հոդված 6. Ընտրությունների հրապարակայնությունը 
1. Ընտրությունները նախապատրաստվում և անցկացվում են հրապարակայնորեն: 

2. ԿԸՀ-ի նորմատիվ  որոշումները հրապարակվում են «Իրա​վական ակտերի մասին» ՀՀ օրենքով սահ​մանված կարգով: ԿԸՀ-ի անհատական որոշումներն ընդունվելուց, իսկ նորմատիվ որոշում​նե​րը օրենսդրությամբ սահմանված կարգով պետական գրանցում ստանալուց և ԿԸՀ-ում մուտ​քա​գրվե​լուց հետո` համապետական ընտրությունների ժամանակահատվածում` նույն օրը, իսկ մյուս ընտ​րությունների դեպքում մինչև հաջորդ աշխատանքային օրվա ավարտը տեղադրվում են ԿԸՀ-ի համացանցային կայքում: 

ԿԸՀի համացանցային կայքն է www.elections.am : 

3. Ընտրությունների կազմակերպման ևանցկացման հրապարակայնությունն ու թափանցիկու​թյունն ապահովելու, հանրային իրազեկման մակարդակը բարձրացնելու, ԿԸՀ-ի համացանցային կայ​քի, «Ընտրություններ» ավտոմատացված համակարգի անվտանգությունը, պաշտպանվա​ծու​թյու​նը և անխափան աշխատանքը ապահովելու, ընտրական հանձնաժողովներին սույն օրենս​գր​քով վերապահված լիազորությունների պատշաճ իրացման նպատակով վերջիններս ապահովվում են անհրաժեշտ ծրագրատեխնիկական և կապի միջոցներով, սարքավորումներով և գույքով: 

4. Համապետական և Երևանի ավագանու ընտրությունների ժամանակ թեկնածուները, համամաս​նա​կան ընտրակարգով ընտրություններին մասնակցող կուսակցությունները (կուսակցությունների դա​շինքները) կարող են ներկայացնել իրենց նախընտրական ծրագրերը ԿԸՀ-ի սահմանած էլեկ​տրո​նային ձևով` ԿԸՀ-ի համացանցային կայքում տեղադրելու համար: ԿԸՀ-ը այդ ծրագրերը տե​ղադ​րում է համացանցային կայքում ներկայացվելուց հետո` մինչև հաջորդ աշխատանքային օրվա ավարտը: 

5. Թեկնածուների գրանցման համար սույն օրենսգրքով սահմանված ժամկետի ավարտից հետո` 5 օր​վա ընթացքում, թեկնածուները համապատասխան ընտրական հանձնաժողով են ներկայացնում հայ​տարարագիր` իրենց գույքի ևեկամուտների մասին, իսկ  Հանրապետության Նախագահի թեկ​նա​ծուները` նաև ինքնակենսագրություն և մեկ լուսանկար: 
6. Կուսակցությունների (կուսակցությունների դաշինքների) ընտրական ցուցակների գրանցման հա​մար սույն օրենսգրքով սահմանված ժամկետի ավարտից հետո` 5 օրվա ընթացքում, հա​մա​մաս​նա​կան ընտրակարգով ընտրություններին մասնակցող կուսակցությունները (կուսակցությունների դա​շինքում ընդգրկված կուսակցությունները) ԿԸՀ են ներկայացնում կուսակցության գույքի և ֆի​նան​սական միջոցների մասին հայտարարագիր: 

ԿԸՀ-ը սահմանում է հայտարարագրերի ձեւերը (Հանրապետության Նախագահի թեկնածուների, կու​սակ​ցությունների և կուսակցությունների դաշինքում ընդգրկված կուսակցությունների համար` նաև էլեկտրոնային ձևերը), ներկայացման կարգը, ինչպես նաև այն օրը, որի դրությամբ ներ​կա​յաց​վում է գույքի հայտարարագիրը, և այն ժամանակահատվածը, որի համար ներկայացվում է եկա​մուտների հայտարարագիրը: 

7. Հանրապետության Նախագահի թեկնածուների, կուսակցությունների  հայտարարագրերը ներ​կա​յացնելուց հետո` եռօրյա ժամկետում, տեղադրվում են ԿԸՀ-ի համացանցային կայքում, իսկ մյուս թեկնածուների հայտարարագրերի պատճենները գրավոր դիմումի հիման վրա տրա​մա​դրվում են ընտրական հանձնաժողովների անդամներին, վստահված անձանց, զանգվածային լրատվության միջոցների ներկայացուցիչներին, դիտորդներին: 

8. Հանրապետության Նախագահի և ԱԺ-ի ընտրությունների ժամանակ` քվեարկության օրվանից առաջ 30-րդ, 20-րդ, 10-րդ և քվեարկության նախորդ օրը, ՀՀ ընտրողների ռեգիստրը վարող լիա​զոր մարմինը հրապարակում է ՀՀ ընտրողների ռեգիստրում ընդգրկված ընտրողների ընդհանուր թիվը` նշելով նաև յուրաքանչյուր լրացուցիչ ցուցակում ընդգրկված ընտրողների թիվը: 

9. Ընտրողները սույն օրենսգրքով սահմանված կարգով տեղեկացվում են ընտրական հանձնա​ժո​ղով​​ների կազմի, գտնվելու վայրերի, աշխատաժամերի, ընտրողների ցուցակներում տեղ գտած ան​ճշ​տությունների վերաբերյալ դիմումներ տալու ժամկետների, թեկնածուների առաջադրման, գրանց​ման, քվեարկության օրվա, քվեարկության և ընտրությունների արդյունքների մասին: 

10. Քվեարկության օրը տեղամասային ընտրական հանձնաժողովները պարտավոր են մինչև ժա​մը 11.30-ը, 14.30-ը, 17.30-ը և 20.30-ը ընտրատարածքային ընտրական հանձնաժողով հաղորդել հա​մապատասխանաբար մինչև ժամը 11.00-ն, 14.00-ն, 17.00-ն և 20.00-ն տվյալ ընտրական տե​ղա​մասում քվեարկությանը մասնակցած ընտրողների թիվը: Ընտրատարածքային ընտրական հանձ​նաժողովները այդ տվյալները նույն պարբերականությամբ ամփոփում, հրապարակում և հա​ղոր​դում են ԿԸՀ: ԿԸՀ-ը համապետական ընտրությունների ժամանակ քվեարկության օրը` ժամը 9.00-ին, տեղեկություններ է հրապարակում ընտրությունների ընթացքի մասին, իսկ ժամը 12.00-ից սկսած` մինչև ժամը 21.00-ն, երեքժամյա պարբերականությամբ` ըստ մարզերի (մարզում` նաև ըստ մարզկենտրոնների և մարզի` 10 000-ից ավելի ընտրող ունեցող համայնքների) և Երևան քա​ղա​քի հրապարակում է տեղեկություններ մինչև նախորդ ժամը քվեարկությանը մասնակցած ընտ​րող​ների թվի վերաբերյալ: Քվեարկությանը մասնակցած ընտրողների թվի մասին տեղե​կու​թյուն​նե​րի հրապարակումից հետո դրանք ըստ ընտրական տեղամասերի տեղադրվում են  հանձնաժո​ղո​վի համացանցային կայքում: 
11. ԿԸՀը ոչ ուշ, քան քվեարկության հաջորդ օրը` ժամը 00.00-ից սկսած` իրականացնում է քվե​ար​կու​թյան արդյունքների աղյուսակավորում` ըստ ընտրական տեղամասերի: Քվեարկության նախ​նա​կան արդյունքների աղյուսակավորումը ԿԸՀն ավարտում ևընտրությունների նախնական արդ​յունք​ները հանձնաժողովի համացանցային կայքում տեղադրում է ընտրական տեղամասից քվեար​կու​թյան արդյունքների մասին վերջին տեղեկությունները  ստանալուց հետո` ոչ ուշ, քան մեկ ժամ​վա ընթացքում, սակայն ոչ ուշ, քան քվեարկության ավարտից հետո`  24 ժամվա ընթացքում: 
12. Ընտրական հանձնաժողովների նիստերին, ինչպես նաև քվեարկության ամբողջ ընթացքում տե​ղամասային կենտրոնում սույն օրենսգրքով սահմանված կարգով իրավունք ունեն ներկա լի​նե​լու վստահված անձինք, դիտորդները, զանգվածային լրատվության միջոցների ներկա​յա​ցուցիչ​նե​րը, ինչպես նաև վերադաս ընտրական հանձնաժողովի անդամները` վերադաս հանձնաժողովի նա​խագահի համաձայնությամբ կամ հանձնարարությամբ:  Ընտրական հանձնաժողովների նիս​տե​րը, ինչպես նաև քվեարկության ընթացքը վստահված անձինք, դիտորդները, զանգվածային լրատ​վության միջոցների ներկայացուցիչները կարող են լուսանկարահանել, տեսանկարահանել` չխախ​տելով ընտրողների քվեարկության գաղտնիության իրավունքը: 

13. Սույն հոդվածի 10-րդ մասով նախատեսված դեպքերում ԿԸՀ-ը տվյալները հրապարակում է Հա​​յաս​տանի հանրային ռադիոյի և հանրային հեռուստատեսության ուղիղ եթերով ԿԸՀ-ի նստա​վայ​րից: 
Հոդված 10.  Ընտրողների ցուցակներն ընտրական հանձնաժողովներին ևտեղամասային կենտրոնի տարածքը տիրապետողին տրամադրելը 
1. Լիազոր մարմինը քվեարկության օրվանից ոչ ուշ, քան 40 օր առաջ տեղամասային կենտրոնի տա​​րածքը տիրապետողին տրամադրում է ընտրողների ցուցակների մեկ օրինակ, որը վերջին էջում ներառում է տեղեկանք` ընտրողների ցուցակներում անճշտությունների վերաբերյալ դի​մում​ներ տալու ժամկետների, տեղի, դրանց քննարկման կարգի, ժամանակի ևպայմանների մասին` տե​ղամասային կենտրոնում փակցնելու համար: Տեղեկանքի ձևը սահմանում է ԿԸՀ-ը: 

2. Լիազոր մարմինը քվեարկության օրվանից 10 օր և 3 օր առաջ համապետական և Երևանի ավա​գանու ընտրությունների դեպքում` ԿԸՀ-ին, իսկ տեղական ինքնակառավարման մարմինների և ԱԺ-ի մեծամասնական ընտրակարգով պատգամավորի լրացուցիչ ընտրությունների դեպքում ընտ​րատարածքային ընտրական հանձնաժողովին տրամադրում է տեղեկանք ընտրողների թվի վե​րաբերյալ` ըստ ընտրատարածքների և ընտրական տեղամասերի: 

3. Լիազոր մարմնի կողմից կազմվող ընտրողների  ցուցակները (այդ թվում` լրացուցիչ ցուցակ​նե​րը)` ըստ ընտրական տեղամասերի, և ընտրական տեղամասում ընդգրկված բնակելի շենքերի (տնե​րի) հասցեները` տպագրված երկու օրինակից (ընտրողների ցուցակների, այդ թվում` լրա​ցու​ցիչ ցուցակների 1-ին օրինակը` կազմված մատյանի ձեւով, 2-րդ օրինակը` տեղամասային կենտ​րո​նում փակցնելու համար), ինչպես նաև սույն օրենսգրքի 13-րդ հոդվածով սահմանված` ընտրող​նե​րի լրացուցիչ ցուցակներ կազմելու համար անհրաժեշտ ձեւաթղթերը լիազոր մարմինը քվե​ար​կու​թյան օրվանից 2 օր առաջ տրամադրում է տեղամասային ընտրական հանձնաժողովների նա​խա​գահ​ներին: 

4. Լիազոր մարմինը սույն հոդվածի 1-ին և 3-րդ մասերով սահմանված ժամկետներում ընտրող​նե​րի ցուցակներն էլեկտրոնային կրիչով տրամադրում է ԿԸՀ-ին: 

5. Զորամասի հրամանատարը զինվորական մասում հաշվառված ընտրողների ցուցակներն ընտ​րա​տարածքային ընտրական հանձնաժողովի նախագահին տրամադրում է քվեարկության օրվա​նից 3 օր առաջ զմռսված ծրարով, որը բացվում է միայն քվեարկության օրը տեղամասային ընտ​րա​կան հանձնաժողովում: 

6. Քրեակատարողական հիմնարկի ղեկավարը քվեարկության օրվանից  2 օր առաջ ընտրողների ցու​ցակը հանձնում է տեղամասային ընտրական հանձնաժողովի նախագահին։ 

7. Ձերբակալված անձանց պահելու վայրի ղեկավարն ընտրողների ցուցակը քվեարկության օրը կազ​մում և հանձնում է ձերբակալված անձանց պահելու վայրում շրջիկ արկղի միջոցով քվեար​կու​թյուն կազմակերպող տեղամասային ընտրական հանձնաժողովի անդամին: 

Հոդված 17. Ընտրատարածքները 
1. ՀՀ տարածքում կազմավորվում են ԱԺ-ի մեծամասնական ընտրակարգով պատգամավորների ման​դատների թվին հավասար թվով 41 ընտրատարածքներ: 

2. Ընտրատարածքը միասնական տարածք է և չի կարող ընդգրկել տարբեր մարզերի համայնք​ներ, իսկ մարզում` ոչ սահմանակից բնակավայրեր: Երևան քաղաքի ընտրատարածքները չեն կարող ընդգրկել այլ համայնքներ: 

3. Ընտրատարածքները կազմավորվում են` հաշվի առնելով մարզերի սահմանները, տարածքի աշ​խար​հագրական, տեղագրական և ֆիզիկական առանձնահատկությունները, հաղորդակցության մի​ջոց​ների առկայությունը, գոյություն ունեցող սոցիալական և այլ գործոններ: 

Յուրաքանչյուր մարզում (Երևան քաղաքում) կազմավորվող ընտրատարածքների թիվը որոշվում է հետևյալ կերպ. 

մարզի ընտրողների թիվը բազմապատկվում է մեծամասնական ընտրակարգով ընտրվող պատ​գա​մավորների մանդատների  41 թվով, արդյունքը բաժանվում է ՀՀ ընտրողների ռեգիստրում ընդ​գրկ​ված ընտրողների ընդհանուր թվի վրա, ևառանձնացվում են ամբողջ թվերը, որոնք յու​րա​քանչ​յուր մարզում (Երևան քաղաքում) կազմավորվող ընտրատարածքների թվերն են: Մնացած ընտ​րա​տա​րածքները բաշխվում են ըստ մնացորդների մեծության հերթականության` յուրաքանչյուր մար​զում (Երևան քաղաքում) մեկ ընտրատարածք սկզբունքով: Սույն պարբերությամբ սահմանված կար​գով յուրաքանչյուր մարզի (Երևան քաղաքի) ընտրատարածքների թիվը  փոխվում է միայն ԱԺ-ի մեծամասնական ընտրակարգով պատգամավորների մանդատների թվի փոփոխության դեպ​քում: 

Մարզում (Երևան քաղաքում) կազմավորված ընտրատարածքներից յուրաքանչյուրում ընտրողների թիվը չպետք է ավելի քան 10 տոկոսով գերազանցի կամ պակաս լինի մարզի (Երևան քաղաքի)  ընտ​րողների ընդհանուր թվի և այդ մարզում (Երևան քաղաքում)  կազմավորված ընտրատա​րածք​նե​րի թվի հարաբերությունից: 
4. Ընտրատարածքները կազմավորում և համարակալում է ԿԸՀ-ը: 

5. ԱԺ-ի մեծամասնական ընտրակարգով պատգամավորի լրացուցիչ ընտրությունների ժամանակ ընտ​րատարածքների սահմանները փոփոխության չեն ենթարկվում: 
Հոդված 18. Նախընտրական քարոզչության հիմնական սկզբունքները 
1. Նախընտրական քարոզչության ժամանակահատվածը այն ժամանակահատվածն է, որի ընթաց​քում թեկնածուներին հավասար հնարավորություններ ապահովելու նպատակով գործում են հան​րա​յին ռեսուրսներից օգտվելու, քարոզչություն իրականացնելու և ֆինանսական թափանցի​կու​թյունն  ապահովելու` սույն օրենսգրքով սահմանված կանոնները: 
Նախընտրական քարոզչության ժամանակահատվածի սահմանված լինելը չի սահմանափակում սույն օրենսգրքով չարգելված այլ ժամանակահատվածում քարոզչության իրականացումը: 

 Նախընտրական քարոզչության ժամանակահատվածը սկսվում է թեկնածուների, կուսակցու​թյուն​նե​րի ընտրական ցուցակների գրանցման համար սույն օրենսգրքով սահմանված ժամկետի վեր​ջին օրվան հաջորդող 7-րդ օրը և ավարտվում քվեարկության օրվանից մեկ օր առաջ: Այդ շրջա​նում քարոզչությունը ստորև անվանվում է նախընտրական քարոզչություն: 

Քվեարկության և դրան նախորդող օրը քարոզչությունն արգելվում է: 

2. Պետությունն ապահովում է նախընտրական քարոզչության ազատ իրականացումը: Այն ապա​հո​վում են պետական և տեղական ինքնակառավարման մարմինները` նախընտրական ժողովներ, թեկ​նածուների հետ ընտրողների հանդիպումներ և ընտրությունների հետ կապված այլ միջոցա​ռում​ներ կազմակերպելու նպատակով նրանց դահլիճներ և այլ շինություններ տրամադրելու մի​ջո​ցով: Դրանք թեկնածուներին ու համամասնական ընտրակարգով ընտրություններին մասնակցող կու​սակցություններին, կուսակցությունների դաշինքներին   տրամադրվում են հավասար հիմունք​նե​րով, անվճար` ԿԸՀ-ի սահմանած կարգով: 

3. Համապետական և Երևանի ավագանու ընտրությունների նշանակումից ոչ ուշ, քան 20 օր հետո մար​զ​պետը, Երևանում` Երևանի քաղաքապետը ԿԸՀ են ներկայացնում այն դահլիճների և այլ շի​նու​​թյունների ցանկը, որոնք թեկնածուներին ու համամասնական ընտրակարգով ընտրություն​նե​րին մասնակցող կուսակցություններին, կուսակցությունների դաշինքներին տրամադրվում են ան​վճար: Այդ ցանկը տեղադրվում է ԿԸՀ-ի համացանցային կայքում: 

4. Ընտրողները, թեկնածուները, համամասնական ընտրակարգով ընտրություններին մասնակցող կու​սակցությունները, կուսակցությունների դաշինքներն իրավունք ունեն օրենքով չարգելված ձևե​րով քարոզչություն կատարելու թեկնածուի, կուսակցության, կուսակցության դաշինքի օգտին կամ դեմ: 

5. Թեկնածուները, համամասնական ընտրակարգով ընտրություններին մասնակցող կուսակցու​թյուն​​ները, կուսակցությունների դաշինքներն ընտրություն նշանակվելուց հետո կարող են կազ​մա​վո​րել ընտրական շտաբներ: Ընտրական շտաբները չեն կարող տեղակայվել պետական և տե​ղա​կան ինքնակառավարման մարմինների զբաղեցրած շենքերում (բացառությամբ այն դեպքերի, երբ շտաբները զբաղեցնում են այդ մարմիններին չպատկանող տարածք),  ինչպես նաև այն շեն​քե​րում, որտեղ գործում են ընտրական հանձնաժողովները: Ընտրական շտաբների վրա տե​ղադրված ցու​ցանակները սույն օրենսգրքի իմաստով քարոզչական տպագիր նյութեր չեն համարվում, եթե դրանք չեն ներառում թեկնածուին, կուսակցությանը (կուսակցության դաշինքին) կողմ կամ դեմ քվե​արկելուն ուղղված ուղղակի կոչեր, դրանց թիվը չի գերազանցում ընտրության համար կազ​մա​վոր​ված ընտրական տեղամասերի թիվը, և յուրաքանչյուր պաստառի (ցուցանակի) մակերեսը չի գե​րազանցում 6 քառակուսի մետրը: 

6. Արգելվում է նախընտրական քարոզչություն կատարել և ցանկացած բնույթի քարոզչական նյութ տարածել` 

1) պետական և տեղական ինքնակառավարման մարմիններին, ինչպես նաև պետական և համայն​քա​յին ծառայողներին, ուսումնական հաստատությունների մանկավարժական կազմի աշխատող​նե​րին` իրենց լիազորություններն իրականացնելիս. 

2) սահմանադրական դատարանի անդամներին, դատավորներին, դատախազներին, ոստիկանու​թյու​նում, ազգային անվտանգությունում, քրեակատարողական հիմնարկներում ծառայողներին,  զին​ծառայողներին. 
3) ընտրական հանձնաժողովի անդամներին։ 

7. Նախընտրական քարոզչության ժամանակ, ինչպես նաևքվեարկության նախորդ և քվեարկու​թյան օրը թեկնածուներին, կուսակցություններին, կուսակցությունների դաշինքներին արգելվում է ան​ձամբ կամ նրանց անունից կամ որևէ այլ եղանակով ընտրողներին անհատույց կամ արտոնյալ պայ​մաններով տալ (խոստանալ) դրամ, սննդամթերք, արժեթղթեր, ապրանքներ կամ մատուցել (խոս​տանալ) ծառայություններ: Այն բարեգործական կազմակերպությունները, որոնց անվանում​նե​րը կարող են նմանեցվել (ասոցացվել) կուսակցությունների, կուսակցությունների դաշինքների ան​վա​նումներին, թեկնածուների անուններին, նախընտրական քարոզչության ժամանակ բարեգոր​ծու​թյուն չեն կարող իրականացնել այն համայնքներում, որտեղ անցկացվում են ընտրություններ, որոնց մասնակցում են այդ թեկնածուները, կուսակցությունները, կուսակցությունների դաշինքները կամ նրանց առաջադրած թեկնածուները: 

8. Թեկնածուները, համամասնական ընտրակարգով ընտրություններին մասնակցող կուսակցու​թյուն​ները, կուսակցությունների դաշինքները, ինչպես նաև ընտրությունների մյուս մասնակիցները պար​տավոր են պահպանել նախընտրական քարոզչության կազմակերպման սահմանված կարգը: Ընտ​րական հանձնաժողովները հսկում են նախընտրական քարոզչության սահմանված կարգի պահ​պանումը: Թեկնածուների,  համամասնական ընտրակարգով ընտրություններին մասնակցող կու​սակցությունների, կուսակցությունների դաշինքների կողմից այդ կարգի խախտման դեպքում թեկ​նածուին, կուսակցության, կուսակցության դաշինքի ընտրական ցուցակը գրանցած հանձ​նա​ժո​ղովը դիմում է իրավասու մարմիններ` դրանք կանխելու կամ կիրառում նախազգուշացում խախ​տում թույլ տված թեկնածուի, կուսակցության, կուսակցությունների դաշինքի նկատմամբ` տալով խախ​տումը դադարեցնելու համար 3 օրը չգերազանցող ողջամիտ ժամկետ: Նշված ժամկետում խախ​տումը չդադարեցնելու դեպքում հանձնաժողովը դիմում է դատարան` թեկնածուի, կուսակ​ցու​թյան, կուսակցությունների դաշինքի ընտրական ցուցակի գրանցումն ուժը կորցրած ճանաչելու հա​մար: 

Նախընտրական քարոզչության սահմանված կարգի այնպիսի խախտման դեպքում, որը կարող է էա​կան ազդեցություն ունենալ ընտրությունների արդյունքների վրա, եթե այն կատարել է թեկ​նա​ծուն, համամասնական ընտրակարգով ընտրություններին մասնակցող կուսակցությունը, կուսակ​ցու​թյունների դաշինքը, ապա թեկնածուին, կուսակցության, կուսակցությունների դաշինքի ընտ​րա​կան ցուցակը գրանցած հանձնաժողովը դիմում է դատարան` թեկնածուի, կուսակցության, կու​սակ​ցության դաշինքի ընտրական ցուցակի գրանցումն ուժը կորցրած ճանաչելու համար: 

9. Ձերբակալված կամ կալանքի տակ գտնվող թեկնածուները նախընտրական քարոզչությունն իրա​կանացնում են ընտրական գործընթացներում իրենց վստահված անձանց միջոցով: Այդ նպա​տա​կով` ձերբակալված կամ կալանքի տակ գտնվող թեկնածուներն իրավունք ունեն նախ​ընտ​րա​կան քարոզչության ընթացքում օրական մինչև 2 ժամ տևողությամբ համապատասխանաբար ձեր​բա​կալվածներին կամ կալանավորվածներին պահելու վայրերում հանդիպումներ ունենալու իրենց ներկայացնող մինչև 3 վստահված անձանց հետ: 

Հոդված  19. Նախընտրական քարոզչությունը զանգվածային լրատվության միջոցներով 
1. Հանրապետության Նախագահի թեկնածուները ևընտրություններին մասնակցող կուսակցու​թյուն​​ները, կուսակցությունների դաշինքներն ունեն հանրային ռադիոյի և հանրային հեռուստատե​սու​թյան եթերաժամերից հավասար պայմաններով անվճար ևվճարովի (այդ թվում՝ ուղիղ եթերով) օգտվելու իրավունք: 

2. Հանրային ռադիոյից և հանրային հեռուստատեսությունից Հանրապետության Նախագահի թեկ​նածուներին, համամասնական ընտրակարգով ընտրություններին մասնակցող կուսակցու​թյուն​ներին, կուսակցությունների դաշինքներին անվճար և վճարովի եթերաժամ տրամադրելու կար​գը և ժամանակացույցը յուրաքանչյուր համապետական և Երևանի ավագանու ընտրության հա​մար սահմանում է ԿԸՀ-ը թեկնածուների, կուսակցությունների, կուսակցությունների դաշինք​նե​րի ընտրական ցուցակների գրանցման համար սահմանված ժամկետի ավարտից հետո` հաջորդ օրը: 

3. Հանրային ռադիոընկերությունը և հանրային հեռուստաընկերությունը պարտավոր են թեկնա​ծու​ների, համամասնական ընտրակարգով ընտրություններին մասնակցող կուսակցությունների, կու​սակցությունների դաշինքների համար ապահովել ոչ խտրական  պայմաններ: 
Հանրային ռադիոյի և հանրային հեռուստատեսության լրատվական հաղորդումներում թեկնածու​նե​րի, համամասնական ընտրակարգով ընտրություններին մասնակցող կուսակցությունների, կու​սակ​ցությունների դաշինքների նախընտրական քարոզարշավի վերաբերյալ ներկայացվում է ան​կողմ​նակալ և գնահատականներից զերծ տեղեկատվություն: 

 Թեկնածուի, համամասնական ընտրակարգով ընտրություններին մասնակցող կուսակցություն​նե-րի, կուսակցությունների դաշինքների կողմից միջոցառումներ չկազմակերպելը կամ այդ միջոցա​ռում​ների մասին տեղեկատվության բացակայությունը հիմք չէ զանգվածային լրատվության միջոցի հա​մար ընտրությունների մյուս մասնակիցների քարոզարշավի մասին տեղեկություններ չհրա​պա​րա​կելու համար: 

4. Համապետական և Երևանի ավագանու ընտրությունների նշանակումից ոչ ուշ, քան 10 օր հետո հան​րային ռադիոյով և հանրային հեռուստատեսությամբ հրապարակվում է իրենց վճարովի եթե​րա​ժամի մեկ րոպեի գինը, որը չի կարող գերազանցել մինչև ընտրությունների նշանակումը վեր​ջին վեց ամսվա համար առևտրային գովազդի միջին գինը և մինչև նախընտրական քարոզչության ավար​տը չի կարող փոփոխվել: 
5. Սույն հոդվածի 3-4-րդ մասերով սահմանված դրույթները հավասարապես տարածվում են նաև թեկ​նածուներին, համամասնական ընտրակարգով ընտրություններին մասնակցող կուսակցու​թյուն​ների, կուսակցությունների դաշինքների քարոզչություն իրականացնելու համար եթերաժամ տրա​մադրող վերգետնյա եթերային հեռարձակում իրականացնող մյուս ռադիոընկերությունների և հե​ռուստաընկերությունների վրա` անկախ սեփականության ձևից: 

6. ԱԺ-ի ընտրություններ կամ պատգամավորի մեծամասնական ընտրակարգով լրացուցիչ ընտրու​թյուն​ներ նշանակվելուց ոչ ուշ, քան 10 օր հետո մարզի տարածքում վերգետնյա եթերային հեռար​ձա​կում իրականացնող մարզային հեռուստաընկերությունները մեծամասնական ընտրակարգով պատ​գամավորի թեկնածուներին եթերաժամ տրամադրելու համար պարտավոր են հրապարակել իրենց վճարովի եթերաժամի մեկ րոպեի գինը, որը չի կարող գերազանցել մինչև ընտրությունների նշանակումը վերջին վեց ամսվա համար առևտրային գովազդի միջին գինը և մինչև նախ​ընտ​րա​կան քարոզչության ավարտը չի կարող փոփոխվել: 
7. Արգելվում  է  նախընտրական  քարոզչությանը  վերաբերող ռադիոհաղորդումները ևհեռուստա​հա​ղոր​դումներն ընդմիջել ապրանքների կամ ծառայությունների գովազդով: 

8. Նախընտրական քարոզչությանը վերաբերող ռադիոհաղորդումները ևհեռուստահաղորդում​ները վերգետնյա եթերային հեռարձակում իրականացնելիս ձայնագրվում և տեսագրվում են: Դրանք պահպանվում են առնվազն երեք ամիս: 

9. Վերգետնյա  եթերային  հեռարձակում  իրականացնող հեռուստաընկերությունների ևռադիո​ըն​կե​​րու​թյուն​ների կողմից նախընտրական քարոզչության սահմանված կարգի կատարման նկատ​մամբ վերահսկողությունն իրականացնում է Հեռուստատեսության և ռադիոյի ազգային հանձ​նա​ժո​ղովը: 
10. Հեռուստատեսության և ռադիոյի ազգային հանձնաժողովը համապետական և Երևանի ավա​գա​նու ընտրությունների նախընտրական քարոզչության ժամանակահատվածում իրականացնում է վեր​գետնյա եթերային հեռարձակում իրականացնող հեռուստաընկերությունների, ռադիոընկե​րու​թյուն​ների կողմից թեկնածուների, համամասնական ընտրակարգով ընտրություններին մաս​նակ​ցող կուսակցությունների, կուսակցությունների դաշինքների համար հավասար պայմանների ապա​հով​ման գնահատման մշտադիտարկում (մոնիթորինգ): Այդ նպատակով Հեռուստատեսության և ռա​դիոյի ազգային հանձնաժողովը մշակում և համապետական և Երևանի ավագանու ընտ​րու​թյուն​ների նշանակումից ոչ ուշ, քան 20 օր հետո հրապարակում ու ԿԸՀ է ներկայացնում վեր​գետն​յա եթերային հեռարձակում իրականացնող հեռուստաընկերությունների, ռադիոընկերություննե​րի կողմից նախընտրական քարոզչության ժամանակահատվածում թեկնածուների, համամասնական ընտրակարգով ընտրություններին մասնակցող կուսակցությունների, կուսակցությունների դա​շինքների համար հավասար պայմանների ապահովման գնահատման մեթոդաբանությունը: 

11. Հեռուստատեսության ևռադիոյի ազգային հանձնաժողովը համապետական և Երևանի ավա​գա​նու ընտրությունների ժամանակ, ոչ ուշ, քան նախընտրական քարոզչության համար սահ​ման​ված ժամկետի 10-րդ և 20-րդ օրը, ինչպես նաև ընտրությունների արդյունքների ամփոփման հա​մար սահմանված ժամկետից 2 օր առաջ հրապարակում և ԿԸՀ է ներկայացնում վերգետնյա եթե​րա​յին հեռարձակում իրականացնող հեռուստաընկերությունների, ռադիոընկերությունների կողմից նախ​ընտրական քարոզչության ժամանակահատվածում սույն հոդվածի պահանջների կատարման մշտա​դիտարկման արդյունքները և հանձնաժողովի եզրակացությունը` վերգետնյա եթերային հե​ռար​ձակում իրականացնող հեռուստաընկերությունների և ռադիոընկերությունների կողմից նախ​ընտ​րական քարոզչության սահմանված կարգի պահպանման վերաբերյալ: 

12. Պետական կամ տեղական ինքնակառավարման մարմինների հիմնադրած թերթերը և ամսա​գրերը նախընտրական քարոզչության ժամանակահատվածում պարտավոր են թեկնածուների,  համամասնական ընտրակարգով ընտրություններին մասնակցող կուսակցությունների, կուսակ​ցու​թյուն​ների դաշինքների համար ապահովել ոչ խտրական ևոչ կողմնակալ պայմաններ: 
Հոդված 20. Նախընտրական քարոզչության ժամանակահատվածում քարոզչական պաստառների ևքարոզչական տպագիր նյութերի օգտագործման կարգը 
1. Թեկնածուները, համամասնական ընտրակարգով ընտրություններին մասնակցող կուսակցու​թյուն​ները, կուսակցությունների դաշինքներն իրավունք ունեն հավասար հիմունքներով անարգել տա​րածելու քարոզչական պաստառներ, քարոզչական տպագիր և այլ նյութեր: 

2. Քարոզչական պաստառներ կարող են փակցվել միայն սույն հոդվածով նախատեսված տեղե​րում: 

Արգելվում է քարոզչական պաստառներ փակցնելը պետական կամ տեղական ինքնակառավար​ման մարմինների զբաղեցրած շենքերի, հասարակական սննդի, առեևտրի օբյեկտների և հա​սա​րա​կական տրանսպորտի վրա կամ ներսում` անկախ սեփականության ձևից: 

Քարոզչական պաստառներ կարող են փակցվել ֆիզիկական կամ իրավաբանական անձանց հա​մա​ձայնությամբ` նրանց պատկանող կամ նրանց տիրապետման ներքո գտնվող շենքերի, շի​նո​ւ​թյուն​ների, տրանսպորտային միջոցների վրա կամ դրանց ներսում, եթե այդ տեղերում սույն հոդ​վա​ծով արգելված չէ պաստառներ փակցնելը: 

Քարոզչական պաստառներ կարող են առանց սահմանափակման փակցվել կամ օգտագործվել նախ​ընտրական ժողովներ, ընտրողների հետ հանդիպումներ և նախընտրական քարոզչության հետ կապված այլ միջոցառումներ անցկացնելու ժամանակ` այդ միջոցառումների անցկացման վայրում: Այդ միջոցառումների ժամանակ փակցված քարոզչական պաստառները միջոցառման ավար​տից հետո հանվում են համապատասխան թեկնածուի, կուսակցության կամ կուսակցության դա​շինքի կողմից: 

Քարոզչություն իրականացնելու իրավունք ունեցող ֆիզիկական անձինք առանց սահմանա​փակ​ման կարող են կրել քարոզչական նյութեր: 

3. Ընտրություններ նշանակվելուց հետո` 21-օրյա ժամկետում, համայնքի ղեկավարը պարտավոր է ըն​դունել որոշում համայնքի տարածքում քարոզչական պաստառներ փակցնելու համար անվճար տե​ղեր առանձնացնելու մասին` սահմանելով այնպիսի պայմաններ, որոնք թեկնածուների, համամասնական ընտրակարգով ընտրություններին մասնակցող կուսակցությունների, կուսակցու​թյուն​նե​րի դաշինքների համար կապահովեն հավասար հնարավորություններ (հավասար մակերես): Սույն լիազորությունը համայնքի ղեկավարի համար համարվում է պարտադիր լիազորություն: 

Քարոզչական պաստառներ փակցնելու համար անվճար տեղեր առանձնացնելու մասին որոշումը 10 000 և ավելի ընտրող ունեցող համայնքի դեպքում համայնքի ղեկավարը ներկայացնում է ԿԸՀ որո​շումն ընդունելուց հետո` եռօրյա ժամկետում: 

4. Համայնքի ղեկավարը կարող է թեկնածուների, համամասնական ընտրակարգով ընտրություն​նե​րին մասնակցող կուսակցությունների, կուսակցությունների դաշինքների պահանջով համա​պե​տա​կան և Երևանի ավագանու ընտրությունների ժամանակ` մինչև 5 քառակուսի մետր մակերե​սով, իսկ մյուս ընտրությունների դեպքում` առանց մակերեսի սահմանափակման, քարոզչական պաս​տառների համար վճարովի հիմունքներով տեղեր առանձնացնել: Քարոզչական պաստառ​նե​րի համար վճարովի հիմունքներով տեղեր առանձնացնելիս համայնքի ղեկավարը պարտավոր է բո​լոր թեկնածուների, համամասնական ընտրակարգով ընտրություններին մասնակցող կուսակ​ցու​թյունների, կուսակցությունների դաշինքների համար համայնքի տարածքում ապահովել ոչ խտրա​կան և ոչ կողմնակալ պայմաններ: Համայնքի տարածքում հավասար պայմաններ ապա​հո​վե​լու նպատակով պաստառի չափսերը թեկնածուները, համամասնական ընտրակարգով ընտ​րու​թյուն​ներին մասնակցող կուսակցությունները, կուսակցությունների դաշինքները համապատաս​խա​նեցնում են համայնքի ղեկավարի` պաստառի փակցման համար առանձնացված տեղերին: 

5. Արտաքին գովազդային վահանակները տնօրինող կազմակերպությունները քարոզչական պաս​տառ​ների տեղադրման դեպքում նախընտրական քարոզչության ժամանակահատվածում թեկնա​ծու​ների, համամասնական ընտրակարգով ընտրություններին մասնակցող կուսակցությունների, կու​սակցությունների դաշինքների համար ապահովում են ոչ խտրական և ոչ կողմնակալ պայ​ման​ներ: 

6. Համապետական և Երևանի ավագանու ընտրությունների ժամանակ արտաքին գովազդային վա​հանակները տնօրինող կազմակերպությունները կամ մարմինները 5 քառակուսի մետրը գե​րա​զան​ցող մակերեսով վահանակները թեկնածուներին, համամասնական ընտրակարգով ընտ​րու​թյուն​ներին մասնակցող կուսակցություններին, կուսակցությունների դաշինքներին տրամադրելու հա​մար ընտրությունները նշանակվելուց հետո` 21-օրյա ժամկետում, ԿԸՀ ներկայացնում են տեղե​կատ​վություն նախընտրական քարոզչության ժամանակահատվածում թեկնածուներին, համամասնական ընտրակարգով ընտրություններին մասնակցող կուսակցություններին, կուսակցությունների դա​շինքներին տրամադրվող վահանակների քանակի, մակերեսների, դրանց գտնվելու վայրերի և վար​ձավճարների վերաբերյալ: ԿԸՀ-ն այս տեղեկությունները տեղադրում է հանձնաժողովի հա​մա​ցան​ցային կայքում` ի գիտություն թեկնածուների, կուսակցությունների, կուսակցությունների դա​շինք​ների: Թեկնածուների, կուսակցությունների, կուսակցությունների դաշինքների ընտրական ցու​ցակների գրանցման փաստաթղթերը ներկայացնելու համար սույն օրենսգրքով սահմանված ժամ​կետներում թեկնածուները, համամասնական ընտրակարգով ընտրություններին մասնակցող կու​սակցությունները, կուսակցությունների դաշինքները ԿԸՀ ներկայացնում են հայտեր այդ գով​ազ​դային վահանակներում քարոզչական պաստառներ տեղադրելու համար` ԿԸՀ-ի սահմանած ձևով: Այս տեղեկությունների հիման վրա արտաքին գովազդային վահանակներում քարոզչական պաս​տառներ փակցնելու իրավունքը թեկնածուների, համամասնական ընտրակարգով ընտրու​թյուն​ներին մասնակցող կուսակցությունների, կուսակցությունների դաշինքների միջև բաշխվում է  ԿԸՀ-ի որոշմամբ: ԿԸՀ-ի որոշման հիման վրա թեկնածուն, կուսակցությունը, կուսակցությունների դա​շինքը արտաքին գովազդային վահանակը տնօրինող կազմակերպության հետ կնքում են պայ​մա​նագիր` քարոզչական պաստառը փակցնելու համար: ԿԸՀ-ի որոշումն ուժի մեջ մտնելուց հետո` եռ​օրյա ժամկետում, թեկնածուի, կուսակցության, կուսակցությունների դաշինքի կողմից  պայ​մա​նա​գիր չկնքվելու դեպքում  գովազդային վահանակը տնօրինողը ազատ է կնքելու այլ պայ​մա​նա​գիր: 
Սույն մասի առաջին պարբերության դրույթները չեն վերաբերում ավտոմոբիլային ճանապարհ​նե​րի լայնությամբ փակցվող քարոզչական ձգապաստառներին: Այսպիսի պաստառներ փակցնելու թույլ​տվություն ստանալու մասին բոլոր դիմումները պետք է բավարարվեն դրանք փակցնելու թույլտ​վություն տվող պաշտոնատար անձանց կողմից: Ձգապաստառները փակցվում են թեկ​նա​ծու​ի, կուսակցության, կուսակցությունների դաշինքի միջոցներով: Այդ ձգապաստառների տեղա​դր​ման համար գումար չի գանձվում: 

7. Արգելվում է պաստառները պոկելը, պատռելը, դրանց վրա գրառումներ կատարելը կամ ցան​կա​ցած այլ եղանակով վնասելը: 

8. Համայնքի ղեկավարը, արտաքին գովազդային վահանակները տնօրինող կազմակերպու​թյուն​նե​րի ղեկավարներն ապահովում են, որ գրանցումն ուժը կորցրած կամ անվավեր ճանաչված թեկ​նա​ծուների, կուսակցությունների, կուսակցությունների դաշինքների քարոզչական պաստառները վե​րացվեն: 

9. Սույն հոդվածի դրույթների խախտմամբ փակցված քարոզչական պաստառները վերացնում է հա​մայնքի ղեկավարը, անհրաժեշտության դեպքում` ոստիկանության աջակցությամբ: Սույն գոր​ծ​ա​ռույթը համայնքի ղեկավարի համար պատվիրակված լիազորություն է: 

10. Քարոզչական տպագիր նյութերը պետք է տեղեկություններ ներառեն պատվիրատուի, տպա​գրող կազմակերպության և տպաքանակի վերաբերյալ: 

11. Արգելվում է անանուն քարոզչական տպագիր նյութեր տարածելը: Անանուն կամ կեղծ քարոզ​չա​կան տպագիր նյութեր հայտնաբերելու դեպքում իրազեկ ընտրական հանձնաժողովը դիմում է իրա​վասու մարմիններին` ապօրինի գործողությունները դադարեցնելու համար: 

Հոդված 21. Ընտրողների կամքի ազատ արտահայտման վրա ներգործության արգելումը 
1. Վերգետնյա եթերային հեռարձակում իրականացնող ռադիոընկերությունների և հեռուստաընկե​րու​թյուն​ների` որպես թեկնածու գրանցված աշխատակիցներին արգելվում է ընտրությունների լու​սա​բանումը, ռադիոհաղորդումների կամ հեռուստահաղորդումների վարումը կամ դրանցով հան​դես գալը, բացառությամբ սույն օրենսգրքի 19-րդ հոդվածով սահմանված դեպքերի: 

2. Նախընտրական քարոզչության ընթացքում պետական և համայնքային ծառայողներին, զանգ​վա​ծային լրատվության միջոցների աշխատակիցներին արգելվում է իրենց վերապահված լիա​զո​րու​թյունները գործադրել թեկնածուների, համամասնական ընտրակարգով ընտրություններին մաս​նակցող կուսակցությունների, կուսակցությունների դաշինքների միջև անհավասար պայման​ներ ստեղծելու, կողմնակալություն ցուցաբերելու միջոցով  ընտրողների կամքի ազատ արտա​հայտ​ման վրա ներգործելու նպատակով: 

3. Թեկնածուների, համամասնական ընտրակարգով ընտրություններին մասնակցող կուսակցու​թյուն​ների, կուսակցությունների դաշինքների վարկանիշների վերաբերյալ սոցիոլոգիական հարց​ման արդյունքներ հրապարակելիս հարցումն իրականացնող կազմակերպությունը պարտավոր է նշել հարցման ժամկետները, հարցվողների թիվը և ընտրանքի ձևը, հավաքման ձևը և վայրը, հար​ցի ճշգրիտ ձևակերպումը, հնարավոր սխալի վիճակագրական գնահատականը և պատ​վի​րա​տու​ին: 

Արգելվում է քվեարկության օրը` մինչև ժամը 20.00-ն, վերգետնյա եթերային հեռարձակում իրա​կա​նացնող ռադիոընկերություններին կամ հեռուստաընկերություններին հրապարակել ընտրող​նե​րի հարցման արդյունքներն այն մասին, թե ում օգտին են քվեարկել: 

4. Արգելվում է քվեարկության օրը տեղամասային կենտրոնին հարող տարածքում մինչև 50 մետր շա​ռավղով խմբերով հավաքվելը, տեղամասային կենտրոնի մուտքին հարող տարածքում մեքե​նա​նե​րի կուտակումը: Սույն մասի դրույթների կատարումն ապահովում է ՀՀ ոստիկանությունը` ան​կախ ընտրական հանձնաժողովի պահանջից: 
Հոդված 24. Ընտրական գրավը 

1. Թեկնածուները, համամասնական ընտրակարգով ընտրություններին մասնակցող կուսակցու​թյուն​​ները, կուսակցությունների դաշինքները ԿԸՀ-ի հաշվեհամարին վճարում են ընտրական գրավ: 

2. Ընտրական գրավի գումարը դիմումը ստանալուց հետո` յոթնօրյա ժամկետում, վերադարձվում է` 

1) ընտրվելու կամ համամասնական ընտրակարգով մանդատների բաշխմանը մասնակցելու, 

2) թեկնածուներին կողմ քվեարկված քվեաթերթիկների թվի 5 կամ 5-ից ավելի տոկոս կողմ քվե​արկ​ված քվեաթերթիկներ ստանալու, 

3) մինչև թեկնածուների, կուսակցությունների, կուսակցությունների դաշինքների ընտրական ցու​ցակ​ների գրանցումն ինքնաբացարկ ներկայացնելու, 

4) ընտրության արդյունքներն անվավեր ճանաչվելու և նոր ընտրություն նշանակվելու դեպքերում  և
5) ժառանգներին` թեկնածուի մահվան դեպքում: 

Մյուս բոլոր դեպքերում ընտրական գրավի գումարը չի վերադարձվում:
Հոդված 25. Նախընտրական հիմնադրամի ձեւավորումը 
1. Թեկնածուները, համամասնական ընտրակարգով ընտրություններին մասնակցող կուսակցու​թյուն​ները, կուսակցությունների դաշինքներն իրենց նախընտրական քարոզչությունը ֆինանսա​վո​րե​լու նպատակով բացում են նախընտրական հիմնադրամ։ Կուսակցությունների դաշինքում ընդ​գրկ​ված կուսակցությունները և միայն համամասնական ընտրակարգով առաջադրված թեկ​նա​ծու​ներն առանձին նախընտրական հիմնադրամ ձևավորել չեն կարող: Հանրապետության Նախա​գա​հի թեկնածուների, համամասնական ընտրակարգով ընտրություններին մասնակցող կուսակցու​թյուն​ների, կուսակցությունների դաշինքների նախընտրական հիմնադրամի միջոցները հա​վաք​վում են ՀՀ կենտրոնական բանկում, իսկ մյուս թեկնածուներինը՝ հանրապետության բոլոր մար​զե​րում մասնաճյուղ ունեցող որևէ առևտրային բանկում: Այս բանկերի ցանկը ԿԸՀ-ին տրամադրում է ՀՀ կենտրոնական բանկը: Նախընտրական հիմնադրամ ձևավորելու նպատակով թեկնածուների, համամասնական ընտրակարգով ընտրություններին մասնակցող կուսակցությունների, կուսակ​ցու​թյուն​ների դաշինքների  դիմումների հիման վրա բանկերը բացում են ժամանակավոր հատուկ հաշ​վեհամարներ: Այդ հաշվեհամարներից եկամուտներ չեն հաշվարկվում և չեն վճարվում: 
2. Թեկնածուի նախընտրական հիմնադրամը համալրվում է` 

1) իր անձնական միջոցներից. 

2) իրեն առաջադրած կուսակցության տրամադրած միջոցներից. 

3) ընտրելու իրավունք ունեցող անձանց կամավոր մուծումներից: 

3. Համամասնական ընտրակարգով  Ազգային ժողովի ընտրությունների համար գրանցված կուսակցության, կուսակցությունների դաշինքների նախընտրական հիմնադրամը ձևավորվում է` 

1) այդ կուսակցության, կուսակցությունների դաշինքի դեպքում` դաշինքի անդամ կուսակցու​թյուն​նե​րի միջոցներից. 

2) ընտրելու իրավունք ունեցող անձանց կամավոր մուծումներից: 

4. Սույն հոդվածի 2-րդ և 3-րդ մասերում չնշված ֆիզիկական և իրավաբանական անձանց` նախ​ընտ​րական հիմնադրամների հաշվին մուծած գումարները փոխանցվում են պետական բյուջե: 

5. Նախընտրական հիմնադրամներ կատարվող մուծումների և հիմնադրամներից կատարվող ծախ​սերի հաշվառման կարգը սահմանում է ԿԸՀ-ը: 

6. Նախընտրական հիմնադրամներում կատարվող մուծումների առավելագույն չափերը սահման​վում են սույն օրենսգրքով: Նախընտրական հիմնադրամներ կատարված մուծումների` սույն օրենս​գրքով սահմանված առավելագույն չափերը գերազանցող մասերը փոխանցվում են պետա​կան բյուջե: 

7. Այն բանկերը, որտեղ բացված են ժամանակավոր հատուկ հաշվեհամարներ, թեկնածուների, կու​սակցությունների, կուսակցությունների դաշինքների ընտրական ցուցակների գրանցման հա​մար սույն օրենսգրքով սահմանված ժամկետի ավարտից հետո` երեք աշխատանքային օրը մեկ, ԿԸՀ-ի վերահսկիչ-վերստուգիչ ծառայություն տեղեկանք են ներկայացնում թեկնածուների, կու​սակ​ցությունների, կուսակցությունների դաշինքների նախընտրական հիմնադրամների ֆինան​սա​կան մուտքերի և ելքերի վերաբերյալ: Վերահսկիչ-վերստուգիչ ծառայությունն ամփոփում է այդ տվյալ​ները, կազմում ամփոփ տեղեկանք և այն տեղադրում ԿԸՀ-ի համացանցային կայքում: 

Հոդված  26. Նախընտրական հիմնադրամի միջոցների օգտագործումը 
1. Նախընտրական հիմնադրամի միջոցները թեկնածուները կարող են օգտագործել նախընտրա​կան քարոզչություն իրականացնելուն ուղղված ցանկացած միջոցառման ֆինանսավորման հա​մար: 

2. Թեկնածուները, համամասնական ընտրակարգով ընտրություններին մասնակցող կուսակցու​թյուն​ները, կուսակցությունների դաշինքները զանգվածային լրատվության միջոցներով նախընտ​րա​կան քարոզչության իրականացման, դահլիճների, տարածքների վարձակալման, քարոզչական պաստառների պատրաստման (տեղադրման), քարոզչական տպագիր և այլ նյութերի ձեռք​բեր​ման, ընտրողներին տրամադրվող քարոզչական բոլոր տեսակի նյութերի (ներառյալ` տպագիր նյու​թերի) պատրաստման ֆինանսավորման համար օգտագործում են միայն նախընտրական հիմ​նա​դրամի միջոցները: Այդ նպատակով նախընտրական հիմնադրամից  կատարվող ծախսերի առա​վելագույն չափը սահմանվում է սույն օրենսգրքով: 
Սույն մասում նկարագրված ապրանքներն ու ծառայությունները, եթե մատուցվել են շուկայական ար​ժեքից պակաս գնով կամ ձեռք են բերվել մինչև նախընտրական հիմնադրամի ձևավորումը, ապա իրենց շուկայական արժեքով ներառվում են  նախընտրական հիմնադրամի ծախսերում: 
3. Եթե հիմնավորվում է, որ նախընտրական քարոզչության համար մատուցված ապրանքը կամ ծա​ռայությունը շուկայական արժեքով չի ներառվել նախընտրական հիմնադրամի ծախսերում, ապա ԿԸՀ-ը որոշում է կայացնում` պարտավորեցնելով թեկնածուին, կուսակցությանը, կուսակ​ցու​թյուն​ների դաշինքին հիմնադրամի ծախսերում չներառված ծախսերի եռապատիկի չափով գումար փո​խանցել պետական բյուջե: 

4. Եթե հիմնավորվում է, որ թեկնածուի, կուսակցության, կուսակցությունների դաշինքի նախընտ​րա​կան քարոզչության համար կատարված ծախսերը գերազանցել են նախընտրական հիմ​նա​դրա​մի` սույն օրենսգրքով սահմանված առավելագույն չափը, ապա ընտրական հանձնաժողովը որո​շում է կայացնում` պարտավորեցնելով թեկնածուին, կուսակցությանը, կուսակցությունների դա​շին​քին հիմնադրամի` սույն օրենսգրքով սահմանված առավելագույն չափը գերազանցող գումարի եռա​պատիկի չափով գումար փոխանցել պետական բյուջե: 

5. Եթե նախընտրական քարոզչության համար ծախսված գումարի և սույն հոդվածի 3-րդ  և 4-րդ մա​սերով սահմանված պետական բյուջե վճարվող գումարների գումարի չափի և նախընտրական հիմ​նադրամի` սույն օրենսգրքով սահմանված առավելագույն չափի տարբերությունը գերազանցում է նախընտրական հիմնադրամի` սույն օրենսգրքով սահմանված առավելագույն չափի 10 տոկոսը, ապա ընտրական հանձնաժողովի դիմումի հիման վրա դատարանը ուժը կորցրած է ճանաչում թեկ​նածուի, կուսակցության, կուսակցությունների դաշինքի ընտրական ցուցակի գրանցումը: 

6. Սույն հոդվածով սահմանված գումարներն ընտրական հանձնաժողովի որոշումից հետո` հնգօր​յա ժամկետում, պետական բյուջե չփոխանցելու կամ նույն ժամկետում ընտրական հանձնաժողովի որո​շումը դատական կարգով չբողոքարկելու դեպքում ընտրական հանձնաժողովը նշված գումարը գան​ձում է դատական կարգով: 

7. Նախընտրական հիմնադրամների հաշիվների հետ կատարվող բոլոր գործառնությունները դա​դա​րեցվում են քվեարկության օրվանից: 

8. Թեկնածուների, կուսակցությունների, կուսակցությունների դաշինքի դիմումի հիման վրա ԿԸՀ-ը թույլ է տալիս հիմնադրամից վճարումներ կատարել նաև քվեարկության օրվանից հետո, բայց մինչև քվեարկության օրը կատարված գործարքների համար: 

9. Ընտրությունից հետո նախընտրական հիմնադրամում մնացած միջոցներն ընտրության արդ​յունք​ների պաշտոնական հրապարակումից հետո` եռամսյա ժամկետում, թեկնածուի, կուսակ​ցու​թյան, կուսակցությունների դաշինքի հայեցողությամբ օգտագործվում են բարեգործական նպա​տակ​ներով: Եռամսյա ժամկետը լրանալուց հետո նախընտրական հիմնադրամում մնացած միջոց​նե​րը փոխանցվում են պետական բյուջե: 

10. Ընտրությունները չկայացած ճանաչվելու դեպքում նախընտրական հիմնադրամում մնացած մի​ջոցները սառեցվում են մինչև նոր ընտրությունների համար թեկնածուների, կուսակցություն​նե​րի, կուսակցությունների դաշինքների ընտրական ցուցակների գրանցումը: Նոր ընտրությունների  դեպ​քում թեկնածուները, կուսակցությունները, կուսակցությունների դաշինքները կարող են օգտա​գոր​ծել իրենց նախընտրական հիմնադրամներում մնացած միջոցները: 

11. Նոր ընտրություններին չմասնակցող թեկնածուների, կուսակցությունների, կուսակցությունների դա​շինքների նախընտրական հիմնադրամներում մնացած միջոցները փոխանցվում են պետական բյու​ջե: 

12. Սույն հոդվածի 3-րդ, 4-րդ և 5-րդ մասերի դրույթները վերաբերում են միայն սույն հոդվածի 2-րդ մասով սահմանված` զանգվածային լրատվության միջոցներով նախընտրական քարոզչության իրա​կանացման, դահլիճների, տարածքների վարձակալման, քարոզչական պաստառների պատ​րաստ​ման (տեղադրման), քարոզչական տպագիր և այլ նյութերի ձեռքբերման, ընտրողներին տրա​մադրվող քարոզչական բոլոր տեսակի նյութերի (ներառյալ` տպագիր նյութերի) պատ​րաստ​ման ֆինանսավորմանը: 

Հոդված 30. Դիտորդների հավատարմագրումը 
1. Սույն օրենսգրքի 29-րդ հոդվածում նշված կազմակերպությունների դիտորդներն իրենց  առաքե​լու​թյունն իրականացնում են ԿԸՀ-ում հավատարմագրվելուց հետո: 

2. Հավատարմագրվելու կամ հավատարմագրված դիտորդների ցանկում փոփոխություններ (լրա​ցում​ներ) կատարելու համար դիմումները ԿԸՀ են ներկայացվում ընտրությունները նշանակելու օր​վա​նից հետո, բայց քվեարկության օրվանից ոչ ուշ, քան 10 օր առաջ: 

3. ԿԸՀ-ը դիտորդներին տրվող վկայականներն այդ կազմակերպություններին հանձնում է դիմումն ստա​նալուց ոչ ուշ, քան 7 օր հետո: 

Դիտորդների վկայականները ՀՀ-ում գրանցված հասարակական կազմակերպությունների դեպ​քում կարող են կնքվել նաևայդ կազմակերպությունների կնիքով: 

4. ԿԸՀ-ը մերժում է դիտորդների հավատարմագրման մասին դիմումը, եթե կազմակերպության կանո​նա​դրական խնդիրները չեն բավարարում սույն օրենսգրքի 29-րդ հոդվածի 1-ին մասի 3-րդ կե​տի պահանջները, կամ ներկայացված փաստաթղթերը չեն համապատասխանում սույն հոդ​վածի 7-րդ մասով սահմանված` ԿԸՀ-ի որոշման պահանջներին: 

5. Դիտորդի  կողմից  որևէ  թեկնածուի,  համամասնական  ընտրակարգով ընտրություններին մաս​նակ​ցող կուսակցության, կուսակցությունների դաշինքի աջակցելու դեպքում ԿԸՀ-ն իրավունք ունի համապատասխան կազմակերպությանը զրկելու դիտորդական առաքելություն իրակա​նաց​նե​լու իրավունքից: 
6. Դիտորդների լիազորությունները դադարում են ընտրությունների արդյունքների պաշտոնական հրա​պարակումից հետո` 8-րդ օրը, եթե ընտրության արդյունքները դատարան չեն բողոքարկվել: Ընտ​րությունների արդյունքները դատարան բողոքարկվելու դեպքում դիտորդների լիազորու​թյուն​ներն ավարտվում են դատական ակտի հրապարակման օրվա հաջորդ օրը, եթե վերաքվե​ար​կու​թյուն չի նշանակվել: Վերաքվեարկության դեպքում դիտորդների վերագրանցում չի պահանջվում: 

7. Դիտորդների հավատարմագրման կարգը, դիտորդների հավատարմագրման համար անհրա​ժեշտ փաստաթղթերի ևտեղեկությունների ցանկը, դիտորդների վկայականների ձևերը և դրանց լրաց​ման կարգը սահմանում է ԿԸՀ-ը: 

Հոդված 33.  Վստահված անձի իրավունքները, պարտականությունները ևգործունեության երաշխիքները 
1. Վստահված անձն իրավունք ունի՝ 

1) խորհրդակցական ձայնի իրավունքով մասնակցելու հանձնաժողովի նիստերին, քվեարկության ըն​թացքում ներկա լինելու քվեարկության սենյակում. 

2) անարգել ծանոթանալու քվեաթերթիկների նմուշներին, ընտրական հանձնաժողովի նախա​գա​հի, նախագահի տեղակալի, քարտուղարի կամ հանձնաժողովի անդամներից որևէ մեկի ներ​կա​յու​թյամբ, ում կհանձնարարի հանձնաժողովի նախագահը, անարգել ծանոթանալու տվյալ ընտ​րա​կան հանձնաժողովի տնօրինության տակ գտնվող ընտրական փաստաթղթերին, ընտրական հանձ​նաժողովների որոշումներին, նիստերի արձանագրություններին, դատարանի համապա​տաս​խան վճիռներին, լիազոր մարմնի` ընտրողին տրամադրած համապատասխան տեղեկանքին, ստա​նալու դրանց պատճենները կամ դրանցից քաղվածքներ (բացառությամբ ընտրողների ստո​րա​գրած ցուցակների), քվեարկության արդյունքների վերահաշվարկի ժամանակ ինքնուրույն կա​տա​րելու քաղվածքներ ընտրողների ստորագրած ցուցակներից. 

3) սույն օրենսգրքով սահմանված կարգով ևդեպքերում բողոքարկելու հանձնաժողովների որոշում​ները, գործողությունները, անգործությունը. 

4) ԿԸՀ-ի սահմանած կարգով հետևելու քվեաթերթիկների տպագրման, փոխադրման, պահ​պան​ման ևքվեաթերթիկների հաշվարկման գործընթացներին. 

5) չմիջամտելով հանձնաժողովի անդամի աշխատանքներին` ֆիզիկապես ներկա լինելու հանձ​նա​ժո​ղովի՝ ընտրողների գրանցում իրականացնող, քվեաթերթիկ և քվեարկության ծրար հատկացնող ան​դամների, քվեարկության ծրարները կնքող և քվեատուփը հսկող անդամի կողքին և հետևելու նրանց աշխատանքներին. 

6) քվեարկության օրը հետևելու ընտրական հանձնաժողովի աշխատանքներին ևդրանց վերաբեր​յալ հանձնաժողովի նախագահին ներկայացնելու դիտարկումներ և առաջարկություններ. 

7) քվեարկության արդյունքներն ամփոփելիս ընտրական հանձնաժողովի նախագահի, նա​խա​գա​հի տեղակալի, քարտուղարի կամ հանձնաժողովի անդամներից որևէ մեկի ներկայությամբ, ում կհանձ​​նարարի հանձնաժողովի նախագահը, անարգել ծանոթանալու քվեարկված քվեա​թեր​թիկ​նե​​րին և դրանցում կատարված նշումներին, ներկա լինելու քվեաթերթիկների հաշվարկմանը և քվե​արկության արդյունքների ամփոփմանը. 

8) իրականացնելու սույն օրենսգրքով իրեն վերապահված այլ լիազորություններ: 

2. Վստահված անձը իր լիազորություններն իրականացնում է սույն օրենսգրքով սահմանված կար​գով: 

3. Ընտրական հանձնաժողովի նիստին ևքվեարկության ընթացքում քվեարկության սենյակում կա​րող է ներկա լինել յուրաքանչյուր թեկնածուի և համամասնական ընտրակարգով ընտրություններին մաս​նակցող յուրաքանչյուր կուսակցության, կուսակցությունների դաշինքի մեկական վստահված անձ: 

4. Վստահված անձի` սույն օրենսգրքով սահմանված իրավունքների որեւէ սահմանափակում չի թույ​լատրվում։ Ոչ ոք (այդ թվում` ընտրական հանձնաժողովները) իրավունք չունի վստահված ան​ձանց դուրս հանելու քվեարկության սենյակից կամ այլ կերպ նրանց մեկուսացնելու հանձ​նա​ժո​ղո​վի աշխատանքներին ներկա լինելուց, բացառությամբ նրանց ձերբակալելու կամ կալանավորելու դեպ​քերի: 

5. Վստահված անձը պարտավոր է պահպանել սույն օրենսգրքի պահանջները: 
Հոդված 34.  Ընտրական հանձնաժողովների համակարգը, կարգավիճակը ևգործունեության կարգը 
1. Ընտրությունների կազմակերպման և անցկացման նպատակով կազմավորվում է ընտրական հանձ​​նաժողովների եռաստիճան համակարգ` ԿԸՀ, ընտրատարածքային ընտրական հանձ​նա​ժո​ղով​ներ և տեղամասային ընտրական հանձնաժողովներ: 

2. Յուրաքանչյուր ընտրատարածքի համար կազմավորվում է ընտրատարածքային ընտրական հանձ​նաժողով: Ընտրատարածքային ընտրական հանձնաժողովի նստավայրը սահմանում է ԿԸՀ-ը՝ ԱԺ-ի մեծամասնական ընտրատարածքների կազմավորման մասին որոշմամբ: 

3. Եթե համայնքի տարածքը (բացի Երևանից) ընդգրկված է մեկից ավելի ընտրատարածքների կազ​մում, ապա ԿԸՀ-ը քվեարկության օրվանից ոչ ուշ, քան 65 օր առաջ որոշում է տվյալ համայն​քի առավել թվով ընտրողներ ընդգրկող ընտրատարածքային ընտրական հանձնաժողովին, որին լի​ազորություն է վերապահվում տվյալ համայնքում տեղական ինքնակառավարման մարմինների ընտ​րությունների կազմակերպումը և անցկացումը: 

4. Ընտրական հանձնաժողովներն իրենց լիազորություններն իրականացնելիս անկախ են պետա​կան և տեղական ինքնակառավարման մարմիններից: 

5. Ընտրական հանձնաժողովները գործում են օրինականության, կոլեգիալության ևհրապարա​կայ​նու​թյան սկզբունքների հիման վրա: 

6. Պետական ևտեղական ինքնակառավարման մարմիններն ընտրատարածքային ընտրական հանձ​նաժողովներին անհատույց ապահովում են անհրաժեշտ աշխատանքային տարածքներով և գույ​քով, աջակցում հանձնաժողովներին՝ նրանց բնականոն աշխատանքային գործունեությունն ապա​հովելու համար: 
Հոդված 38.  Ընտրական հանձնաժողովների ֆինանսավորումը, ընտրական հանձնաժողովների անդամների վարձատրությունը 
1. Ընտրական հանձնաժողովների ֆինանսավորումը և ընտրական հանձնաժողովների անդամնե​րի վար​ձատրությունը կատարվում են պետական բյուջեի միջոցների հաշվին` սույն հոդվածով սահ​ման​ված կարգով: Ընտրական վարչարարության բարձրացմանն ու ընտրական հանձնաժողով​նե​րի տեխնիկական վերազինմանն ուղղված ծրագրերի իրականացման համար ԿԸՀ-ը կարող է ունե​նալ նաև արտաբյուջետային հաշիվ: 

2. ԿԸՀ-ի նախագահի պաշտոնային դրույքաչափը հավասար է «ՀՀ օրենսդիր, գործադիր ևդատա​կան իշխանության մարմինների ղեկավար աշխատողների պաշտոնային դրույքաչափերի մասին» ՀՀ օրենքով ՀՀ սահմանադրական դատարանի անդամի համար սահմանված դրույքաչափին, հանձ​նաժողովի նախագահի տեղակալի և հանձնաժողովի քարտուղարի պաշտոնային դրույ​քա​չա​փե​րը` հանձնաժողովի նախագահի պաշտոնային դրույքաչափի 85, իսկ հանձնաժողովի անդամ​նե​րինը` հանձնաժողովի նախագահի պաշտոնային դրույքաչափի  75 տոկոսին: 
3. Համապետական, Երևանի ավագանու, ԱԺ-ի մեծամասնական ընտրակարգով պատգամավորի նոր կամ լրացուցիչ ընտրությունների, տեղական ինքնակառավարման մարմինների հերթական ընտ​​րությունների դեպքում ընտրությունների անցկացման ժամանակահատվածի (60 օր) համար ընտ​րատարածքային ընտրական հանձնաժողովի նախագահը, նախագահի տեղակալը, հանձ​նա​ժո​ղովի քարտուղարը վարձատրվում են ԿԸՀ-ի անդամի պաշտոնային դրույքաչափի, իսկ հանձ​նա​ժողովի անդամները`  ընտրատարածքային ընտրական հանձնաժողովի նախագահի վարձատ​րու​թյան 50 տոկոսի չափով: 
Մյուս ընտրությունների դեպքում ընտրատարածքային ընտրական հանձնաժողովի նախագահը, նա​խագահի տեղակալը և հանձնաժողովի քարտուղարը վարձատրվում են տեղամասային ընտրա​կան հանձնաժողովի նախագահի վարձատրության չափով: 

4. Տեղամասային ընտրական հանձնաժողովի նախագահն ընտրությունների ժամանակահատ​վա​ծում վարձատրվում է ՀՀ օրենսդրությամբ սահմանված նվազագույն աշխատավարձի կրկնա​պա​տի​կի, հանձնաժողովի քարտուղարը և հանձնաժողովի անդամները՝ նվազագույն աշխատավարձի չա​փով: Տեղամասային ընտրական հանձնաժողովի անդամները վարձատրվում են ընտրություն​նե​րի արդյունքներն ամփոփելուց հետո: 

5. Վերաքվեարկություն անցկացվելու դեպքում ընտրական հանձնաժողովների նախագահին, հանձ​նաժողովի քարտուղարին կամ անդամներին լրացուցիչ վարձատրություն չի տրվում: 

Տեղամասային ընտրական հանձնաժողովի նախագահին, հանձնաժողովի քարտուղարին կամ ան​դա​մին վարձատրություն չի տրվում, եթե նա չի ստորագրել արձանագրությունը, կամ եթե նրա լիա​զորությունները վաղաժամկետ դադարել են: 

6. Համապետական, Երևանի ավագանու, ԱԺ-ի մեծամասնական ընտրակարգով պատգամավորի լրա​ցուցիչ ընտրությունների, տեղական ինքնակառավարման մարմինների հերթական ընտրու​թյուն​ների դեպքում ընտրությունների անցկացման ժամանակահատվածի մեկ ամսվա համար ԿԸՀ-ի աշխատակազմի  կենտրոնական ապարատի քաղաքացիական ծառայողների և այլ աշ​խա​տա​կիցների պաշտոնային դրույքաչափերը կրկնապատկվում են: Սույն մասով սահմանված ժա​մա​նա​կահատվածի համար ԿԸՀ-ի կենտրոնական ապարատի քաղաքացիական ծառայողների (աշ​խա​տակիցների) պաշտոնային դրույքաչափերի տարբերությունը նախատեսվում է ընտ​րություն​նե​րի կազմակերպման և անցկացման ծախսերում: 

7. ԿԸՀ-ի` ընտրական գրավների հատուկ հաշվեհամարում առկա միջոցների մինչև 15 տոկոսը` յու​րա​քանչյուր տարվա համար ԿԸՀ-ի որոշմամբ հաստատված նախահաշվին համապատասխան, կա​րող է օգտագործվել ընտրական վարչարարության փորձի ուսումնասիրման, ընտրական վար​չա​րարության բարձրացմանն ուղղված ծրագրերի իրականացման, ընտրական հանձնաժողովների տեխ​նիկական վերազինման ևընտրական օրենսդրությանը վերաբերող նյութերի պատրաստման և հրա​տարակման համար: 

ԿԸՀ-ի` ընտրական գրավների հատուկ հաշվեհամարում մնացած մյուս միջոցները ՀՀ կառավա​րու​թյան որոշմամբ կարող են օգտագործվել ընտրական հանձնաժողովների տեխնիկական վերա​զին​ման և ընտրական օրենսդրությանը վերաբերող նյութերի պատրաստման և հրատարակման հա​մար: 
Հոդված 42. Տեղամասային ընտրական հանձնաժողով կազմավորելու կարգը 
1. Տեղամասային ընտրական հանձնաժողովն ունի առնվազն յոթ անդամ: 

2. Տեղամասային ընտրական հանձնաժողովում անդամ նշանակում են` 

1) ԱԺ-ում խմբակցություն ունեցող կուսակցությունները, կուսակցությունների դաշինքները` մեկա​կան անդամ, եթե խմբակցությունների թիվը մեծ է 4-ից, և երկուական անդամ, եթե խմբակ​ցու​թյունների թիվը փոքր է հինգից. 

2) համապատասխան ընտրատարածքային ընտրական հանձնաժողովը` երկու անդամ: 

Յու​րաքանչյուր տեղամասային ընտրական հանձնաժողովի անդամ նշանակելու համար ընտրա​տա​​րածքային ընտրական հանձնաժողովի յուրաքանչյուր անդամ (բացառությամբ հանձնաժողովի նա​խագահի) կարող է ներկայացնել  մեկ թեկնածու: Եթե առաջադրված թեկնածուների թիվը եր​կու​սից ավելի է, ապա  տեղամասային ընտրական հանձնաժողովի երկու անդամին ընտ​րա​տա​րած​քային ընտրական հանձնաժողովն ընտրում է վիճակահանության միջոցով` ԿԸՀ-ի սահմանած կար​գով: 
3. Եթե տեղամասային ընտրական հանձնաժողովի ձևավորման համար սույն օրենսգրքով սահ​ման​ված կարգով կամ ժամկետում որևէ կուսակցություն, կուսակցությունների դաշինք հանձ​նա​ժո​ղովի անդամ չի նշանակում, կամ ընտրատարածքային ընտրական հանձնաժողովի անդամների առա​ջարկած թեկնածուների թիվը պակաս է 2-ից, ապա հանձնաժողովի թափուր տեղերը նրանց փո​խարեն լրացնում է համապատասխան ընտրատարածքային ընտրական հանձնաժողովի նա​խա​գահը հանձնաժողովի կազմավորման համար սահմանված ժամկետի ավարտից հետո` եռօրյա ժամ​կետում: Տեղամասային ընտրական հանձնաժողովի թափուր տեղերը սույն մասով սահ​ման​ված կարգով լրացվելու դեպքում տեղամասային ընտրական հանձնաժողովների նախագահների և քար​տուղարների` ըստ տեղամասերի բաշխման մասին ԿԸՀ-ի որոշումը չի փոփոխվում: 

4. Տեղամասային ընտրական հանձնաժողովի նախագահ և քարտուղար նշանակվում են համա​պա​տասխան ընտրատարածքային ընտրական հանձնաժողովի որոշմամբ` սույն հոդվածի 5-րդ մա​սով նախատեսված բաշխմանը համապատասխան, հանձնաժողովում կուսակցությունների, կու​սակ​ցությունների դաշինքի նշանակած անդամներից, բացառությամբ սույն հոդվածի 3-րդ մասով սահ​մանված դեպքի: Եթե կուսակցությունը, կուսակցությունների դաշինքը տեղամասային ընտ​րա​կան հանձնաժողովի կազմում նշանակել է երկու անդամ, ապա նշանակելիս նշում է, թե նրանցից ով է զբաղեցնելու հանձնաժողովի նախագահի կամ քարտուղարի պաշտոնը: 

5. Տեղամասային ընտրական հանձնաժողովներում հանձնաժողովի նախագահների ևքար​տու​ղար​նե​րի պաշտոնները բաշխվում են ԱԺ-ում խմբակցություն ունեցող կուսակցությունների, կուսակ​ցու​թյուն​ների դաշինքների միջև: Յուրաքանչյուր կուսակցությանը, կուսակցությունների դաշինքին հա​​սանելիք տեղամասային ընտրական հանձնաժողովի նախագահի ևքարտուղարի պաշտոնների թիվը որոշվում է հետևյալ բանաձևով` 

                                   ԿՄԹ 
                        ՆՔԹ = ------ x ՏԹ, վերցրած ամբողջ թվերը, 
                                     90 
որտեղ` 

ՆՔԹ - կուսակցությանը,  կուսակցությունների  դաշինքին  հասանելիք համապատասխանաբար հանձ​նաժողովի նախագահների ևքարտուղարների թիվն է, 
ԿՄԹ - Ազգային  ժողովի  համամասնական  ընտրակարգով  կուսակցության, կուսակցությունների դա​շինքի ստացած մանդատների թիվն է, 
ՏԹ   -   կազմավորված ընտրական տեղամասերի թիվն է, 

90 - Ազգային  ժողովում  համամասնական  ընտրակարգով  պատգամավորների մանդատների թիվն է: 
Տեղամասային ընտրական հանձնաժողովներում հանձնաժողովի նախագահի և քարտուղարի մնա​ցած պաշտոնները բաշխվում են ըստ մնացորդների մեծության հերթականության: 

Տեղական ինքնակառավարման մարմինների արտահերթ ընտրությունների ժամանակ, եթե կազ​մա​վորված ընտրական տեղամասերի թիվը փոքր է 3-ից, ապա տեղամասային ընտրական հանձ​նա​ժողովի նախագահի և քարտուղարի պաշտոնների բաշխումը կատարվում է վիճակահանու​թյամբ, ԿԸՀ-ի սահմանած կարգով` հաշվի առնելով, որ նույն հանձնաժողովում այդ երկու պաշ​տոն​ները միաժամանակ չեն կարող զբաղեցնել կառավարության կազմավորմանը մասնակից կու​սակ​ցությունների, կուսակցությունների դաշինքների ներկայացուցիչները: 

Տեղամասային ընտրական հանձնաժողովների նախագահների ևքարտուղարների բաշխումը` ըստ ընտ​րական տեղամասերի, կատարվում է մինչևտեղամասային ընտրական հանձնաժողովում ան​դամ​ներ նշանակելու մասին հայտերը ներկայացնելու համար ժամկետի սկիզբը` ԿԸՀ-ի սահմանած կար​գով: 

6. Տեղամասային ընտրական հանձնաժողովում անդամներ նշանակելու մասին հայտերը ԿԸՀ ներ​կա​յացվում են քվեարկության օրվանից ոչ շուտ, քան 30, և ոչ ուշ, քան 25 օր առաջ` մինչև ժամը 18.00-ն,  արտահերթ ընտրությունների դեպքում` քվեարկության օրվանից ոչ շուտ, քան 20, և ոչ ուշ, քան 18 օր առաջ` մինչև ժամը 18.00-ն: Տեղամասային ընտրական հանձնաժողովում ան​դամ​ներ նշանակելու մասին հայտը ստորագրում են կուսակցության ղեկավարը կամ նրա հանձ​նա​րա​րու​թյամբ կուսակցության ղեկավարի տեղակալը (քարտուղարը), կուսակցությունների դաշինքի դեպ​քում` խմբակցության ղեկավարը կամ խմբակցության քարտուղարը: 

Տեղամասային ընտրական հանձնաժողովում անդամներ նշանակելու կարգը, հայտի ձեւը, անհ​րա​ժեշտ փաստաթղթերի ևտեղեկությունների ցանկը սահմանում է ԿԸՀ-ը: 

7. Տեղամասային ընտրական հանձնաժողովի առաջին նիստը տեղամասային կենտրոնում հրա​վիր​վում է հանձնաժողովի կազմավորման օրվանից հետո` 3-րդ օրը, ժամը 12.00-ին: 

8. Տեղամասային ընտրական հանձնաժողովի անդամի լիազորությունների վաղաժամկետ դադար​ման կամ դադարեցման դեպքում թափուր տեղը համալրվում է տեղամասային ընտրական հանձ​նա​ժողովի կազմավորման համար սույն օրենսգրքով սահմանված կարգով` յոթնօրյա ժամկետում, բայց քվեարկության օրվանից ոչ ուշ, քան  3 օր առաջ: 
9. Եթե սույն հոդվածի 8-րդ մասով սահմանված ժամկետում ևկարգով տեղամասային ընտրական հանձ​նաժողովի անդամ չի նշանակվել, ապա հանձնաժողովի անդամների թափուր տեղերը լրաց​նում է ընտրատարածքային ընտրական հանձնաժողովի նախագահը` տեղամասային ընտրական հանձ​նաժողովներում ընդգրկվելու իրավունք ունեցող անձանցից: Այս դեպքում, եթե 8-րդ մասով սահ​մանված ժամկետում ևկարգով տեղամասային ընտրական հանձնաժողովի նշանակվող ան​դա​մը պետք է զբաղեցներ հանձնաժողովի նախագահի կամ քարտուղարի պաշտոնը, ապա ընտ​րա​կան հանձնաժողովի նախագահի նշանակած անդամն է նշանակվում այդ պաշտոնում: 

10. Եթե քվեարկության օրը` ժամը 8.00-ին, մինչև 1 000 ընտրող ունեցող ընտրական տեղամասի դեպ​քում 5-ից պակաս թվով տեղամասային ընտրական հանձնաժողովի անդամ է ներկայացել, ապա չներկայացած անդամների լիազորությունները վաղաժամկետ դադարում են, ևանդամների թի​վը համապատասխանաբար մինչև 5 անդամ լրացնում է ընտրատարածքային ընտրական հանձ​նաժողովի նախագահը` տեղամասային ընտրական հանձնաժողովներում ընդգրկվելու իրա​վունք ունեցող անձանց թվից: Եթե քվեարկության օրը` ժամը 8.00-ին, 1 000-ից ավելի ընտրող ունե​ցող ընտրական տեղամասի դեպքում 7-ից պակաս թվով տեղամասային ընտրական հանձնա​ժո​ղովի անդամ է ներկայացել, ապա չներկայացած անդամների լիազորությունները վաղաժամկետ դա​դարում են, և անդամների թիվը համապատասխանաբար մինչև 7 անդամ լրացնում է ընտրա​տա​րածքային ընտրական հանձնաժողովի նախագահը` տեղամասային ընտրական հանձնաժո​ղով​ներում ընդգրկվելու իրավունք ունեցող անձանց թվից: 

11. Տեղամասային ընտրական հանձնաժողովի լիազորությունները դադարում են քվեարկության օր​վանից 5 օր հետո, եթե ընտրության արդյունքները չեն բողոքարկվել: Ընտրության արդ​յունք​ները բողոքարկվելու ևվերաքվեարկություն անցկացվելու դեպքում  տեղամասային ընտրական հանձ​նաժողովի լիազորությունները դադարում են վերաքվեարկության օրվանից 5 օր հետո: 
12. Առանձին ընտրական տեղամասերում քվեարկության արդյունքներն անվավեր ճանաչելու մա​սին որոշում ընդունվելու կամ այդ ընտրական տեղամասերում վերաքվեարկություն նշանակվելու դեպ​քում այդ տեղամասային ընտրական հանձնաժողովի անդամների լիազորությունները հա​մար​վում են վաղաժամկետ դադարած, և նրանք չեն կարող ընդգրկվել վերաքվեարկություն անց​կաց​նող տեղամասային ընտրական հանձնաժողովների կազմերում: Այս դեպքում տեղամասային ընտ​րա​կան հանձնաժողովները կազմավորվում են առանձին ընտրական տեղամասերում վերաք​վե​ար​կու​թյուն նշանակելու մասին որոշում ընդունելուց հետո` եռօրյա ժամկետում, տեղամասային ընտ​րա​կան հանձնաժողովի կազմավորման համար սույն օրենսգրքով սահմանված կարգով: 

Հոդված 46.  Ընտրական հանձնաժողովների որոշումները, գործողությունները և անգոր​ծու​թյունը բողոքարկելը, ընտրական տեղամասում քվեարկության արդյունքները անվավեր ճա​նա​չելու կամ ընտրությունների արդյունքները անվավեր ճանաչելու մասին դիմում ներկ​ա​յաց​նելը 
1. Ընտրական հանձնաժողովի որոշումները, գործողությունները (անգործությունը) կարող է բո​ղո​քար​կել` 

1) յուրաքանչյուր ոք, եթե գտնում է, որ խախտվել կամ կարող է խախտվել իր սուբյեկտիվ ընտ​րա​կան իրավունքը. 

2) վստահված անձը, եթե գտնում է, որ խախտվել են վստահված անձի կամ իր վստահորդի` սույն օրենսգրքով սահմանված իրավունքները. 

3) դիտորդը, եթե գտնում է, որ խախտվել են դիտորդի` սույն օրենսգրքով սահմանված իրա​վունք​ները. 

4) հանձնաժողովի անդամը, եթե գտնում է, որ ստորադաս հանձնաժողովը կամ հանձնաժողովը, որի անդամն է ինքը, խախտել է իր կամ այլ անձանց` սույն օրենսգրքով սահմանված որևէ իրա​վունք: 

2. Թեկնածուի, կուսակցության (կուսակցությունների դաշինքի) ընտրական ցուցակի գրանցումն ան​վավեր կամ ուժը կորցրած ճանաչելու կամ ընտրությունների արդյունքները բողոքարկելու վե​րա​բերյալ դիմում համապատասխանաբար կարող են ներկայացնել միայն թեկնածուն, ընտրական ցու​ցակ ներկայացրած կուսակցությունը (կուսակցությունների դաշինքը), իսկ կուսակցության ընտ​րա​կան ցուցակում ընդգրկված թեկնածուի գրանցումն անվավեր կամ ուժը կորցրած ճանաչելու դեպ​քում` միայն ընտրական ցուցակ ներկայացրած կուսակցությունը (կուսակցությունների դա​շին​քը): 

3. Ընտրական տեղամասում քվեարկության արդյունքները անվավեր ճանաչելու դիմում կարող են ներ​կայացնել` 

1) թեկնածուն, համամասնական ընտրակարգով ընտրություններին մասնակցող կուսակցությունը (կու​սակցությունների դաշինքը). 

2) վստահված անձը, եթե ներկա է եղել տվյալ ընտրական տեղամասում. 

3) համապատասխան տեղամասային ընտրական հանձնաժողովի անդամը, եթե արձանագրու​թյու​նում կատարել է գրառում հատուկ կարծիք ունենալու մասին. 

4) ԿԸՀ-ի անդամը: 

Ընտրությունների արդյունքները անվավեր ճանաչելու մասին դիմում կարող են ներկայացնել թեկ​նա​ծուն, համամասնական ընտրակարգով ընտրություններին մասնակցող կուսակցությունը (կու​սակ​ցությունների դաշինքը): 

4. Եթե ընտրական հանձնաժողովը գտնում է, որ ներկայացված բողոքը կամ դիմումը չի համա​պա​տաս​խանում սույն հոդվածի պահանջներին, ապա մերժում է վարչական վարույթի հարուցումը: 

5. Տեղամասային ընտրական հանձնաժողովի որոշումները, գործողությունները (անգործությունը), ընտ​րական տեղամասում քվեարկության արդյունքները կարող են բողոքարկվել ընտրա​տա​րած​քա​յին ընտրական հանձնաժողով: 

6. Ընտրատարածքային ընտրական հանձնաժողովի որոշումները, գործողությունները (անգոր​ծու​թյու​նը) (բացառությամբ ԱԺ-ի մեծամասնական ընտրակարգով պատգամավորի և համայնքի ղեկավարի ու ավագանու անդամների ընտրությունների արդյունքների վերաբերյալ որոշումների) կա​րող են բողոքարկվել ԿԸՀ: ԱԺ-ի մեծամասնական ընտրակարգով պատգամավորի ընտրու​թյուն​ների արդյունքների վերաբերյալ որոշումները կարող են բողոքարկվել սահմանադրական դա​տա​րան: Համայնքի ղեկավարի ու ավագանու անդամների ընտրությունների արդյունքների վերա​բեր​յալ ընտրատարածքային ընտրական հանձնաժողովի որոշումները կարող են բողոքարկվել վար​չական դատարան: 

7. ԿԸՀ-ի որոշումները, գործողությունները (անգործությունը) (բացառությամբ համապետական ընտ​րությունների արդյունքների վերաբերյալ որոշումների) կարող են բողոքարկվել վարչական դա​տա​րան: ԿԸՀ-ի` համապետական ընտրությունների արդյունքների վերաբերյալ որոշումները կա​րող են բողոքարկվել սահմանադրական դատարան: 

8. Ընտրական հանձնաժողովների որոշումները, գործողությունները (անգործությունը) վերադաս ընտ​րական հանձնաժողով բողոքարկելու դեպքում բողոք ներկայացնող կողմը կրում է իր ներ​կա​յաց​րած փաստական հանգամանքների ապացուցման բեռը, իսկ ընտրական հանձնաժողովը` իր կա​յացրած որոշման հիմքում ընկած փաստական հանգամանքների ապացուցման բեռը: Բողոքը քննող ընտրական հանձնաժողովն ի պաշտոնե կարող է ապացույցներ հայթայթել: Սույն մասով սահ​մանված կանոնները վերաբերում են նաև ընտրական տեղամասում արդյունքները անվավեր ճանաչելու կամ ընտրությունների արդյունքները անվավեր ճանաչելու մասին դիմումին: 

9. Քվեարկության օրվա ընթացքում տեղամասային ընտրական հանձնաժողովի ընդունած որո​շում​ների, գործողությունների կամ անգործության մասին բողոքները կարող են ներկայացվել հա​մա​պատասխան ընտրատարածքային ընտրական հանձնաժողով քվեարկության օրը կամ քվեար​կու​թյան հաջորդ օրը՝ ժամը 12.00-ից մինչև ժամը 18.00-ն: 

Քվեարկության օրվան նախորդող օրերի ընթացքում տեղամասային ընտրական հանձնաժողովի ըն​դունած որոշումների, գործողությունների կամ անգործության մասին բողոքները կարող են ներ​կա​յացվել ընտրատարածքային ընտրական հանձնաժողով oրացուցային 2 oրվա ընթացքում այն oր​վանից, երբ դիմողն իմացել է կամ ողջամտորեն պարտավոր էր իմանալ խախտման մաuին: 

Ընտրատարածքային ընտրական հանձնաժողովի ընդունած որոշումների, գործողությունների կամ ան​գործության մասին բողոքները կարող են ներկայացվել ԿԸՀ oրացուցային 3 oրվա ընթացքում այն oրվանից, երբ դիմողն իմացել է կամ ողջամտորեն պարտավոր էր իմանալ խախտման մաuին: 

Ընտրական տեղամասում քվեարկության արդյունքները անվավեր ճանաչելու դիմում  համապա​տաս​խան ընտրատարածքային ընտրական հանձնաժողով կարող է ներկայացվել միայն քվեար​կու​թյան հաջորդ օրը՝ ժամը 12.00-ից մինչև ժամը 18.00-ն: 

Ընտրության արդյունքները անվավեր ճանաչելու մասին դիմում համապատասխան ընտրական հանձ​նաժողով կարող է ներկայացվել ընտրության արդյունքներն ամփոփելու համար սույն օրենս​գրքով սահմանված համապատասխան ժամկետի ավարտից ոչ ուշ, քան 2 օր առաջ` մինչև ժամը 18.00-ն: 

10. Եթե բողոքի կամ դիմումի քննարկման արդյունքով ընտրատարածքային ընտրական հանձնա​ժո​ղովը հանգում է այն եզրակացության, որ քվեարկության ընթացքում տեղի են ունեցել սույն օրենս​գրքի պահանջների այնպիսի խախտումներ, որոնք կարող էին էապես ազդել քվեարկության արդ​յունքների վրա, և եթե հնարավոր չէ պարզել քվեարկության իրական արդյունքները, իսկ խախ​տումը արտահայտված չէ անճշտություններում, ապա այդ ընտրական տեղամասում քվե​ար​կության արդյունքներն ընտրատարածքային ընտրական հանձնաժողովը անվավեր է ճանաչում: Այդ դեպքում նյութերը  ուղարկվում են դատախազություն: 
11. Թեկնածուի, կուսակցության (կուսակցությունների դաշինքի) ընտրական ցուցակի, ընտրական ցու​ցակում ընդգրկված թեկնածուի գրանցումն ուժը կորցրած ճանաչելու մասին դիմում կարող է ներ​կայացվել մինչև քվեարկության օրը: Ընտրատարածքային ընտրական հանձնաժողովի` թեկ​նա​ծուի գրանցման վերաբերյալ որոշումը կարող է բողոքարկվել ԿԸՀ 3 oրվա ընթացքում այն oր​վա​նից, երբ դիմողն իմացել է կամ ողջամտորեն պարտավոր էր իմանալ խախտման մաuին, սա​կայն ոչ ուշ, քան քվեարկության նախորդ օրը: 

Այս ժամկետների ավարտից հետո ընտրական հանձնաժողովներում ստացված դիմումների ըն​թաց​քը որոշվում է ընտրությունների արդյունքներն ամփոփելուց հետո: 

12. Ընտրություններ նշանակվելուց հետո՝ մինչև ընտրությունների արդյունքների ամփոփումը, ընտ​րական հանձնաժողովները սույն հոդվածով նախատեսված բողոքներին և դիմումներին պա​տաս​խանում, իսկ սույն օրենսգրքով սահմանված դեպքերում դրանց վերաբերյալ որոշումներ ըն​դու​նում են հնգօրյա ժամկետում, բայց ոչ ուշ, քան համապատասխանաբար մինչև քվեարկության նախորդ օրը կամ մինչև ընտրությունների արդյունքների ամփոփումը: 
Հոդված 49. ԿԸՀ-ի լիազորությունները 
1. ԿԸՀ-ն ընտրությունները կազմակերպող և ընտրությունների օրինականության նկատմամբ վե​րա​​​հսկո​​ղություն իրականացնող մշտական հիմունքներով գործող պետական մարմին է: ԿԸՀ-ը` 

1) վերահսկողություն է իրականացնում ընտրությունների նախապատրաստման և անցկացման հա​​մար հատկացված պետական բյուջեի միջոցների օգտագործման նկատմամբ. 

2) ընդունում է իր և ստորադաս ընտրական հանձնաժողովների կանոնակարգերը. 

3) կազմակերպում և անցկացնում է ընտրությունների անցկացման մասնագիտական դասըն​թաց​նե​րը, սահմանում դասընթացներ կազմակերպելու և որակավորում շնորհելու կարգը. 

4) վերահսկողություն է իրականացնում սույն օրենսգրքի միատեսակ կիրառման նկատմամբ. 

5) սահմանում է քվեաթերթիկների, արձանագրությունների և ընտրական այլ փաստաթղթերի ձևե​րը, նմուշները, դրանց լրացման և պահպանման կարգը, ընտրական հանձնաժողովներին ապա​հո​վում է անհրաժեշտ ընտրական փաստաթղթերով. 

6) սահմանում է թեկնածուների, կուսակցությունների (կուսակցությունների դաշինքների) ընտրա​կան ցուցակների գրանցման համար անհրաժեշտ փաստաթղթերի օրինակելի ձևերը. 

7) իր լիազորությունների շրջանակներում ընդունում է որոշումներ, որոնք պարտադիր են կատար​ման հանրապետության ողջ տարածքում. 

8)  վերացնում, ուժը կորցրած, անվավեր կամ չեղյալ է ճանաչում  հանձնաժողովների` սույն օրենս​գրքին հակասող որոշումները, բացառությամբ ԱԺ-ի մեծամասնական ընտրակարգով պատգա​մա​վոր, համայնքի ղեկավար կամ ավագանու անդամներ ընտրվելու մասին ընտրատարածքային ընտ​րական հանձնաժողովի  որոշումների. 
9) լսում է ընտրական հանձնաժողովների ևպետական մարմինների հաղորդումներն ընտրությունների նախապատրաստման ու անցկացման մասին. 

10) հավատարմագրում է զանգվածային լրատվության միջոցների ներկայացուցիչներին, դիտորդ​նե​րին. 

11) կազմակերպում է Հանրապետության Նախագահի  թեկնածուների կենսագրական տվյալների հրա​պարակումը. 
12) գրանցում է  ԱԺ-ի համամասնական ընտրակարգով ընտրված պատգամավորներին, ԱԺ-ի պատ​գամավորներին տալիս է պատգամավորի վկայական. 

13) նշանակում է ՀՀ ԱԺ-ի լրացուցիչ ևնոր ընտրություններ. 

14) ընդունում է սույն օրենսգրքով նախատեսված որոշումներ, ընտրական գործընթացները կանո​նա​կարգելու նպատակով ընդունում է սույն օրենսգրքին չհակասող որոշումներ. 

15) յուրաքանչյուր համապետական ընտրության ժամանակ հրապարակում է ուսումնական ձեռ​նարկ տեղամասային ընտրական հանձնաժողովների անդամների, վստահված անձանց և դի​տորդ​ների համար. 

16) սահմանում է ընտրական հանձնաժողովներում վիճակահանություններ անցկացնելու կարգը. 

 17) հաստատում է քվեատուփի նմուշը (չափսերը). 
18) իրականացնում է վերահսկողություն կուսակցությունների ֆինանսական գործունեության նկատ​մամբ. 

19) օրենքով սահմանված կարգով կարող է ստեղծել հիմնարկներ. 

20) իրականացնում է սույն օրենսգրքով նախատեսված այլ լիազորություններ: 

2. Համապետական ընտրությունների արդյունքների հրապարակումից հետո`  3 ամսվա ընթաց​քում, ԿԸՀ-ի նախագահը կամ նրա հանձնարարությամբ ԿԸՀ-ի անդամներից որևէ մեկն ընտրու​թյուն​ների կազմակերպման և անցկացման, ընտրական օրենսգրքի խախտումների վերլուծության, առա​ջարկվող օրենսդրական փոփոխությունների վերաբերյալ հաղորդագրությամբ հանդես է գալիս ԱԺ-ում: Այս հաղորդագրությունը տեղադրվում է ԿԸՀ-ի համացանցային կայքում: 

3. ԿԸՀ-ը կարող է դիմել ՀՀ կառավարությանը՝ ընտրական գործընթացի կազմակերպման բարե​լավ​մանն ուղղված օրենսդրական փոփոխությունների մասին առաջարկություններով: 
Հոդված 50. Ընտրատարածքային ընտրական հանձնաժողովի լիազորությունները 
1. Ընտրատարածքային ընտրական հանձնաժողովը մշտական հիմունքներով գործող պետական մար​մին է: Ընտրատարածքային ընտրական հանձնաժողովը` 

1) վերահսկողություն է իրականացնում ընտրատարածքում սույն օրենսգրքի պահանջների կա​տար​ման նկատմամբ. 

2) հաստատում է տեղական ինքնակառավարման մարմինների ընտրությունների քվեաթեր​թիկ​նե​րի նմուշները. 

3) սահմանում է ընտրական տեղամասերի հերթական համարները` ԿԸՀ-ի սահմանած կարգին հա​մա​պատասխան, և այդ տվյալները երկօրյա ժամկետում ներկայացնում ԿԸՀ. 

4) իր և տեղամասային ընտրական հանձնաժողովների գործունեության վերաբերյալ տեղեկու​թյուն​ներ է հաղորդում ԿԸՀ. 

5) քննարկում է տեղամասային ընտրական հանձնաժողովների որոշումների և գործողությունների վե​րաբերյալ ստացված դիմումները (բողոքները), վերանայում կամ վերացնում է տեղամասային ընտ​րական հանձնաժողովների` սույն օրենսգրքին հակասող որոշումները. 

6) ըստ ընտրական տեղամասերի` տեղամասային ընտրական հանձնաժողովների արձանագրու​թյուն​ների տվյալների հիման վրա հրապարակում է քվեարկության նախնական արդյունքները. 

7) հայտարարում է տեղական ինքնակառավարման մարմինների ընտրությունների օրը. 

8) հետևում է ընտրողների ցուցակները կազմելուն և համընդհանուր ծանոթացման համար դրանք ընտրական տեղամասերում ներկայացնելուն. 

9) վերահսկում է տեղամասային կենտրոնների` սույն օրենսգրքի պահանջներին համապա​տաս​խան կահավորումը. 

10) գրանցում է ԱԺ-ի մեծամասնական ընտրակարգով պատգամավորի, համայնքի ղեկավարի և ավա​գանու անդամի  թեկնածուներին, նրանց տալիս ԿԸՀ-ի սահմանած նմուշի վկայական. 
11) վերահսկողություն  է  իրականացնում   տեղամասային  ընտրական հանձնաժողովների կողմից սույն օրենսգրքի պահանջների կատարման նկատմամբ. 

12)  անվավեր է ճանաչում ընտրական տեղամասում քվեարկության արդյունքները. 
13)   իրականացնում է սույն օրենսգրքով նախատեսված այլ լիազորություններ:
Հոդված 67.  Ընտրական տեղամասում քվեարկության արդյունքներն ամփոփելու կարգը 
1. Տեղամասային ընտրական հանձնաժողովի նախագահը ժամը 20.00-ին հայտարարում է քվեար​կու​թյան ավարտի մասին ևարգելում ընտրողների մուտքը քվեարկության սենյակ: Հանձնաժողովը քվե​արկության սենյակում գտնվող ընտրողներին քվեարկելու հնարավորություն է տալիս, որից հե​տո հանձնաժողովի նախագահը փակում է քվեատուփի ճեղքը: 

 2. Տեղամասային ընտրական հանձնաժողովն ընտրական հանձնաժողովի նիստին ներկա լինելու իրա​վունք ունեցող անձանց ներկայությամբ (այս նիստին կարող է մասնակցել նաևթեկնածուն) սկսում է քվեարկության արդյունքների ամփոփման նիստը: Այդ նպատակով՝ 
1) փաթեթավորում ևկնքում է հանձնաժողովի անդամների անհատական կնիքները, դրանք տե​ղա​վորում ընտրական փաստաթղթերի պարկում. 

2) հաշվարկում է չօգտագործված, ընտրողների կողմից ոչ ճիշտ լրացված (վնասված) ևհետ տրված քվե​աթերթիկների ընդհանուր թիվը, ԿԸՀ-ի սահմանած կարգով մարում է չօգտագործված քվե​ա​թեր​թիկները, փաթեթավորում, կնքում է փաթեթը և տեղադրում պարկում. 

3) փաթեթավորում է օգտագործված քվեաթերթիկների ելունդները, կնքում փաթեթը և տեղադրում պարկում. 

4) հաշվարկում է ընտրողների յուրաքանչյուր լրացուցիչ ցուցակի (այդ թվում` քվեարկության օրն ընտ​րական տեղամասում կազմված լրացուցիչ ցուցակի) ընտրողների թիվը` առանձին-առանձին, լրա​ցուցիչ ցուցակների ընտրողների թվերի գումարին ավելացնելով ընտրողների ցուցակում ընդ​գրկ​ված ընտրողների թիվը` ստանում է ընտրական տեղամասում ընտրողների ընդհանուր թիվը. 

5) ընտրողների ցուցակներում (այդ թվում՝ լրացուցիչ ցուցակներում) ընտրողների ստորագրու​թյուն​ների հիման վրա հաշվարկում է քվեարկության մասնակիցների (քվեաթերթիկներ ստացած ընտ​րողների) թիվը, փաթեթավորում է ցուցակները, կնքում փաթեթը ևտեղադրում պարկում: 

3. Սույն հոդվածի 2-րդ մասով սահմանված գործողությունների արդյունքները հրապարակվում են և արձանագրվում գրանցամատյանում: Հանձնաժողովի նախագահը գրանցամատյանում արձա​նա​գրված` ընտրական տեղամասում քվեարկության մասնակիցների թիվը կապի հնարավոր մի​ջոց​ներով անհապաղ հայտնում է ընտրատարածքային ընտրական հանձնաժողովի նախագահին:  Վստահված անձի պահանջով նրան տրվում է գրանցամատյանից քաղվածք ընտրությունների մաս​նակիցների թվի վերաբերյալ` վավերացված հանձնաժողովի նախագահի ևքարտուղարի ստո​րա​գրություններով ու հանձնաժողովի կնիքով: 

Տեղամասային ընտրական հանձնաժողովը հավաքում է չօգտագործված քվեարկության ծրարները և փաթեթավորում` պարկի հետ ընտրատարածքային ընտրական հանձնաժողով ներկայացնելու հա​մար: Չօգտագործված քվեարկության ծրարների փաթեթը պարկի մեջ չի դրվում: 

4. Հանձնաժողովի նախագահը բացում է քվեատուփը, քվեատուփից հանում քվեարկության մեկ ծրար, բարձրաձայն հայտարարում ծրարի սահմանված կամ չսահմանված նմուշի լինելու մասին, ապա ցուցադրում այնպես, որ այն տեսանելի լինի ներկաների համար: Պահանջի դեպքում քվե​ար​կու​թյան ծրարը փոխանցվում է հանձնաժողովի մյուս անդամներին: Հանձնաժողովի նախագահի արտահայտած կարծիքին համաձայն չլինելու դեպքում հանձնաժողովի անդամը ներկայացնում է առարկություն: Առարկության դեպքում քվեարկության արդյունքով (քվեարկության է դրվում հանձ​նա​ժողովի անդամի առաջարկությունը, և եթե հանձնաժողովի անդամի առաջարկությունը քվե​ար​կու​թյամբ չի ընդունվում, ապա ընդունված է համարվում հանձնաժողովի նախագահի առա​ջար​կու​թյունը), իսկ առարկություն չլինելու դեպքում հանձնաժողովի նախագահը, իր հայտարարության հա​մաձայն, սահմանված նմուշի քվեարկության ծրարից հանում է քվեաթերթիկը, հայտարարում քվե​աթերթիկի վավեր, անվավեր կամ չսահմանված նմուշի լինելու մասին, վավեր քվեաթերթիկի դեպ​քում հայտարարում նաև, թե ինչպես է քվեարկված, ապա ցուցադրում այնպես, որ այն տե​սա​նե​լի լինի ներկաների համար: Պահանջի դեպքում քվեաթերթիկը փոխանցվում է հանձնաժողովի մյուս անդամներին: Հանձնաժողովի նախագահի արտահայտած կարծիքին համաձայն չլինելու դեպ​քում հանձնաժողովի անդամը ներկայացնում է առարկություն: Առարկության դեպքում քվե​ար​կու​թյան արդյունքով (քվեարկության է դրվում հանձնաժողովի անդամի առաջարկությունը, և եթե հանձ​նաժողովի անդամի առաջարկությունը քվեարկությամբ չի ընդունվում, ապա ընդունված է հա​մարվում հանձնաժողովի նախագահի առաջարկությունը), իսկ առարկություն չլինելու դեպքում հանձ​նաժողովի նախագահը, իր հայտարարության համաձայն, ըստ քվեաթերթիկում կատարված քվե​արկության նշումի, քվեաթերթիկը դնում է համապատասխան թեկնածուի, կուսակցության (կու​սակցությունների դաշինքի) օգտին, մեկ թեկնածու քվեարկվելու դեպքում` թեկնածուին կողմ կամ դեմ քվեարկված կամ անվավեր քվեաթերթիկների փաթեթի մեջ, իսկ ծրարը` սահմանված նմուշի քվեարկության ծրարների փաթեթի մեջ, որից հետո քվեատուփից հանում է հաջորդ ծրարը: 

Այդ գործողությունը կրկնվում է քվեատուփում առկա բոլոր ծրարների համար: Ծրարների, քվեա​թեր​թիկների տեսակավորումն իրականացնելու ժամանակ հանձնաժողովի անդամներին արգել​վում է նշումներ կատարել, ինչպես նաև իրենց մոտ ունենալ գրիչներ, մատիտներ կամ նշումներ կատարելու այլ առարկաներ: 

5. Քվեարկության ծրարի մեջ միևնույն քվեարկության մեկից ավելի քվեաթերթիկներ կամ չսահ​ման​ված նմուշի քվեաթերթիկ (քվեաթերթիկներ) գտնվելու դեպքում քվեաթերթիկը (քվեաթեր​թիկ​նե​րը) հետ է դրվում ծրարի մեջ, իսկ ծրարը` չսահմանված նմուշի քվեարկության ծրարների փա​թե​թի մեջ: 

Չսահմանված նմուշի քվեարկության ծրարների դեպքում քվեաթերթիկները ծրարից չեն հանվում, իսկ ծրարը դրվում է չսահմանված նմուշի քվեարկության ծրարների փաթեթի մեջ: 

Չսահմանված նմուշի քվեարկության ծրարները դրանցում գտնվող քվեաթերթիկների հետ ան​հա​պաղ մարվում են և փաթեթավորվում: Այս փաթեթը, առանց պարկի մեջ տեղադրելու, ներ​կա​յաց​վում է ընտրատարածքային ընտրական հանձնաժողով: 

6. Քվեատուփում առկա բոլոր քվեարկության ծրարները և քվեաթերթիկները տեսակավորելուց հե​տո հանձնաժողովի նախագահը հանձնաժողովի անդամների ներկայությամբ մեկ առ մեկ հաշ​վար​կում է սահմանված նմուշի քվեարկության ծրարների, անվավեր ճանաչված քվեաթերթիկների, ինչ​պես նաև յուրաքանչյուր թեկնածուին, կուսակցությանը (կուսակցությունների դաշինքին) կողմ քվե​արկված քվեաթերթիկների թիվը, իսկ մեկ թեկնածու քվեարկվելու դեպքում՝ թեկնածուին կողմ կամ դեմ քվեարկված քվեաթերթիկների թիվը: Հաշվարկված թվերը հրապարակվում են և ար​ձա​նա​գրվում գրանցամատյանում: 

7. Արդյունքներն ամփոփելիս չսահմանված նմուշի քվեարկության ծրարները և չսահմանված նմու​շի քվեաթերթիկները հաշվի չեն առնվում ևչեն հաշվարկվում։ 

8. Հաշվարկված և տեսակավորված քվեարկության ծրարներն ու քվեաթերթիկները ԿԸՀ-ի սահ​մանած կարգով փաթեթավորվում են, իսկ փաթեթները կնքվում և տեղադրվում են պարկում: 

Փաթեթների վրա պետք է առկա լինի հանձնաժողովի նախագահի ստորագրությունը: Հանձնա​ժո​ղովի մյուս անդամները և վստահված անձինք ևս իրավունք ունեն ստորագրելու փաթեթների վրա կամ սեփական դրոշմով դրոշմելու փաթեթները: Գրանցամատյանում գրառվում են ստորա​գրող​նե​րի անուն-ազգանունները, դրվում ստորագրության կամ դրոշմի նմուշները: 

9. Վստահված անձինք,  դիտորդները, զանգվածային լրատվության միջոցների ներկա​յացուցիչ​նե​րը կարող են լուսանկարահանել, տեսանկարահանել քվեարկության արդյունքների ամփոփման գործ​ընթացը: 

10. Միաժամանակ մի քանի ընտրություն անցկացվելու դեպքում տեղամասային ընտրական հանձ​նա​ժողովն առաջին հերթին ամփոփում է համապետական ընտրության քվեարկության արդ​յունք​նե​րը, ընդ որում, Հանրապետության Նախագահի ընտրություններն այլ ընտրությունների հետ անց​կացվելու դեպքում տեղամասային ընտրական հանձնաժողովն առաջին հերթին ամփոփում է Հան​րապետության Նախագահի ընտրության քվեարկության արդյունքները, ԱԺ-ի ընտրու​թյուն​նե​րի դեպքում` համամասնական ընտրակարգով ընտրությունների, իսկ տեղական ինքնակառա​վար​ման ընտրությունների դեպքում` համայնքի ավագանու ընտրության քվեարկության արդյունքները: 

Հոդված 74.   Ընտրատարածքային ընտրական հանձնաժողովում ԱԺ-ի մեծամասնական ըն​տ​րա​կարգով պատգամավորի ընտրությունների և տեղական ինքնակառավարման մարմինների ընտրությունների արդյունքներն ամփոփելու կարգը 
1. Ընտրատարածքային ընտրական հանձնաժողովը ընտրական տեղամասերում քվեարկության արդ​յունքների արձանագրությունների հիման վրա քվեարկության ավարտից հետո՝ ոչ ուշ, քան 18 ժամ​վա ընթացքում, սույն հոդվածի պահանջներին համապատասխան` ամփոփում է ընտրա​տա​րած​քում ԱԺ-ի մեծամասնական ընտրակարգով պատգամավորի ընտրությունների և տեղական ինքնակառավարման մարմինների ընտրությունների քվեարկության նախնական արդյունքները և ար​ձանագրությամբ վավերացնում դրանք: 

2. Ընտրատարածքային ընտրական հանձնաժողովը քվեարկության օրվանից հետո` 5-րդ օրը, հիմք ընդունելով ընտրական տեղամասերում քվեարկության արդյունքների արձանագրություն​նե​րը, վերահաշվարկի արդյունքները, քվեարկության արդյունքների վերաբերյալ ընդունած որոշում​ները, կազմում է արձանագրություն ընտրատարածքում քվեարկության արդյունքների վերաբերյալ: 

3. ԱԺ-ի մեծամասնական ընտրակարգով պատգամավորի ընտրությունների և տեղական ինքնա​կա​ռավարման մարմինների ընտրությունների քվեարկության արդյունքների արձանագրությունում նշվում են` 

1) ընտրատարածքի ընտրական տեղամասերի յուրաքանչյուր լրացուցիչ ցուցակների (այդ թվում`  քվեարկության օրն ընտրական տեղամասերում կազմված լրացուցիչ ցուցակների),  ընտրողների ընդհանուր թվերը` առանձին-առանձին. 
2) ընտրատարածքի ընտրողների ընդհանուր թիվը (հավասար է ընտրատարածքի` ընտրության հա​մար կազմավորված բոլոր ընտրական տեղամասերի ընտրողների ընդհանուր թվերի գումա​րին). 

3) քվեարկության մասնակիցների ընդհանուր թիվը (լրացվում է գրանցված և քվեաթերթիկներ ստա​ցած ընտրողների ստորագրությունների թիվը). 

4) տեղամասային ընտրական հանձնաժողովներին հատկացված քվեաթերթիկների թիվը և ելունդ​ների համարները. 

5) տեղամասային ընտրական հանձնաժողովներում մարված քվեաթերթիկների ընդհանուր թիվը. 

6) անվավեր քվեաթերթիկների թիվը. 

7) յուրաքանչյուր թեկնածուին կողմ քվեարկված քվեաթերթիկների թիվը. 

8) թեկնածուին դեմ քվեարկված քվեաթերթիկների թիվը (տողը նշվում է մեկ թեկնածու քվեար​կ​վելու դեպքում). 

9) քվեատուփում առկա սահմանված նմուշի քվեարկության ծրարների թիվը. 

10) անճշտությունների գումարային չափը: 

Ընտրատարածքում (համայնքում) անճշտությունների գումարային չափը հավասար է ընտրա​տա​րած​քում (համայնքում) ընդգրկված ընտրական տեղամասերի անճշտությունների գումարային չա​փերի գումարին: 

4. Արձանագրությունը ստորագրում են հանձնաժողովի անդամները, այն կնքում է հանձնաժողովի նախագահը: 

5. Ընտրատարածքային ընտրական հանձնաժողովի նախագահը հրապարակում է կազմված ար​ձա​նագրությունը: 

6. Արձանագրության մեկ օրինակը փակցվում է հանձնաժողովում՝ տեսանելի տեղում՝ սույն հոդ​վածով նախատեսված գործողություններն ավարտվելուց անմիջապես հետո։ 

7. Ընտրական հանձնաժողովի նիստին ներկա լինելու իրավունք ունեցող անձանց պահանջով նրանց տրվում է քվեարկության արդյունքների արձանագրության պատճենը՝ վավերացված հանձ​նա​ժողովի նախագահի ևքարտուղարի ստորագրություններով ու հանձնաժողովի կնիքով: 

8. Ընտրատարածքային ընտրական հանձնաժողովը քվեարկության օրվանից հետո`  5-րդ օրը, հիմք ընդունելով ընտրատարածքում քվեարկության արդյունքների արձանագրությունը, դատա​րա​նի վճիռները, հանձնաժողովում ստացված դիմումների (բողոքների) քննարկման արդյունքով ըն​դու​նած որոշումները, տեղամասային ընտրական հանձնաժողովների գրանցամատյաններում քվե​ար​կությանն օրն արձանագրված խախտումների վերաբերյալ ընդունած որոշումը, ամփոփում է ընտ​րատարածքում քվեարկության արդյունքները ևընդունում որոշում ընտրությունների արդ​յունք​ների վերաբերյալ: 

9. Ընտրատարածքային ընտրական հանձնաժողովն արձանագրության ևորոշման օրինակները երկ​օրյա ժամկետում ներկայացնում է ԿԸՀ: 
Հոդված 103. Ընտրական համակարգը 
1. ԱԺ-ի ընտրություններն անցկացվում են համամասնական ևմեծամասնական ընտրակարգերով: 90 պատգամավոր ընտրվում է համամասնական ընտրակարգով, Հանրապետության ողջ տարածքն ընդգրկող մեկ բազմամանդատ ընտրատարածքից` կուսակցությունների (կուսակցությունների դաշինքի) ընտրական ցուցակներով առաջադրված պատգամավորի թեկնածուների թվից,   41 պատգամավոր ընտրվում է մեծամասնական ընտրակարգով` յուրաքանչյուր ընտրատարածքից մեկ պատգամավոր: 
«Հոդված 103. Ընտրական համակարգը 

Ազգային ժողովի ընտրություններն անցկացվում են համամասնական ընտրակարգով: 131 պատգամավոր ընտրվում է համամասնական ընտրակարգով, Հանրապետության ողջ տարածքն ընդգրկող մեկ բազմամանդատ ընտրատարածքից` կուսակցությունների (կուսակցությունների դաշինքի) ընտրական ցուցակներով առաջադրված պատգամավորի թեկնածուների թվից:» 

Հոդված 104. Ընտրելու իրավունքը 
1. Յուրաքանչյուր ընտրող ունի մեկ ձայնի իրավունք` համամասնական ընտրակարգով ընտրության, և մեկ ձայնի իրավունք` մեծամասնական ընտրակարգով ընտրության ժամանակ, բացառությամբ սույն օրենսգրքով սահմանված դեպքերի: 

Հոդված 106. Պատգամավորի թեկնածու առաջադրելու իրավունքը 
1. ԱԺ-ի համամասնական ընտրակարգով պատգամավորի թեկնածուներ առաջադրելու իրավունք ունեն կուսակցությունները ևկուսակցությունների դաշինքները: 

Պատգամավորի թեկնածուն կարող է առաջադրվել միայն մեկ կուսակցության ընտրական ցուցակով և միայն մեկ մեծամասնական ընտրատարածքում: 

2. Կուսակցությունների դաշինքները կարող են կազմավորվել առնվազն երկու կուսակցության նախընտրական դաշինք կազմավորելու դեպքում: 

3. Կուսակցությունների դաշինքում ընդգրկված կուսակցություններն ընտրությունների ընթացքում չեն կարող ընդգրկվել այլ կուսակցությունների դաշինքում: 

4. Կուսակցությունների դաշինքում ընդգրկվելու որոշումն ընդունվում է կուսակցության մշտապես գործող մարմնի որոշմամբ: 

5. Կուսակցությունների դաշինքների ընտրական ցուցակները կազմվում են դաշինքում ընդգրկված կուսակցություններից յուրաքանչյուրի ներկայացրած առանձին ցուցակից: Կուսակցությունների դաշինքի ընտրական ցուցակում պատգամավորի թեկնածուների հերթականությունը որոշվում է դաշինքում ընդգրկված կուսակցությունների համատեղ խորհրդակցությունների ընթացքում ևհաստատվում դաշինքում ընդգրկված կուսակցություններից յուրաքանչյուրի մշտապես գործող մարմնի որոշմամբ: 

6. Կուսակցությունների դաշինքից որեւէ կուսակցության դուրս գալու դեպքում կուսակցությունների դաշինքի ընտրական ցուցակից հանվում են այդ կուսակցության ներկայացրած պատգամավորի թեկնածուների անունները: 

Հոդված 108.   ԱԺ-ի համամասնական ընտրակարգով պատգամավորի թեկնածուներ առաջադրելը 
1. Կուսակցություններն ԱԺ-ի համամասնական ընտրակարգով ընտրություններին մասնակցելու մասին դիմումը ներկայացնում են ԿԸՀ` իրենց մշտապես գործող մարմնի որոշման հիման վրա, իսկ դիմումը ստորագրում ևկնքում է կուսակցության ղեկավարը: Կուսակցությունների դաշինքներն ԱԺ-ի համամասնական ընտրակարգով ընտրություններին մասնակցելու դիմումը ներկայացնում են դաշինքի անդամ կուսակցությունների մշտապես գործող մարմինների որոշումների հիման վրա, իսկ դիմումը ստորագրում ևկնքում են դաշինքի անդամ կուսակցությունների ղեկավարները: 

2. Յուրաքանչյուր կուսակցություն, կուսակցությունների դաշինք իրավունք ունի առաջադրելու թեկնածուների միայն մեկ ընտրական ցուցակ: Կուսակցությունների դաշինքում ընդգրկված կուսակցությունն իրավունք չունի իր անունից առանձին ընտրական ցուցակ առաջադրելու: ԱԺ-ի համամասնական ընտրակարգով կուսակցության, կուսակցությունների դաշինքի ևդաշինքում ընդգրկված կուսակցություններից յուրաքանչյուրի ընտրական ցուցակի 2-րդ համարից սկսած ցանկացած ամբողջ թվով հնգյակներում (2-6, 2-11, 2-16 ևայդպես շարունակ` մինչևցուցակի ավարտը) յուրաքանչյուր սեռի ներկայացուցիչների թիվը չպետք է գերազանցի 80 տոկոսը: ԱԺ-ի համամասնական ընտրակարգով կուսակցության, կուսակցության դաշինքի  ընտրական ցուցակում ընդգրկվում է առնվազն 25 թեկնածու: Կուսակցության ընտրական ցուցակում ընդգրկված թեկնածուների թիվը չի կարող գերազանցել ԱԺ-ի համամասնական ընտրակարգով պատգամավորների մանդատների թվի համար սույն օրենսգրքով սահմանված թվի եռապատիկը: Կուսակցության ընտրական ցուցակում կարող են ընդգրկվել նաևայդ կուսակցության անդամ չհանդիսացող անձինք: 

3. ԱԺ-ի ընտրություններին մասնակցելու մասին կուսակցության, կուսակցությունների դաշինքի դիմումին կցվում են` 

1) կուսակցության կանոնադրությունը (կուսակցությունների դաշինքի դեպքում` դաշինքում ընդգրկված կուսակցությունների կանոնադրությունները). 

2) կուսակցության մշտապես գործող մարմնի որոշումը (կուսակցությունների դաշինքի դեպքում` դաշինքի անդամ կուսակցությունների մշտապես գործող մարմինների որոշումները) ԱԺ-ի համամասնական ընտրակարգով թեկնածուների ընտրական ցուցակ առաջադրելու վերաբերյալ, ընտրական ցուցակը, որում համարակալմամբ նշվում են թեկնածուների ազգանունը, անունը, հայրանունը, ծննդյան ամսաթիվը, կուսակցական պատկանելությունը, անձը հաստատող փաստաթղթի համարը, հաշվառման վայրը, աշխատանքի վայրը ևպաշտոնը (զբաղմունքը). 

3) կուսակցության ընտրական ցուցակում ընդգրկված թեկնածուների գրավոր հայտարարությունը պատգամավորի թեկնածու գրանցվելու համաձայնության մասին. 

4) կուսակցությունների դաշինքում ընդգրկված կուսակցությունների առանձին ընտրական ցուցակները. 

5) նվազագույն աշխատավարձի 8 000-ապատիկի չափով ընտրական գրավի մուծման անդորրագիրը. 

6) տեղեկանք՝ կուսակցության ընտրական ցուցակում ընդգրկված թեկնածուների` վերջին հինգ տարում ՀՀ քաղաքացի հանդիսանալու, այլ պետության քաղաքացի չհանդիսանալու ևվերջին հինգ տարում ՀՀ-ում մշտապես բնակվելու մասին. 

7) կուսակցության ընտրական ցուցակում ընդգրկված թեկնածուների անձը հաստատող փաստաթղթերի պատճենները: 

4. Սույն հոդվածի 3-րդ մասի 6-րդ կետով սահմանված տեղեկանքի ձեւը հաստատում է ԿԸՀը: Նշված տեղեկանքը տրամադրում է լիազորված պետական մարմինը դիմելուց հետո` եռoրյա ժամկետում, բայց ոչ շուտ, քան մինչևընտրությունների նշանակումը: 

Լիազորված պետական մարմինն իր որոշմամբ մերժում է դիմումատուին նշված ձեւի տեղեկանք տրամադրելը, եթե նրա վերաբերյալ տվյալները չեն բավարարում սույն օրենսգրքի 105-րդ հոդվածի պահանջները: 

5. ԱԺ-ի ընտրություններին մասնակցելու մասին կուսակցության, կուսակցությունների դաշինքի դիմումում նշվում են նաևմինչևերկու լիազոր ներկայացուցչի տվյալները (ազգանունը, անունը, հայրանունը, ծննդյան ամսաթիվը, անձը հաստատող փաստաթղթի համարը, աշխատանքի վայրը ևպաշտոնը (զբաղմունքը)): 

6. Գրանցման փաստաթղթերը ԿԸՀ ներկայացվում են միայն կուսակցության, կուսակցությունների դաշինքի լիազոր ներկայացուցչի միջոցով` սույն օրենսգրքով սահմանված ժամկետներում: 

Գրանցման համար փաստաթղթերի ներկայացման ժամկետի ավարտից հետո կուսակցությունը, կուսակցությունների դաշինքը ընտրական ցուցակում փոփոխություններ չեն կարող կատարել: 

7. Կուսակցության, կուսակցությունների դաշինքի ընտրական ցուցակը գրանցելու համար ներկայացրած փաuտաթղթերում uխալներ, ջնջումներ, քերվածքներ, վրիպակներ հայտնաբերելու դեպքում ԿԸՀը պարտավոր է այդ փաuտաթղթերը ներկայացնողների ուշադրությունը հրավիրել դրանց վրա` շտկելու նպատակով, ինչպեu նաևնրանց ներկայությամբ ինքնուրույն ուղղել ներկայացված փաuտաթղթերում առկա ակնհայտ uխալները, վրիպակները: 

Հանձնաժողովն իրավունք չունի չընդունելու ներկայացված փաuտաթղթերը միայն այն պատճառով, որ դրանք պարունակում են նման uխալներ, ջնջումներ, քերվածքներ կամ վրիպակներ: Uույն մաuի դրույթները չեն կիրառվում փաuտաթղթերում տեղ գտած այնպիuի uխալներ, ջնջումներ, քերվածքներ, վրիպակներ շտկելու կամ այլ թերություններ վերացնելու նկատմամբ, որի իրավունքը oրենքով վերապահված է այդ փաuտաթղթերն ընդունած կամ տրամադրած մարմիններին: 

Ներկայացված փաuտաթղթերում սույն մասի երկրորդ պարբերությունում նշված անճշտությունների կամ  դիմումին կից ներկայացված  փաuտաթղթերի թերի լինելու դեպքում ԿԸՀը 48 ժամ է տալիu նշված անճշտությունները վերացնելու, կից ներկայացված  փաuտաթղթերը լրացնելու համար: Այդ ժամանակահատվածում կուսակցության, կուսակցությունների դաշինքի ընտրական ցուցակի, ընտրական ցուցակում ընդգրկված թեկնածուի վերաբերյալ անճշտությունները չվերացնելու կամ փաuտաթղթերը չլրացնելու դեպքում կուսակցության, կուսակցությունների դաշինքի ընտրական ցուցակի գրանցումը մերժվում է, իսկ ընտրական ցուցակում ընդգրկված թեկնածուի դեպքում նրա անունը հանվում է կուսակցության ընտրական ցուցակից: 

Հոդված 109.   ԱԺ-ի համամասնական ընտրակարգով ընտրություններին կուսակցությունների ընտրական ցուցակները գրանցելը 
1. ԿԸՀի անդամների կողմից կուսակցության, կուսակցությունների դաշինքի ընտրական ցուցակի գրանցման վերաբերյալ առարկություն չլինելու դեպքում  ընտրական ցուցակը գրանցվում է առանց քվեարկության: 
2. Գրանցման համար սահմանված ժամկետը ավարտվելուց  հետո` եռօրյա  ժամկետում, ԿԸՀը հրապարակում է կուսակցությունների, կուսակցությունների դաշինքների ընտրական ցուցակները: 
3. Կուսակցության, կուսակցությունների դաշինքի  ընտրական ցուցակի գրանցման հարցը քննարկելիս հանձնաժողովի նիստին իրավունք ունի ներկա լինելու լիազոր ներկայացուցիչը: 

Հոդված 121.   ԱԺ-ի պատգամավորի թեկնածուների իրավունքները, պարտականությունները ևգործունեության երաշխիքները 
1. ԱԺ-ի պատգամավորի թեկնածուն իր կարգավիճակը ձեռք է բերում գրանցումից հետո: Սույն օրենսգրքով սահմանված իրավունքները ևպարտականությունները ԱԺ-ի պատգամավորի թեկնածուի վրա տարածվում են մինչևպատգամավոր ընտրվելու մասին ընտրական հանձնաժողովի որոշման վիճարկման համար սահմանված ժամկետի ավարտը, իսկ այդ որոշման վիճարկման դեպքում` մինչևսահմանադրական դատարանի որոշում ընդունելը: 

Համամասնական ընտրակարգով պատգամավորներ ընտրվելու մասին ԿԸՀի որոշումն ուժի մեջ մտնելուց հետո կուսակցության ընտրական ցուցակում ընդգրկված, բայց պատգամավոր չընտրված անձը թեկնածուի կարգավիճակ է ձեռք բերում համամասնական ընտրակարգով համապատասխան մանդատը թափուր մնալուց հետո: 

2. Պատգամավորի թեկնածուներն ազատվում են զորահավաքներից, ժամկետային զինվորական ծառայությունից ևուսումնավարժական հավաքներից մինչևընտրությունների արդյունքների պաշտոնական հրապարակումը: 

3. Պատգամավորի թեկնածուները քվեարկության օրվանից ոչ ուշ, քան  10 օր առաջ` մինչևժամը 18.00-ն, ինչպես նաևքվեարկության օրվանից հետո դիմում ներկայացնելու դեպքում իրավունք ունեն հանելու իրենց թեկնածությունը: Ինքնաբացարկի մասին դիմումը վավերացվում է նոտարական կարգով, կամ թեկնածուն ինքնաբացարկի մասին իր դիմումը հաստատում է հանձնաժողովի նիստում: 

Կուսակցության ընտրական ցուցակում ընդգրկված քաղաքացու անուն-ազգանունը ցուցակից հանվում է ԿԸՀի սահմանած կարգով: 

4. Կուսակցությունները, կուսակցությունների դաշինքները քվեարկության օրվանից ոչ ուշ, քան 10 օր առաջ` մինչևժամը 18.00-ն, իրավունք ունեն դիմում ներկայացնելու ինքնաբացարկի մասին: 

5. ԱԺ-ի պատգամավորի թեկնածուն, ընտրված պատգամավորը մինչևպատգամավորի լիազորություններն ստանձնելը կարող է ձերբակալվել, կալանավորվել կամ նրա նկատմամբ դատական կարգով պատասխանատվության ենթարկելու հարց հարուցվել միայն ԿԸՀի համաձայնությամբ: ԿԸՀը նշված հարցի վերաբերյալ որոշում ընդունում է հանձնաժողովի անդամների ընդհանուր թվի ձայների առնվազն երկու երրորդով: Սույն մասով սահմանված դրույթը չի տարածվում մինչևթեկնածու գրանցվելը ձերբակալված կամ կալանավորված քաղաքացիների, ինչպես նաևձերբակալությունը կալանքով փոխելու ևկալանավորված թեկնածուի կալանքի ժամկետը երկարաձգելու դեպքերի վրա: 

Հոդված 122.   Պատգամավորի թեկնածուի, կուսակցության նախընտրական հիմնադրամը 
1. Նախընտրական քարոզչություն իրականացնելու համար պատգամավորի թեկնածուն, համամասնական ընտրակարգով ընտրություններին մասնակցող կուսակցությունը, կուսակցությունների դաշինքը բացում է նախընտրական հիմնադրամ, որը համալրվում է սույն օրենսգրքի 25-րդ հոդվածում նշված կամավոր մուծումներից: 

2. Մեծամասնական ընտրակարգով պատգամավորի թեկնածուն իրավունք ունի իր հիմնադրամում մուծում կատարելու նվազագույն աշխատավարձի մինչև 1 000-ապատիկի,  իսկ  թեկնածուին  առաջադրած  կուսակցությունը`  մինչև 2 000-ապատիկի  չափով,  համամասնական  ընտրակարգով  ընտրություններին մասնակցող կուսակցությունը կամ կուսակցությունների դաշինքում ընդգրկված կուսակցությունները միասին` համապատասխանաբար կուսակցության կամ կուսակցությունների դաշինքի հիմնադրամում` նվազագույն աշխատավարձի մինչև15 000-ապատիկի չափով գումար: 

3. Յուրաքանչյուր ֆիզիկական անձ կարող է պատգամավորի թեկնածուի, կուսակցության, կուսակցությունների դաշինքի նախընտրական հիմնադրամում մուծում կատարել մինչևնվազագույն աշխատավարձի 100-ապատիկի չափով գումար: 

4. Նախընտրական քարոզչության ընթացքում պատգամավորի թեկնածուն զանգվածային լրատվության միջոցներով նախընտրական քարոզչության իրականացման, դահլիճների, տարածքների վարձակալման, քարոզչական պաստառների պատրաստման (տեղադրման), քարոզչական տպագիր ևայլ նյութերի ձեռքբերման, ընտրողներին տրամադրվող քարոզչական բոլոր տեսակի նյութերի (ներառյալ` տպագիր նյութերի) պատրաստման ֆինանսավորման համար իրավունք ունի ծախսելու նվազագույն աշխատավարձի 10 000-ապատիկը չգերազանցող գումար, իսկ կուսակցությունը, կուսակցությունների   դաշինքը`  նվազագույն  աշխատավարձի  100 000-ապատիկը չգերազանցող գումար: 

Հոդված 123. Նախընտրական քարոզչությունը 
1. ԱԺ-ի ընտրությունների ժամանակ նախընտրական քարոզչությունն իրականացվում է սույն օրենսգրքով սահմանված կարգով ևժամկետներում: 

2. ԱԺ-ի ընտրությունների ժամանակ համամասնական ընտրակարգով ընտրություններին մասնակցող կուսակցությունները, կուսակցությունների դաշինքներն օգտվում են սույն օրենսգրքի 89-րդ հոդվածով սահմանված իրավունքներից: 

Հոդված 114.   ԱԺ-ի մեծամասնական ընտրակարգով պատգամավորի թեկնածուներ առաջադրելը 
1. ԱԺ-ի մեծամասնական ընտրակարգով պատգամավորի թեկնածու առաջադրելու իրավունք ունեն կուսակցությունները ևքաղաքացիները` ինքնաառաջադրման միջոցով: 

2. Կուսակցությունը ԱԺ-ի մեծամասնական ընտրակարգով պատգամավորի թեկնածուի առաջադրումն իրականացնում է իր մշտապես գործող մարմնի որոշմամբ: Կուսակցությունը յուրաքանչյուր ընտրատարածքում իրավունք ունի առաջադրելու պատգամավորի մեկ թեկնածու: Կուսակցությունը կարող է պատգամավորի թեկնածու առաջադրել նաևիր կուսակցության անդամ չհանդիսացող անձի: 

3. Ինքնաառաջադրման դեպքում քաղաքացին ներկայացնում է դիմում ինքնաառաջադրման մասին`  վավերացված նոտարական կարգով: 
Հոդված 115.  ԱԺ-ի մեծամասնական ընտրակարգով պատգամավորի թեկնածուների գրանցումը 
1. ԱԺ-ի մեծամասնական ընտրակարգով պատգամավորի թեկնածու առաջադրելու մասին կուսակցության որոշումը, քաղաքացու ինքնաառաջադրման մասին դիմումը ներառում են ընտրատարածքի համարը ևթեկնածուի վերաբերյալ հետեւյալ տեղեկությունները` 

1) ազգանունը, անունը, հայրանունը. 

2) ծննդյան ամսաթիվը. 

3) հաշվառման վայրը. 

4) աշխատանքի վայրը ևպաշտոնը (զբաղմունքը). 

5) կուսակցական պատկանելությունը, ինչպես նաևթեկնածուի մինչևերկու լիազոր ներկայացուցչի վերաբերյալ տվյալներ (նրանց ազգանունը, անունը, հայրանունը, ծննդյան ամսաթիվը, անձը հաստատող փաստաթղթի համարը, աշխատանքի վայրը ևպաշտոնը (զբաղմունքը)): 

2. ԱԺ-ի մեծամասնական ընտրակարգով պատգամավորի թեկնածու առաջադրելու մասին կուսակցության որոշմանը, քաղաքացու ինքնաառաջադրման մասին դիմումին կից ընտրատարածքային ընտրական հանձնաժողով են ներկայացվում նաեւ` 

1) թեկնածուի գրավոր հայտարարությունը` տվյալ ընտրատարածքում պատգամավորի թեկնածու գրանցվելու համաձայնության մասին (միայն կուսակցության կողմից առաջադրվելու դեպքում). 

2) նվազագույն աշխատավարձի 1 000-ապատիկի չափով ընտրական գրավի մուծման անդորրագիրը. 

3) տեղեկանք թեկնածուի` վերջին հինգ տարում ՀՀ քաղաքացի հանդիսանալու, այլ պետության քաղաքացի չհանդիսանալու ևվերջին հինգ տարում ՀՀ-ում մշտապես բնակվելու մասին. 

4) թեկնածուի անձը հաստատող փաստաթղթի պատճենը: 

3. Սույն հոդվածի 2-րդ մասի 3-րդ կետով սահմանված տեղեկանքի ձեւը հաստատում է ԿԸՀը: Նշված տեղեկանքը տրամադրում է լիազորված պետական մարմինը դիմելուց հետո` եռoրյա ժամկետում, բայց ոչ շուտ, քան մինչևընտրությունների նշանակումը: 

Լիազորված պետական մարմինն իր որոշմամբ մերժում է դիմումատուին նշված ձեւի տեղեկանք տրամադրելը, եթե նրա վերաբերյալ տվյալները չեն բավարարում սույն օրենսգրքի 105-րդ հոդվածի պահանջները: 

4. Սույն հոդվածով սահմանված փաստաթղթերը ընտրատարածքային ընտրական հանձնաժողով ներկայացվում է միայն թեկնածուի կամ նրա լիազոր ներկայացուցչի միջոցով` սույն օրենսգրքով սահմանված ժամկետներում: 

5. ԱԺ-ի պատգամավորի թեկնածու գրանցվելու համար ներկայացրած փաuտաթղթերում uխալներ, ջնջումներ, քերվածքներ, վրիպակներ հայտնաբերելու դեպքում ընտրատարածքային ընտրական հանձնաժողովը պարտավոր է այդ փաuտաթղթերը ներկայացնողների ուշադրությունը հրավիրել դրանց վրա` շտկելու նպատակով, ինչպեu նաևնրանց ներկայությամբ ինքնուրույն ուղղել ներկայացված փաuտաթղթերում առկա ակնհայտ uխալները, վրիպակները: 

Հանձնաժողովն իրավունք չունի չընդունելու ներկայացված փաuտաթղթերը միայն այն պատճառով, որ դրանք պարունակում են նման uխալներ, ջնջումներ, քերվածքներ կամ վրիպակներ: Uույն մաuի դրույթները չեն կիրառվում փաuտաթղթերում տեղ գտած այնպիuի uխալներ, ջնջումներ, քերվածքներ, վրիպակներ շտկելու կամ այլ թերություններ վերացնելու նկատմամբ, որի իրավունքը oրենքով վերապահված է այդ փաuտաթղթերն ընդունած կամ տրամադրած մարմիններին: 

Ներկայացված  փաuտաթղթերում  սույն  մասի երկրորդ պարբերությունում նշված անճշտությունների կամ  դիմումին կից ներկայացված  փաuտաթղթերի թերի լինելու դեպքում ընտրատարածքային ընտրական հանձնաժողովը 48 ժամ է տալիu նշված անճշտությունները վերացնելու, կից ներկայացված  փաuտաթղթերը լրացնելու համար: Այդ ժամանակահատվածում անճշտությունները չվերացնելու կամ փաuտաթղթերը չլրացնելու դեպքում թեկնածուի գրանցումը մերժվում է: 
6. ԱԺ-ի մեծամասնական ընտրակարգով  պատգամավորի թեկնածուները գրանցվում են ընտրատարածքային ընտրական հանձնաժողովի որոշմամբ: 

Ընտրատարածքային ընտրական հանձնաժողովի անդամների կողմից գրանցման վերաբերյալ առարկություն չլինելու դեպքում  թեկնածուն գրանցվում է առանց քվեարկության: 
7. Թեկնածուի գրանցման հարցը քննարկելիս ընտրատարածքային ընտրական հանձնաժողովի նիստին իրավունք ունեն ներկա լինելու առաջադրված թեկնածուն ևլիազոր ներկայացուցիչը: 

Հոդված 116.   ԱԺ-ի մեծամասնական ընտրակարգով պատգամավորի թեկնածուի գրանցումը մերժելը 
1. Ընտրատարածքային ընտրական հանձնաժողովը պատգամավորի թեկնածուի գրանցումը մերժում է, եթե` 

1) չունի ընտրվելու իրավունք. 

2) ներկայացված փաստաթղթերը թերի են կամ կեղծված: 

2. Թեկնածուի գրանցման վերաբերյալ հանձնաժողովի անդամի առարկության դեպքում առարկությունը դրվում է քվեարկության: Գրանցումը մերժվում է ընտրատարածքային ընտրական հանձնաժողովի անդամների ընդհանուր թվի ձայների առնվազն երկու երրորդով: 

Հոդված 117.  ԱԺ-ի մեծամասնական ընտրակարգով պատգամավորի թեկնածուի գրանցումն անվավեր ճանաչելը 
1. Ընտրատարածքային ընտրական հանձնաժողովը պատգամավորի թեկնածուի գրանցումը ճանաչում է անվավեր, եթե գրանցումից հետո հայտնի են դառնում փաստեր, որոնց ուժով` 

1) չունի ընտրվելու իրավունք. 

2) ներկայացված փաստաթղթերը կեղծված են: 

2. Թեկնածուի գրանցումը ճանաչվում է անվավեր ընտրատարածքային ընտրական հանձնաժողովի անդամների ընդհանուր թվի ձայների առնվազն երկու երրորդով ընդունված որոշմամբ: 

Հոդված 118.  ԱԺ-ի մեծամասնական ընտրակարգով պատգամավորի թեկնածուի գրանցումը մերժելու, անվավեր ճանաչելու մասին որոշումների բողոքարկման կարգը 
1. Պատգամավորի թեկնածուի գրանցումը մերժելու կամ անվավեր ճանաչելու մասին ընտրատարածքային ընտրական հանձնաժողովի որոշումը կարող է վիճարկվել ՀՀ վարչական դատավարության օրենսգրքով սահմանված կարգով ևժամկետներում: 

2. Պատգամավորի թեկնածուի գրանցումը մերժելու կամ անվավեր ճանաչելու մասին ընտրատարածքային ընտրական հանձնաժողովի որոշումն անվավեր ճանաչելու մասին դատարանի վճռով նա համարվում է  գրանցված կամ վերագրանցված: 
Հոդված 119.   ԱԺ-ի մեծամասնական ընտրակարգով պատգամավորի թեկնածուի գրանցումն ուժը կորցրած ճանաչելը 
1. ԱԺ-ի մեծամասնական ընտրակարգով պատգամավորի թեկնածուի գրանցումն ուժը կորցրած է ճանաչվում` 

1) ԿԸՀի որոշմամբ, եթե նա ներկայացրել է դիմում ինքնաբացարկի մասին. 

2)  դատարանի վճռի հիման վրա, եթե նա խախտել է սույն օրենսգրքի  18-րդ հոդվածի 8-րդ մասի կամ սույն օրենսգրքի 26-րդ հոդվածի դրույթները: 
Հոդված 124. Քվեաթերթիկները 
1. ԱԺ-ի համամասնական և մեծամասնական ընտրակարգերով ընտրություններն անցկացվում են առանձին քվեաթերթիկներով: 

2. ԱԺ-ի համամասնական ընտրակարգով ընտրությունների քվեաթերթիկում նշվում են կուսակցությունների, կուսակցությունների դաշինքների անվանումները` այբբենական հերթականությամբ, ինչպես նաև ընտրական ցուցակի առաջին երեք թեկնածուների ազգանունները, անունները ևհայրանունները: 

3. ԱԺ-ի մեծամասնական ընտրակարգով ընտրությունների քվեաթերթիկում նշվում են պատգամավորի թեկնածուների ազգանունները, անունները ևհայրանունները` ազգանվան այբբենական հերթականությամբ, ևառաջադրող կուսակցությունների անվանումները, իսկ ինքնաառաջադրման դեպքում` ինքնաառաջադրում բառը:
Հոդված 125.   ԱԺ-ի համամասնական ընտրակարգով ընտրությունների արդյունքներն ամփոփելը 
1. ԿԸՀը սույն օրենսգրքի 75-րդ հոդվածով սահմանված կարգով ևժամկետում ամփոփում է ընտրությունների արդյունքները ևընդունում հետեւյալ որոշումներից մեկը. 

1) ԱԺ-ի համամասնական ընտրակարգով պատգամավորներ ընտրվելու մասին. 

2) առանձին ընտրական տեղամասերում վերաքվեարկություն նշանակելու մասին. 

3) ԱԺ-ի համամասնական ընտրակարգով ընտրություններն անվավեր ճանաչելու ևԱԺ-ի համամասնական ընտրակարգով ընտրությունների վերաքվեարկություն նշանակելու մասին. 

4) ԱԺ-ի համամասնական ընտրակարգով ընտրություններն անվավեր ճանաչելու ևնոր ընտրություն նշանակելու մասին: 

2. ԱԺ-ի համամասնական ընտրակարգի համար նախատեսված մանդատները բաշխվում են այն կուսակցությունների ևկուսակցությունների դաշինքների ընտրական ցուցակների միջեւ, որոնք ստացել են կողմ քվեարկված քվեաթերթիկների ընդհանուր թվի ևանճշտությունների թվի գումարի համապատասխանաբար առնվազն` կուսակցության դեպքում` 5, իսկ կուսակցությունների դաշինքի դեպքում` 7 տոկոս կողմ քվեարկված քվեաթերթիկներ: Եթե  կողմ քվեարկված քվեաթերթիկների ընդհանուր թվի ևանճշտությունների թվի գումարի համապատասխանաբար առնվազն 5 կամ 7 տոկոս կողմ քվեարկված քվեաթերթիկներ ստացել է ընդամենը մեկ կուսակցության կամ կուսակցությունների դաշինքի ընտրական ցուցակ, ապա մանդատների բաշխմանը մասնակցում են հաջորդ երկու` համապատասխանաբար առավելագույն կողմ քվեարկված քվեաթերթիկներ ստացած կուսակցությունները (կուսակցությունների դաշինքները): Եթե ԱԺ-ի համամասնական ընտրակարգով քվեարկությանը  ընտրություններին մասնակցում է մինչև 3 կուսակցություն (կուսակցությունների դաշինք), ապա մանդատների բաշխմանը մասնակցում են բոլոր կուսակցությունները (կուսակցությունների դաշինքները): 

3. ԱԺ-ի համամասնական ընտրակարգի համար նախատեսված մանդատները բաշխվում են կուսակցությունների, կուսակցությունների դաշինքների  ընտրական ցուցակների միջեւ` նրանցից յուրաքանչյուրին կողմ քվեարկված քվեաթերթիկների թվին համամասնորեն: Յուրաքանչյուր կուսակցության, կուսակցությունների դաշինքի ընտրական ցուցակին հասանելիք մանդատների թվի հաշվարկը կատարվում է հետեւյալ կերպ. յուրաքանչյուր ցուցակին կողմ քվեարկված քվեաթերթիկների թիվը բազմապատկվում է ընտրական ցուցակներին հասանելիք մանդատների թվով, արդյունքը բաժանվում է մանդատների բաշխմանը մասնակցող ընտրական ցուցակներին կողմ քվեարկված քվեաթերթիկների ընդհանուր թվի վրա, և առանձնացվում են ամբողջ թվերը, որոնք յուրաքանչյուր ընտրական ցուցակին հասանելիք մանդատների թվերն են: 

4. Մնացած մանդատներն ընտրական ցուցակների միջևբաշխվում են ըստ մնացորդների մեծության հերթականության` յուրաքանչյուրին մեկական մանդատ սկզբունքով: Մնացորդների մեծության հավասարության դեպքում վիճարկվող մանդատը տրվում է այն ցուցակին, որին կողմ քվեարկված քվեաթերթիկների թիվն ամենամեծն է, իսկ դրանց հավասարության դեպքում հարցը լուծվում է վիճակահանությամբ: 

5. Կուսակցության, կուսակցությունների դաշինքի ընտրական ցուցակից ընտրվում է այն թեկնածուն, որի հերթական համարն ընտրական ցուցակում փոքր կամ հավասար է այդ ընտրական ցուցակին հասանելիք մանդատների թվին: 

6. ԱԺ-ի համամասնական ընտրակարգով ընտրված թեկնածուի մանդատը, եթե նա ընտրվել է նաևԱԺ-ի մեծամասնական ընտրակարգով, տրվում է այդ կուսակցության, կուսակցությունների դաշինքի ընտրական ցուցակի հաջորդ թեկնածուին: 

7. Կուսակցության, կուսակցությունների դաշինքի ընտրական ցուցակում ընդգրկված թեկնածուների միջևմանդատների բաշխումն իրականացվում է ԿԸՀի արձանագրությամբ` գրանցելով յուրաքանչյուր ընտրական ցուցակից ընտրված ԱԺ-ի պատգամավորներին: 

Եթե կուսակցության, կուսակցությունների դաշինքի ընտրական ցուցակում ընդգրկված թեկնածուների թիվը փոքր է մանդատների բաշխմամբ հասանելիք մանդատների թվից, ապա այդ մանդատները բաշխվում են մանդատների բաշխմանը մասնակցելու իրավունք ստացած մյուս կուսակցությունների, կուսակցությունների դաշինքների ընտրական ցուցակների միջեւ` ըստ մնացորդների մեծության հերթականության` յուրաքանչյուրին մեկական մանդատ սկզբունքով: 

8. ԱԺ-ի համամասնական ընտրակարգով ընտրված ևլիազորությունները վաղաժամկետ դադարած պատգամավորի մանդատը ԿԸՀի արձանագրությամբ այդ մասին հանձնաժողովին իրազեկելուց հետո` մեկշաբաթյա ժամկետում, տրվում է այդ կուսակցության, կուսակցությունների դաշինքի ընտրական ցուցակի հերթական հաջորդ թեկնածուին: Եթե ընտրական ցուցակում այլ թեկնածու չկա, ապա մանդատը բաշխվում է սույն հոդվածի 7-րդ մասի երկրորդ պարբերությամբ սահմանված սկզբունքով: 

9. Եթե քվեարկության ընթացքում տեղի են ունեցել սույն օրենսգրքի այնպիսի խախտումներ, որոնք կարող էին ազդել ընտրությունների արդյունքների վրա, ապա ԿԸՀը որոշում է ընդունում առանձին ընտրական տեղամասերում վերաքվեարկություն անցկացնելու մասին, եթե այդ միջոցով հնարավոր է շտկել այդ խախտումների հետեւանքները: Եթե այդ միջոցով հնարավոր չէ շտկել այդ խախտումները, ապա  ԱԺ-ի համամասնական ընտրակարգով ընտրություններն անվավեր են ճանաչվում, ևնշանակվում է ԱԺ-ի համամասնական ընտրակարգով ընտրությունների վերաքվեարկություն: 
10. Եթե ընտրությունների նախապատրաստման ընթացքում կամ առանձին ընտրական տեղամասերում վերաքվեարկություն անցկացնելու ընթացքում տեղի են ունեցել սույն օրենսգրքի այնպիսի խախտումներ, որոնք կարող էին ազդել ընտրությունների արդյունքների վրա, ապա ԿԸՀը որոշում է ընդունում ԱԺ-ի համամասնական ընտրակարգով ընտրություններն անվավեր ճանաչելու մասին ևնշանակում է ԱԺ-ի համամասնական ընտրակարգով ընտրությունների վերաքվեարկություն: 

11. Եթե ԿԸՀը որոշում է ընդունում առանձին ընտրական տեղամասերում վերաքվեարկություն անցկացնելու մասին, ապա վերաքվեարկությունն անցկացվում է այդ որոշումն ընդունելուց հետո` 7-րդ օրը: Այս դեպքում ԱԺ-ի համամասնական ընտրակարգով ընտրությունների արդյունքների ամփոփման համար սույն օրենսգրքով սահմանված ժամկետները հաշվարկվում են վերաքվեարկության օրվանից: 

12. ԱԺ-ի համամասնական ընտրակարգով ընտրությունների արդյունքով ընդունված որոշման վիճարկման մասին դիմում սահմանադրական դատարան կարող է ներկայացվել ընտրությունների արդյունքի պաշտոնական հրապարակման օրվանից հետո` 5-րդ օրը, մինչևժամը 18.00-ն: 

13. ԱԺ-ի համամասնական ընտրակարգով ընտրությունն անվավեր ճանաչելու վերաբերյալ որոշումն ուժի մեջ մտնելուց ոչ շուտ, քան 15, ևոչ ուշ, քան 30 օր հետո սույն օրենսգրքով սահմանված կարգով ևկուսակցությունների, կուսակցությունների դաշինքների նույն կազմով անցկացվում է վերաքվեարկություն: 

14. ԱԺ-ի համամասնական ընտրակարգով ընտրությունների վերաքվեարկության արդյունքներն անվավեր ճանաչվելու դեպքում այդ որոշումն ուժի մեջ մտնելուց ոչ ուշ, քան 70 օր հետո անցկացվում է նոր ընտրություն: Նոր ընտրության դեպքում ԿԸՀը քվեարկության օրը նշանակելու մասին որոշում ընդունում է ԱԺ-ի համամասնական ընտրակարգով ընտրությունն անվավեր ճանաչելու վերաբերյալ որոշում ընդունելուց հետո` 7-րդ օրը: 

15. Նոր ընտրությունն անցկացվում է նոր առաջադրմամբ ևարտահերթ ընտրությունների համար սահմանված կարգով ևժամկետներում: 
Հոդված 126.   ԱԺ-ի մեծամասնական ընտրակարգով ընտրությունների արդյունքներն ամփոփելը 
1. Ընտրատարածքային ընտրական հանձնաժողովը սույն օրենսգրքի  74-րդ հոդվածով սահմանված կարգով ևժամկետում ամփոփում է ընտրությունների արդյունքները ևընդունում հետեւյալ որոշումներից մեկը. 
1) պատգամավոր ընտրվելու մասին. 

2) առանձին ընտրական տեղամասերում վերաքվեարկություն նշանակելու մասին. 

3) պատգամավորի ընտրությունն անվավեր ճանաչելու մասին. 

4) պատգամավորի ընտրությունը չկայացած ճանաչելու մասին: 

2. Պատգամավոր է ընտրվում այն թեկնածուն, որին  կողմ են քվեարկել առավել թվով ընտրողներ: 
3. Մեկ թեկնածու քվեարկվելու դեպքում նա ընտրվում է, եթե կողմ է քվեարկել քվեարկության մասնակիցների կեսից ավելին: 

4. Եթե հավասար թվով առավելագույն կողմ քվեարկված քվեաթերթիկներ ստացել են 2 ևավելի թեկնածուներ, ապա նրանց միջևանցկացվում է վիճակահանություն` ընտրված թեկնածուին որոշելու համար: 

5. Եթե քվեարկության ընթացքում տեղի են ունեցել սույն օրենսգրքի այնպիսի խախտումներ, որոնք կարող էին ազդել ընտրությունների արդյունքների վրա, ապա ընտրատարածքային ընտրական հանձնաժողովը որոշում է ընդունում առանձին ընտրական տեղամասերում վերաքվեարկություն անցկացնելու մասին, եթե այդ միջոցով հնարավոր է շտկել այդ խախտումները: Եթե այդ միջոցով հնարավոր չէ շտկել այդ խախտումները, ապա  ընտրություններն անվավեր են ճանաչվում, ևնշանակվում է վերաքվեարկություն: 
6. Եթե ընտրությունների նախապատրաստման ընթացքում կամ առանձին ընտրական տեղամասերում վերաքվեարկություն անցկացնելու ընթացքում տեղի են ունեցել սույն օրենսգրքի այնպիսի խախտումներ, որոնք կարող էին ազդել ընտրությունների արդյունքների վրա, ապա ընտրատարածքային ընտրական հանձնաժողովը որոշում է ընդունում ընտրություններն անվավեր ճանաչելու մասին ևնշանակում է վերաքվեարկություն: 

7. Եթե ընտրատարածքային ընտրական հանձնաժողովը որոշում է ընդունում առանձին ընտրական տեղամասերում վերաքվեարկություն անցկացնելու մասին, ապա վերաքվեարկությունն անցկացվում է այդ որոշումն ընդունելուց հետո` 7-րդ օրը: Այս դեպքում ԱԺ-ի մեծամասնական ընտրակարգով ընտրությունների արդյունքների ամփոփման համար սույն օրենսգրքով սահմանված ժամկետները հաշվարկվում են վերաքվեարկության օրվանից: 

8. Պատգամավորի ընտրությունը համարվում է չկայացած, եթե` 

1) քվեարկված միակ թեկնածուին կողմ չեն քվեարկել անհրաժեշտ թվով ընտրողներ. 

2) առավելագույն թվով կողմ քվեարկված քվեաթերթիկներ ստացած թեկնածուն մահացել է մինչևընտրությունների արդյունքներն ամփոփելը. 

3) սույն օրենսգրքով թեկնածուների գրանցման համար սահմանված ժամկետում ևկարգով թեկնածու չի գրանցվել, կամ նույն ժամկետում գրանցվել է 2-ից պակաս թեկնածու: 

9. Ընտրատարածքային ընտրական հանձնաժողովի նախագահն ընտրությունների արդյունքների ամփոփման վերաբերյալ որոշումը երկօրյա ժամկետում ներկայացնում է  ԿԸՀ: 
10. ԱԺ-ի մեծամասնական ընտրակարգով ընտրությունների արդյունքով ընդունված որոշման վիճարկման մասին դիմում սահմանադրական դատարան կարող է ներկայացվել ընտրությունների արդյունքի պաշտոնական հրապարակման օրվանից հետո` 5-րդ օրը, մինչևժամը 18.00-ն: 

11. Պատգամավորի ընտրությունն անվավեր ճանաչվելու դեպքում այդ մասին որոշումն ուժի մեջ մտնելուց ոչ շուտ, քան 10, ևոչ ուշ, քան 20 օր հետո սույն օրենսգրքով սահմանված կարգով թեկնածուների նույն կազմով անցկացվում է վերաքվեարկություն: 

ԱԺ-ի մեծամասնական ընտրակարգով պատգամավորի ընտրության ժամանակ վերաքվեարկության արդյունքներն անվավեր ճանաչվելու դեպքում այդ որոշումն ուժի մեջ մտնելուց ոչ շուտ, քան 30, ևոչ ուշ, քան 40 օր հետո անցկացվում է նոր ընտրություն: 

12. Պատգամավորի ընտրությունը չկայացած ճանաչվելու դեպքում այդ մասին որոշումն ուժի մեջ մտնելուց ոչ շուտ, քան 30, ևոչ ուշ, քան 40 օր հետո անցկացվում է նոր ընտրություն: 

13. Մինչևքվեարկության ավարտը  թեկնածուներից մեկի մահվան դեպքում նշանակվում է նոր ընտրություն, իսկ քվեարկությունն անցկացվում է նոր ընտրություն նշանակվելուց ոչ շուտ, քան 30, ևոչ ուշ, քան 40 օր հետո: Ընտրությունից հետո` մինչևլիազորությունների ստանձնումը, ընտրված պատգամավորի մահվան դեպքում նշանակվում է նոր ընտրություն, իսկ քվեարկությունն անցկացվում է նոր ընտրություն նշանակվելուց ոչ շուտ, քան 30, ևոչ ուշ, քան 40 օր հետո: 

14. Նոր ընտրությունն անցկացվում է թեկնածուների նոր առաջադրմամբ ևարտահերթ ընտրությունների համար սահմանված ժամկետներում: 

Հոդված 127.   ԱԺ-ի հերթական ընտրություններ նշանակելու, անցկացնելու ևպատգամավորի թեկնածուներ առաջադրելու ևգրանցելու ժամկետները 
1. ԱԺ-ի հերթական ընտրությունն անցկացվում է նրա լիազորությունների ավարտին նախորդող ոչ շուտ, քան 40, ևոչ ուշ, քան 30 օր առաջ: 

2. Հերթական ընտրություններ նշանակելու մասին Հանրապետության Նախագահը հրապարակում է հրամանագիր քվեարկության օրվանից ոչ ուշ, քան  70 օր առաջ: 
3. ԱԺ-ի համամասնական ընտրակարգով պատգամավորի թեկնածուների  գրանցման փաստաթղթերը ԿԸՀ են ներկայացվում քվեարկության օրվանից ոչ շուտ, քան 55, ևոչ ուշ, քան 45 օր առաջ` մինչևժամը 18.00-ն: 

4. Կուսակցությունների, կուսակցությունների դաշինքների ընտրական ցուցակների գրանցումը կատարվում է քվեարկության օրվանից ոչ շուտ, քան 45, ևոչ ուշ, քան 35 օր առաջ` մինչև18.00-ն: 

5. ԱԺ-ի մեծամասնական ընտրակարգով պատգամավորի թեկնածուների գրանցման փաստաթղթերն ընտրատարածքային ընտրական հանձնաժողով են ներկայացվում քվեարկության օրվանից ոչ շուտ, քան 55, ևոչ ուշ, քան 45 օր առաջ` մինչևժամը 18.00-ն: 

6. ԱԺ-ի մեծամասնական ընտրակարգով պատգամավորի թեկնածուների գրանցումը կատարվում է քվեարկության օրվանից ոչ շուտ, քան 45, ևոչ ուշ, քան 35 օր առաջ` մինչևժամը 18.00-ն: 

Հոդված 128.  ԱԺ-ի լրացուցիչ ընտրություններ նշանակելը ևանցկացնելը 

1. Պատգամավորի լիազորությունների վաղաժամկետ դադարեցման հետեւանքով ԱԺ-ի մեծամասնական ընտրակարգով մանդատը թափուր մնալու դեպքում այդ ընտրատարածքում անցկացվում են լրացուցիչ ընտրություններ: 

2. ԱԺ-ի մեծամասնական ընտրակարգով լրացուցիչ ընտրություններ անցկացվում են հերթական ընտրությունների համար սահմանված կարգով ևայդ մանդատը թափուր մնալուց հետո` 80-օրյա ժամկետում: 

3. ԱԺ-ի լիազորությունների վերջին մեկ տարվա ընթացքում մեծամասնական ընտրակարգով լրացուցիչ ընտրություններ չեն անցկացվում: 

Հոդված 129.   ԱԺ-ի արտահերթ ընտրություններ նշանակելը ևանցկացնելը 
1. ԱԺ-ի արտահերթ ընտրություններն անցկացվում են ԱԺ-ն արձակելուց ոչ շուտ, քան 30, ևոչ ուշ, քան 40 օրվա ընթացքում: 

2. ԱԺ-ի արտահերթ ընտրություններ նշանակելու մասին Հանրապետության Նախագահը հրամանագիր է հրապարակում ԱԺ-ն արձակելու մասին հրամանագրի հետ միաժամանակ: 

3. ԱԺ-ի համամասնական ընտրակարգով պատգամավորի թեկնածուների գրանցման համար անհրաժեշտ փաստաթղթերը ԿԸՀ են ներկայացվում քվեարկության օրվանից ոչ ուշ, քան 25 օր առաջ` մինչևժամը 18.00-ն: 

4. Կուսակցությունների, կուսակցությունների դաշինքների ընտրական ցուցակների գրանցումը կատարվում է քվեարկության օրվանից ոչ շուտ, քան 25, ևոչ ուշ, քան 20 օր առաջ` մինչևժամը 18.00-ն: 

5. ԱԺ-ի մեծամասնական ընտրակարգով պատգամավորի թեկնածուների  գրանցման համար անհրաժեշտ փաստաթղթերը ընտրատարածքային ընտրական հանձնաժողով են ներկայացվում քվեարկության օրվանից ոչ ուշ, քան 25 օր առաջ` մինչևժամը 18.00-ն: 
6. ԱԺ-ի մեծամասնական ընտրակարգով պատգամավորի թեկնածուների գրանցումը կատարվում է քվեարկության օրվանից ոչ շուտ, քան 25, ևոչ ուշ, քան 20 օր առաջ` մինչևժամը 18.00-ն: 

7. Ընտրական տեղամասերը կազմավորվում, ևտեղամասային կենտրոնները սահմանվում են քվեարկության օրվանից ոչ ուշ, քան 25 օր առաջ: Լիազոր մարմինն ընտրողների ցուցակները քվեարկության օրվանից ոչ ուշ, քան 20 օր առաջ հանձնում է տեղամասային կենտրոնի տարածքը տիրապետողին, որը այն փակցնում է տեղամասային կենտրոնում` բոլորի համար տեսանելի տեղում: 

 Հոդված 165. Քվեարկության ևընտրության արդյունքների ամփոփումը 
1. Երևանի ավագանու անդամների ընտրության արդյունքներն  ամփոփվում են  ՀՀ ԱԺ-ի համամասնական ընտրակարգով  ընտրությունների  քվեարկության արդյունքների ամփոփման  կարգով: 
2. Կենտրոնական  ընտրական  հանձնաժողովը  սույն օրենսգրքի 75-րդ հոդվածով սահմանված կարգով ևժամկետում ամփոփում է ընտրությունների արդյունքները ևընդունում հետեւյալ որոշումներից մեկը. 
1)  Երևանի ավագանու անդամների ընտրվելու մասին. 

2) առանձին ընտրական տեղամասերում վերաքվեարկություն նշանակելու մասին. 

3) Երևանի ավագանու անդամների ընտրություններն անվավեր ճանաչելու ևԵրևանի ավագանու անդամների ընտրությունների վերաքվեարկություն նշանակելու մասին. 

4) Երևանի ավագանու անդամների ընտրություններն անվավեր ճանաչելու ևնոր ընտրություն նշանակելու մասին: 

3. Երևանի ավագանու անդամների մանդատները բաշխվում են այն կուսակցությունների ևկուսակցությունների դաշինքների  թեկնածուների ընտրական ցուցակների միջեւ, որոնք ստացել են  կողմ քվեարկված քվեաթերթիկների ընդհանուր թվի ևանճշտությունների թվի գումարի համապատասխանաբար առնվազն` կուսակցությունների դեպքում` 6 տոկոս, իսկ կուսակցությունների դաշինքների դեպքում` 8 տոկոս կողմ քվեարկված քվեաթերթիկներ: 

Եթե Երևանի ավագանու ընտրությանը մասնակցում է մինչև3 կուսակցություն, կուսակցությունների դաշինք, ապա մանդատների բաշխմանը մասնակցում են բոլոր կուսակցությունները, կուսակցությունների դաշինքները: 

4. Երևանի ավագանու անդամների մանդատները բաշխվում են կուսակցությունների, կուսակցությունների դաշինքների ընտրական ցուցակների միջեւ՝ նրանցից յուրաքանչյուրին կողմ քվեարկված քվեաթերթիկների թվին համամասնորեն: Յուրաքանչյուր ընտրական ցուցակին հասանելիք մանդատների թվի հաշվարկը կատարվում է հետեւյալ կերպ. յուրաքանչյուր ընտրական ցուցակին կողմ քվեարկված քվեաթերթիկների թիվը բազմապատկվում է ընտրական ցուցակներին հասանելիք մանդատների թվով, արդյունքը բաժանվում է մանդատների բաշխմանը մասնակցող ընտրական ցուցակներին կողմ քվեարկված  քվեաթերթիկների ընդհանուր թվի վրա, ևառանձնացվում են ամբողջ թվերը, որոնք յուրաքանչյուր կուսակցության, կուսակցությունների դաշինքի ընտրական ցուցակին հասանելիք մանդատների թվերն են: 

Եթե  սույն մասով սահմանված կարգով  մանդատների  բաշխման արդյունքով կուսակցություններից, կուսակցությունների դաշինքներից մեկը ստանում է  տեղերի 40 տոկոսից  ավելին, սակայն ոչ  բացարձակ մեծամասնությունը, ապա  տեղերի բացարձակ մեծամասնությունը տրվում է  այդ կուսակցությանը, կուսակցությունների դաշինքին: Եթե տեղերի 40 տոկոսից  ավելին ստանում են երկու կուսակցություն, կուսակցությունների դաշինք, սակայն ոչ  բացարձակ մեծամասնությունը, ապա  տեղերի բացարձակ մեծամասնությունը տրվում է  այն կուսակցությանը, կուսակցությունների դաշինքին, որը ստացել է առավել թվով մանդատներ: Մնացած   մանդատները բաշխվում են  մանդատների բաշխմանը մասնակցելու իրավունք ստացած մյուս կուսակցությունների, կուսակցությունների դաշինքների ընտրական ցուցակների միջեւ: 

5. Մնացած մանդատներն ընտրական ցուցակների միջևբաշխվում են ըստ մնացորդների մեծության հերթականության՝ յուրաքանչյուրին մեկական մանդատ սկզբունքով: Մնացորդների մեծության հավասարության դեպքում վիճարկվող մանդատը տրվում է այն ընտրական ցուցակին, որին կողմ քվեարկված քվեաթերթիկների թիվն ամենամեծն է, իսկ դրանց հավասարության դեպքում հարցը լուծվում է վիճակահանությամբ: 

6. Ընտրական ցուցակներից  ընտրվում է  այն թեկնածուն, որի հերթական համարն ընտրական ցուցակում փոքր կամ հավասար է տվյալ ընտրական ցուցակին հասանելիք մանդատների թվին: Երևանի ավագանու անդամ ընտրված թեկնածուների մասին ԿԸՀը կազմում է արձանագրություն: 

7. Եթե կուսակցության, կուսակցությունների դաշինքի ընտրական ցուցակում ընդգրկված թեկնածուների թիվը փոքր է մանդատների բաշխմամբ հասանելիք մանդատների թվից, ապա այդ մանդատները բաշխվում են մանդատների բաշխմանը մասնակցելու իրավունք ստացած մյուս կուսակցությունների, կուսակցությունների դաշինքների ընտրական ցուցակների միջեւ` ըստ մնացորդների մեծության հերթականության` յուրաքանչյուրին մեկական մանդատ սկզբունքով: 

8. Երևանի ավագանու անդամ ընտրված ևլիազորությունները վաղաժամկետ դադարած ավագանու անդամի մանդատը ԿԸՀի արձանագրությամբ այդ մասին հանձնաժողովին իրազեկելուց հետո` մեկշաբաթյա ժամկետում, տրվում է այդ կուսակցության, կուսակցությունների դաշինքի ընտրական ցուցակի հերթական հաջորդ թեկնածուին: Եթե ընտրական ցուցակում այլ թեկնածու չկա, ապա մանդատը բաշխվում է սույն հոդվածի 7-րդ մասի առաջին պարբերությամբ սահմանված սկզբունքով: 

9. Եթե քվեարկության ընթացքում տեղի են ունեցել սույն օրենսգրքի այնպիսի խախտումներ, որոնք կարող էին ազդել ընտրությունների արդյունքների վրա, ապա ԿԸՀը որոշում է ընդունում առանձին ընտրական տեղամասերում վերաքվեարկություն անցկացնելու մասին, եթե այդ միջոցով հնարավոր է շտկել այդ խախտումները: Եթե այդ միջոցով հնարավոր չէ շտկել այդ խախտումները, ապա Երևանի ավագանու ընտրություններն անվավեր են ճանաչվում, ևնշանակվում է Երևանի ավագանու ընտրությունների վերաքվեարկություն: 

10. Եթե ընտրությունների նախապատրաստման ընթացքում կամ առանձին ընտրական տեղամասերում վերաքվեարկություն անցկացնելու ընթացքում տեղի են ունեցել սույն օրենսգրքի այնպիսի խախտումներ, որոնք կարող էին ազդել ընտրությունների արդյունքների վրա, ապա ԿԸՀը որոշում է ընդունում Երևանի ավագանու ընտրություններն անվավեր ճանաչելու մասին ևնշանակում է Երևանի ավագանու ընտրությունների վերաքվեարկություն: 

11. Եթե ԿԸՀը որոշում է ընդունում առանձին ընտրական տեղամասերում վերաքվեարկություն անցկացնելու մասին, ապա վերաքվեարկությունն անցկացվում է այդ որոշումն ընդունելուց հետո` 7-րդ օրը: Այս դեպքում Երևանի ավագանու ընտրությունների արդյունքների ամփոփման համար սույն օրենսգրքով սահմանված ժամկետները հաշվարկվում են վերաքվեարկության օրվանից: 

12. Երևանի ավագանու ընտրությունների արդյունքով ընդունված որոշման վիճարկման մասին դիմում ՀՀ վարչական դատարան կարող է ներկայացվել ՀՀ վարչական դատավարության օրենսգրքով սահմանված կարգով ևժամկետներում: 

13. Երևանի ավագանու  ընտրություններն անվավեր ճանաչելու դեպքում այդ մասին որոշումն ուժի մեջ մտնելուց ոչ շուտ, քան 14, ևոչ ուշ, քան 21 օր հետո սույն օրենսգրքով սահմանված կարգով ևկուսակցությունների, կուսակցությունների դաշինքների նույն կազմով անցկացվում է վերաքվեարկություն։ 

14. Վերաքվեարկությունն անցկացվում է մեկ անգամ: Վերաքվեարկությունից հետո ընտրություններն անվավեր ճանաչվելու դեպքում ԿԸՀը 21-օրյա ժամկետում նշանակում է նոր ընտրություն: Նոր ընտրությունն անցկացվում է թեկնածուների նոր առաջադրմամբ` արտահերթ ընտրության համար սույն օրենսգրքով սահմանված կարգով ևժամկետներում: 

15. Երևանի ավագանու անդամի լիազորությունների վաղաժամկետ դադարեցման դեպքում այդ մասին հանձնաժողովին իրազեկելուց հետո` մեկշաբաթյա ժամկետում, այդ մանդատը ԿԸՀի արձանագրությամբ տրվում է կուսակցության, կուսակցությունների դաշինքի ընտրական ցուցակի հերթական հաջորդ հորիզոնականում  գտնվող  թեկնածուին: 
ԱԶԳԱՅԻՆ ԺՈՂՈՎԻ ԿԱՆՈՆԱԿԱՐԳ
 

	Հոդված 14.
	Խմբակցությունների ստեղծման կարգը


 

1. Խմբակցություններն ստեղծվում են նորընտիր Ազգային ժողովի առաջին նստաշրջանի բացման օրը հետևյալ սկզբունքներին համապատասխան՝

ա) համամասնական ընտրակարգի համար նախատեսված մանդատների բաշխմանը մասնակցած կուսակցության կամ կուսակցությունների դաշինքի առաջադրմամբ ընտրված պատգամավորներն ընդգրկվում են նույնանուն խմբակցություններում.

բ) կուսակցությունների դաշինքի առաջադրմամբ ընտրված պատգամավորների միավորմամբ ստեղծված խմբակցությունում ընդգրկվում են նաև այդ դաշինքը կազմած կուսակցությունների առաջադրմամբ մեծամասնական ընտրակարգով ընտրված պատգամավորները:
11. Խմբակցությունը համարվում է ընդդիմադիր, եթե խմբակցության ղեկավարը կամ քարտուղարը Ազգային ժողովի նիստում հանդես է գալիս ընդդիմադիր լինելու մասին հայտարարությամբ, և խմբակցությունն ստեղծած առանձին կուսակցության կամ կուսակցությունների դաշինքը կազմած կուսակցություններից որևէ մեկի առաջադրած անձ Կառավարության կազմում ընդգրկված չէ: 

Եթե Կառավարության կազմում ընդգրկվում է խմբակցությունն ստեղծած առանձին կուսակցության կամ կուսակցությունների դաշինքը կազմած կուսակցություններից որևէ մեկի առաջադրած անձ, կամ խմբակցության ղեկավարը կամ քարտուղարը Ազգային ժողովի նիստում հանդես է գալիս ընդդիմադիր չլինելու մասին հայտարարությամբ, ապա խմբակցությունը դադարում է համարվել ընդդիմադիր:

Ընդդիմադիր խմբակցությունն ունի սույն օրենքով սահմանված գործունեության երաշխիքներ:

2. Խմբակցությունն Ազգային ժողովի նախագահին գրավոր ներկայացնում է իր կանոնադրությունը, անվանումը, կազմը, ղեկավարի և քարտուղարի անունները, ազգանունները, որոնք նիստը վարողը հրապարակում է Ազգային ժողովի առաջիկա նիստում:

3. Պատգամավորը կարող է դուրս գալ խմբակցությունից՝ այդ մասին գրավոր տեղյակ պահելով համապատասխան խմբակցության ղեկավարին:

4. Խմբակցության գործունեությունը դադարում է, եթե նրա բոլոր անդամները դուրս են գալիս խմբակցությունից, և վերականգնվում է, եթե նրա կազմում ընդգրկվում է դրա իրավասությունն ունեցող առնվազն մեկ պատգամավոր: 

5. Խմբակցության կազմի փոփոխության, ինչպես նաև գործունեության դադարման և վերականգնման մասին գրավոր տեղեկացվում է Ազգային ժողովի նախագահին կամ նիստը վարողին, որն այդ մասին հայտարարում է Ազգային ժողովի առաջիկա նիստում:

(14-րդ հոդվածը լրաց. 23.11.08 ՀՕ-182-Ն)

(14-րդ հոդվածի 3-րդ մասի` «Պատգամավորը կարող է դուրս գալ խմբակցությունից` այդ մասին գրավոր տեղյակ պահելով համապատասխան խմբակցության ղեկավարին» դրույթը՝ քվեաթերթիկներում որպես ընտրական ցուցակի թեկնածուներ չնշված պատգամավորների առնչությամբ այնքանով, որքանով նպաստում է Ազգային ժողովում ժողովրդի ազատ կամաարտահայտմամբ ձևավորված քաղաքական հավասարակշռության փոփոխությանը, ճանաչվել է ՀՀ Սահմանադրության 1-ին, 2-րդ և 7-րդ հոդվածների պահանջներին հակասող և անվավեր ՍԴՈ-810 որոշմամբ)

ՍԱՀՄԱՆԱԴՐԱԿԱՆ ԴԱՏԱՐԱՆԻ ՄԱՍԻՆ
	Հոդված 74.
	Սահմանադրության 100-րդ հոդվածի 3.1-րդ կետով նախատեսված գործերի քննությունը (Հանրապետության Նախագահի և պատգամավորների ընտրությունների արդյունքներով ընդունված որոշումների հետ կապված վեճերի լուծումը) 


 

1. Հանրապետության Նախագահի ընտրությունների արդյունքներով ընդունված որոշումների վիճարկման մասին դիմումներով սահմանադրական դատարան կարող են դիմել Հանրապետության Նախագահի թեկնածուները:

2. Պատգամավորների ընտրությունների (համամասնական և մեծամասնական ընտրակարգով) արդյունքներով ընդունված որոշումների վիճարկման մասին դիմումներով սահմանադրական դատարան կարող են դիմել պատգամավորության թեկնածուները` մեծամասնական ընտրակարգով անցկացված ընտրությունների արդյունքներով ընդունված որոշումների հետ կապված վեճերով, ինչպես նաև կուսակցությունները կամ կուսակցությունների դաշինքները` համամասնական ընտրակարգով անցկացված ընտրությունների արդյունքներով ընդունված որոշումների հետ կապված վեճերով:
Պատգամավորների ընտրությունների արդյունքներով ընդունված որոշումների վիճարկման մասին դիմումներով սահմանադրական դատարան կարող են դիմել կուսակցությունները կամ կուսակցությունների դաշինքները:».
3. Ընտրությունների արդյունքներով ընդունված որոշումների հետ կապված վեճերով սահմանադրական դատարան կարելի է դիմել արդյունքների պաշտոնական հրապարակման օրվանից հետո` 5-րդ օրը, մինչև ժամը 18.00-ն։ 

4. Որպես պատասխանող կողմ դատավարությանը ներգրավվում է ընտրությունների արդյունքներն ամփոփող պետական մարմինը։ 

Անհրաժեշտության դեպքում կողմի միջնորդությամբ կամ իր նախաձեռնությամբ, որպես հարակից պատասխանող (պատասխանողներ), սահմանադրական դատարանը կարող է ներգրավել այն պետական կամ տեղական ինքնակառավարման մարմիններին, որոնց որոշումները կամ գործողությունները կարող էին ներգործել ընտրությունների արդյունքների վրա, կամ որոնք պարտավոր էին (պարտավոր են) օրենքով սահմանված կարգով ապահովել և պաշտպանել ընտրական իրավունքները, բացառությամբ դատարանների:

5. Այն թեկնածուները կամ կուսակցությունները (կուսակցությունների դաշինքները), որոնց իրավունքները շոշափվում են կամ կարող են շոշափվել գործի քննության ընթացքում կամ դրա արդյունքում ընդունվելիք որոշմամբ, կարող են սահմանադրական դատարանի որոշմամբ որպես երրորդ անձինք ներգրավվել դատավարության մեջ` իրենց դիմումի հիման վրա, իսկ այն դեպքերում, երբ սահմանադրական դատարանի որոշումը պարտադիր կերպով տարածվելու է նաև երրորդ անձանց վրա, ապա սահմանադրական դատարանն ինքն է պարտավոր այդ անձանց ներգրավել դատավարության մեջ: 

6. Երրորդ անձինք դատավարության մեջ կարող են ներգրավվել գործի քննության ցանկացած փուլում:

7. Երրորդ անձինք օգտվում են կողմի բոլոր իրավունքներից և կրում նրա բոլոր պարտականությունները, բացառությամբ այն իրավունքների և պարտականությունների, որոնք իրենց էությամբ տարածելի չեն երրորդ անձանց վրա:

8. Սահմանադրական դատարանում քննվող գործով որոշում ընդունելու համար անհրաժեշտ ապացույցների (փաստերի վերաբերյալ տեղեկությունների) ձեռքբերման առնչությամբ կիրառվում են սույն օրենքի 73-րդ հոդվածի 2-րդ մասով նախատեսված կանոնները:

9. Սույն հոդվածի 1-ին և 2-րդ մասերում նշված գործերի դատաքննությունն իրականացվում է բանավոր ընթացակարգով: 

Մեծամասնական ընտրակարգով պատգամավորների ընտրությունների արդյունքներով ընդունված որոշումների վիճարկման վերաբերյալ գործերի դատաքննությունը սահմանադրական դատարանը, իր ծանրաբեռնվածությունից ելնելով, կարող է իրականացնել գրավոր ընթացակարգով:

10. Փաստերի վերաբերյալ դիմող կողմի ներկայացրած տեղեկությունները համարվում են հավաստի, եթե պատասխանող կողմը խուսափում է դրանց վերաբերյալ իր դիրքորոշումն արտահայտելուց, և եթե դրանք չեն հակասում սահմանադրական դատարանի կողմից ձեռք բերված, տվյալ գործով որոշում ընդունելու համար էական նշանակություն ունեցող այլ ապացույցների:

11. Եթե պատասխանող կողմն ընդունում է այն հանգամանքները, որոնցով դիմող կողմը հիմնավորում է իր պահանջներն ու առարկությունները, ապա վերջինս ազատվում է այդ հանգամանքների վերաբերյալ հետագայում ապացույցներ ներկայացնելու անհրաժեշտությունից:

12. Համապետական ընտրությունների արդյունքներով ընդունված որոշումների վիճարկման վերաբերյալ գործերով քննությունը կարող է կասեցվել միայն այն դեպքերում, երբ կասեցումը չի խոչընդոտի տվյալ գործի քննությունը Սահմանադրությամբ և սույն հոդվածի համապատասխանաբար 16-րդ և 17-րդ մասերով նախատեսված ժամկետներում ավարտելուն:

13. Սույն հոդվածում նշված գործերով սահմանադրական դատարանը պարզում է իրավասու ընտրական հանձնաժողովի կողմից ընտրությունների վերաբերյալ օրենքով սահմանված կարգով ներկայացված բողոքների քննարկումը (քննությունը) անհիմն մերժելու, նման բողոքները սահմանված ժամկետներում չքննարկելու (չքննելու) և քննարկումից (քննությունից) հրաժարվելու կամ խուսափելու հանգամանքները, և իրավասու է նման դեպքերում բողոքներում արծարծվող փաստերը գնահատելու որպես հավաստի և անվիճելի, եթե այդպիսի գնահատումը չի հակասում գործի քննության ընթացքում ձեռք բերված այլ ապացույցների:

14. Ընտրությունների արդյունքներով ընդունված որոշումների հետ կապված վեճերով սահմանադրական դատարանն ընդունում է հետևյալ որոշումներից որևէ մեկը.

1) ընտրական հանձնաժողովի որոշումը թողնել ուժի մեջ.

2) անվավեր ճանաչել ընտրական հանձնաժողովի որոշումը և` 

ա) անվավեր ճանաչել ընտրությունների արդյունքները,

բ) ընտրված ճանաչել համապատասխան թեկնածուին կամ կուսակցության (դաշինքի) ընտրական ցուցակում ընդգրկված համապատասխան թվով թեկնածուների,

գ) ընտրությունները ճանաչել չկայացած,

դ) նշանակել ընտրության երկրորդ փուլ: 

15. Եթե գործի քննության արդյունքում սահմանադրական դատարանը, սպառելով ապացույցներ ձեռք բերելու համար սույն օրենքով նախատեսված բոլոր միջոցները, այդուհանդերձ, հնարավորություն չի ունեցել պարզելու ընտրության իրական արդյունքները, սակայն սահմանադրական դատարանի կողմից որպես հավաստի գնահատված ապացույցներից ակնհայտ է դարձել, որ ընտրախախտումներն ունեցել են կազմակերպված, զանգվածային, կրկնվող կամ պարբերական բնույթ, և դրանց համադրումը վկայում է դրանց միջև համակարգային այնպիսի փոխկապակցվածության մասին, որի պայմաններում խախտվում են Սահմանադրության 4-րդ հոդվածով ամրագրված ընտրական իրավունքի սկզբունքները, ապա որոշում ընդունելիս սահմանադրական դատարանն իրավասու է այդ հիմքով անվավեր ճանաչելու ընտրությունների արդյունքները: 

16. Հանրապետության Նախագահի ընտրության արդյունքներով ընդունված որոշումների հետ կապված վեճերով սահմանադրական դատարանը պետք է որոշում ընդունի դիմումի մուտքագրման օրվանից հետո` տասնօրյա ժամկետում:

17. Պատգամավորների` համամասնական ընտրակարգով անցկացված ընտրությունների արդյունքներով ընդունված որոշումների հետ կապված վեճերով սահմանադրական դատարանը պետք է որոշում ընդունի դիմումի մուտքագրման օրվանից ոչ ուշ, քան 15 օր հետո:

18. Պատգամավորների` մեծամասնական ընտրակարգով անցկացված ընտրությունների արդյունքներով ընդունված որոշումների հետ կապված վեճերով սահմանադրական դատարանը պետք է որոշում ընդունի դիմումի մուտքագրման օրվանից ոչ ուշ, քան մեկ ամիս հետո:
19. Սույն հոդվածի 18-րդ մասում նշված գործերով, սահմանադրական դատարանի ծանրաբեռնվածությունից ելնելով, սահմանադրական դատարանի որոշմամբ գործերի քննության ժամկետը կարող է երկարաձգվել, բայց ոչ ավելի, քան 50 օրով:

(74-րդ հոդվածը փոփ. 16.11.07 ՀՕ-220-Ն, 26.05.11 ՀՕ-168-Ն)

